
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 

“የመውጫ ፈተና  ... ወደ ገጽ 4 ዞሯል

ዘላለም ግዛው  

አዲስ አበባ:- የዲግሪ ተመራቂዎች የመውጫ 
ፈተና በትምህርት   ጥራት ላይ የሚስተዋለውን ችግር 
ለመፍታት ከሚወሰዱ ስትራቴጂያዊ ርምጃዎች ውስጥ 
አንዱ እንጂ ብቸኛና የመጨረሻ ርምጃ አለመሆኑን 
የትምህርት ሚኒስትር ዴኤታ ዶክተር ሳሙኤል ክፍሌ 
ገለጹ፡፡  

የከፍተኛ ትምህርት ልማት ዘርፍ ሚኒስትር 
ዴኤታ ዶክተር ሳሙኤል በ2015 ዓ.ም መጨረሻ 
ጀምሮ እንደሚተገበር በሚጠበቀው የመጀመሪያ ዲግሪ 
ተመራቂዎች የመውጫ ፈተና ዙሪያ ለኢትዮጵያ ፕሬስ 
ድርጅት በሰጡት ማብራሪያ እንደገለጹት፤ የመውጫ 
ፈተና የትምህርት ጥራትን ማስጠበቂያ የመጨረሻና 
ብቸኛው ርምጃ አይደለም፡፡ ብቁ የሰው ሃይል 
በማዘጋጀት ወደ ኢኮኖሚ መግባቱን ማረጋገጫው 
አንደኛው መንገድ እንጂ ብቻውን  የትምህርት ጥራት 
ሊያመጣ አይችልም፡፡ 

የመውጫ ፈተናው ተመራቂዎች በተማሩበት 
ሙያ፤ ዘመኑ የሚጠይቀውን እውቀት፣ ክህሎትና 
አመለካከት ገንብተው ስለመውጣታቸው የሚመዝን 

‹‹የመውጫ ፈተና በትምህርት ጥራት 
ያለውን ችግር አንዱ የመፍቻ  አማራጭ 

እንጂ ብቸኛ ርምጃ አይደለም›› 
- ዶክተር ሳሙኤል ክፍሌ 

የትምህርት ሚኒስትር ዴኤታ 

በጋዜጣው ሪፖርተር

አዲስ አበባ፦  ኢትዮጵያ እየተገበረችው የምትገኘው 
ብሄራዊ የስንዴ ልማት ፕሮግራም በምግብ ራስን ለመቻል 
ግልፅ ራዕይ አስቀምጦ ለስኬቱ የሚያስፈልገውን ፖሊሲ 
መተግበር ከተቻለ ውጤታማ መሆኑን የሚያሳይ ምሳሌ 
እንደሆነ የኢፌዴሪ የፕላንና ልማት ሚኒስትር ዶክተር ፍፁም 
አሰፋ ተናገሩ፡፡

ሚኒስትሯ ከሲኤን ኤን ጋር በነበራቸው ቆይታ፤ በዓለም 
አቀፍ ደረጃ የነዳጅና የምግብ ዋጋ መናር እንደ ኢትዮጵያ ባሉ 
ታዳጊ ሀገራት ላይ ተፅዕኖው የጎላ መሆኑን አንስተዋል፡፡

በኮሮና ቫይረስ ወረርሽኝ ምክንያት ተዳክሞ የነበረው 
የሀገሪቱ ኢኮኖሚ ከጉዳቱ ሳያገግም የሩሲያና ዩክሬን ግጭት 
ወዳስከተለው ሌላ ቀውስ ውስጥ ገብቷል ያሉት ሚኒስትሯ፤ 
በዋነኛነትም የነዳጅና የአፈር ማዳበሪያ አቅርቦት መስተጓጎል 
እየጨመረ ለመጣው የዋጋ ንረት የጎላ አስተዋፅኦ ማድረጉን 
ተናግረዋል፡፡

በኢትዮጵያ የኑሮ ውድነትና የዋጋ ግሽበት የቅርብ ጊዜ 
ክስተት ሳይሆን በዘመናት የምርታማነት እና ተወዳዳሪነት 
ማነስ የተነሳ ሲንከባለል  ቆይቶ አሁን ያለበት ደረጃ የደረሰ 
መሆኑን አስታውሰዋል፡፡ 

“የኢትዮጵያ ብሄራዊ የስንዴ ልማት ፕሮግራም በምግብ ራስን ለመቻል 
ግልፅ ራዕይ አስቀምጦ ከተሰራ እንደሚሳካ የሚያሳይ  ነው”

- ዶክተር ፍጹም አሰፋ 
የኢፌዴሪ  የፕላንና ልማት ሚኒስትር

“የኢትዮጵያ ብሄራዊ ... ወደ ገጽ 4 ዞሯል

ክፍለዮሐንስ አንበርብር

አዲስ አበባ፦ የተለያዩ ተቋማትና አደረጃጀቶች 
ለሀገራዊ ምክክር ኮሚሽን የኢትዮጵያ ሰላምና 
ደህንነት ለማስፈን ለሚያደርገው ጥረትና ስኬታማነት 
የበኩላቸውን ድርሻ እንደሚወጡ አስታወቁ።

የፕላንና ልማት ሚኒስትር ዶክተር ፍፁም አሰፋ 
እንዳሉት፤ ይህ የምክክር ሂደት በአገራችን ሰላምና 
መረጋጋትን ለመፍጠር ያለመ ነው። ሀገራዊ የምክክር 
ኮሚሽኑ ሥነ ምህዳሩን ወደላቀ መከባበርና መቻቻል 
የሚወስድ በመሆኑ ድጋፍ ሊደረግ ይገባል። የፕላንና 
ልማት ሚኒስቴርም የሚጠበቅበትን አበርክቶ ለማድረግ 
ዝግጁ ነው፡፡

የኢትዮጵያ መገናኛ ብዙሃን ባለሙያዎች ማህበር 
ፕሬዚዳንት አቶ ጥበቡ በለጠ በምክክሩ ወቅት 
እንደተናገሩት፤  የመገናኛ ብዙሃን አውታሮች ቀደም 
ሲልም ሆነ በአሁኑ ወቅት ያለውን የሀገሪቱን ነባራዊ 
ሁኔታ በቅጡ ይረዳሉ። ይህም በመሆኑ ምክክሩ ሁሉንም 
የመገናኛ ብዙሃንን ያካተተ እንዲሆንና ከኮሚሽኑ መረጃ 
የሚያገኙበት መንገድም በጥልቀት ሊታሰብበት ይገባል። 

ሀገራዊ ምክክሩም ሁሉንም ወገኖች ያሳተፈና 
በተለይ የሰቆቃና ስጋት ተጋላጭ የነበሩና የሆኑትን 
ኢትዮጵውያን በዚህ  አውድ ውስጥ መካተት አለበት 
ሲሉም አሳስበዋል። 

ተቋማት ለሀገራዊ 
ምክክሩ ስኬታማነት 
የበኩላቸውን ድርሻ 

እንደሚወጡ 
አስታወቁ

ተቋማት ለሀገራዊ  ... ወደ ገጽ 4 ዞሯል

ከ164 ሺህ በላይ ተሽከርካሪዎች 
ለነዳጅ ድጎማው ቢመዘገቡም 
መስፈርቱን ያሟሉት 100 ሺህ 

ብቻ እንደሆኑ ተገለጸ
- 28 ሺህ ተሽርካሪዎች ድጎማውን 
ተጠቅመው ነዳጅ ቀድተዋል  ገጽ 4

ዜና

ጌትነት ተስፋማርያም

በአነስተኛ የላስቲክ ሸራ የተሰሩ ጊዜያዊ መጠለያዎች 
እዚህም እዚያም ይታያሉ። እያንዳንዱን መጠለያ 
በተገኘው ሲባጎና በቀጫጭን የአካባቢው እንጨት አቅም 
እንዲያገኝ ጥረት ተደርጓል። 

በአካባቢው ባሉ ጠባብና ደሳሳ መጠለያዎች ውስጥ 
ደግሞ ሰባትም አስርም ሰዎች ሊያድሩባቸው ይችላል። 
ወይዘሮ አመቱ ሐጂበከር መጠነኛ ጎርፍ ቢመጣ እንኳን 
በማያስጥል፤ ኃይለኛ ንፋስ ቢነሳ ከመፈራረስ ከማይድነው 
መጠለያ ውስጥ አገኘናት።

ከዚህ ቀደም የሞቀ ትዳርና ኑሮ እንደነበራት 
የምታስታውሰው ወይዘሮ አመቱ፤ በአዋሳኝ ወረዳዎች ላይ 
በግጦሽና በውሃ የተነሳ በተፈጠረ ግጭት ቤት ንብረቷን 
አጥታ፤ ዕድሜያቸው ከ10 ዓመት በታች የሆኑ አምስት 
ልጆቿን ይዛ ከነባለቤቷ ለርዳታ ጠባቂነት ተጋልጣለች።    

የዛሬ ወር ገደማ ከባሌ ዞን ደሎ መና ወረዳ አቅራቢያ 
ከሚገኘው መኖሪያዋ ከብቶችን እያረባች ቤተሰቧን 
በደስታ ታስተዳድር የነበረችው እናት፤ አሁን ላይ 
በተፈጠረው ችግር የተነሳ ተፈናቃይ ሆናለች። 

በኮሌ  ጎልባ ቀበሌ መጠለያ ጣቢያ ያለችው ወይዘሮ 
አመቱ፤ በባሌ ዞን የሚቀርብላትን የዕለት ምግብ እንዲሁም 
በዓለም አቀፉ የነፍስ አድን ድርጅት የቀረበላትን ማብሰያና 
የተለያዩ የቤት ውስጥ ቁሳቁስ ማግኘቷን ትገልጻለች።

ከድጋፉ ባሻገር  በዋናነት ግን የአካባቢዋ ሰላም 
ተመልሶ ወደቀየዋ መመለስን ፍላጎቷ መሆኑንና 
እስከዚያው ድረስ በመጠለያው ያለውን አሳሳቢ 
የውሃ እጥረት የሚመለከተው አካል እንዲፈታላቸው 
ጠይቃለች። 

ሌላኛው ተፈናቃይ አደም ሙሐመድ በበኩሉ፤ 
በአነስተኛ ቀበሌዎች በሚፈጠር የአርብቶ አደሮች 
ግጭት የተነሳ በሺዎች የሚቆጠሩ ዜጎች መፈናቀላቸውን 
ያስረዳል።

ዕድሜ ልኩን ከኖረበት መንደር ግጭት መነሳቱን 
አስታውሶ፤  ችግሩን ለመሸሽ 13 አባላት ያለውን ቤተሰቡን 
እየመራ ለሰዓታት በእግሩ ተጉዞ ደሎ መና ወረዳ 
መድረሱን ያስረዳል። 

ፍየሎቻችንን እያረባን በሰላም መኖር እንፈልጋለን፤ 
እስከዚያው ድረስ ግን በመጠለያ ውስጥ እስካለን ከአልሚ 
ምግብ ባለፈ የመድኃኒት አቅርቦቱ ሊሻሻል ይገባል ሲል 
ይናገራል።

አርብቶ አደሩ ለርዳታ በሚያመች መልኩ በአንድ 

ተፈናቃዮች - በደሎ መና 

ወይዘሮ አመቱ ሐጂበከር አደም ሙሐመድ 

መዲና ሁሴን  ወንድማገኝ ከበደ

አካባቢ ተሰባስቦ የሰፈረ መሆኑን በመግለጽ፤ ይህ ሁኔታ 
ተፈናቃዩን ለተላላፊ በሽታዎች ሊዳርገው እንደሚችልም 
ስጋቱን ያስቀምጣል።

በአካባቢው የመጸዳጃ ቤት ባለመኖሩም ችግሩ 
እየጠነከረ እንደሚሄድ በመጠቆም፤ መንግሥታዊም 
ሆነ መንግሥታዊ ያልሆኑ ተቋማት የተጀመረውን ድጋፍ 
በማጠናከር የጤናና የንጽህና አገልግሎቶችን በስፋት 
እንዲያቀርቡ ጠይቋል።

አረጋዊቷ መዲና ሁሴን በበኩላቸው በትካዜ 
ተውጠው በመጦሪያዬ ጊዜ ለተፈናቃይነት ተጋልጫለሁ፤ 
ከዚህ በኋላ ያለው ቀሪው ዘመኔን በችግር እንዳላሳልፍ 
ዘላቂ ድጋፍ ያስፈልገኛል ሲሉ ይናገራሉ። 

ግጭትና አለመረጋጋት የሚፈጥሩትን መያዝ፣ 
አርብቶአደሩንም ሰላም ማድረግ ያስፈልጋል ያሉት 
አረጋዊቷ፤ ዘላቂ መፍትሄ እስኪገኝ ለተፈናቃዮች 
በመንግሥትና በተለያዩ ድርጅቶች እየቀረበ ያለው ድጋፍ 
ተጠናክሮ መቅረብ እንዳለበት ነው የሚያስረዱት።

የባሌ ዞን ቦሳ ጎኖፋ ኃላፊ አቶ ወንድማገኝ ከበደ 
እንደሚናገሩት ደግሞ፤ በደሎ መና አጎራባት ወረዳዎች 
በተከሰተ ግጭት በ10 ሺዎች የሚቆጠሩ ዜጎች 
ተፈናቅለዋል። ተፈናቃዮቹ በአምስት ቀበሌዎች በሚገኙ 
ጊዜያዊ መጠለያዎች ውስጥ ሆነው ድጋፍ እንዲያገኙ 
እየተደረገ ነው።

ለተፈናቃዮቹ ምግብና ምግብ ነክ ያልሆኑ ድጋፎችን 
ከተለያዩ ወገኖች ቢቀርብም አሁንም ድጋፉ ተጠናክሮ 
መጠቀል እንዳለበት ኃላፊው ይገልጻሉ።  

እንደ አቶ ወንድማገኝ ከሆነ፤ የተፈናቃዮቹን 

ችግር በዘላቂነት ለመፍታት ግን አባገዳዎች፣ የእምነት 
አባቶችና የተለያዩ መንግሥታዊ አካሎችን በማሳተፍ 
ህብረተሰቡን የማወያየትና፤ በኦሮሚያና በሶማሌ ክልል 

አዋሳኝ አካባቢዎች የሚነሱ የአርብቶአደር ግጭቶችን 
በዘላቂነት ለማስቆም ጥረት እየተደረገ እንደሚገኘም 
ተናግረዋል።	   

አዲስ አበባ፡- ዩኒቨርሲቲዎች የንድፈሃሳብ 
ልህቀት ብቻ ሳይሆን የተግባር ልህቀትንም ማምጣት 
ይጠበቅባቸዋል ሲሉ የብልጽግና ፓርቲ ምክትል 
ፕሬዚዳንት አቶ  አደም ፋራህ ገለጹ፡፡

የባሕር ዳር ዩኒቨርሲቲ ሶስተኛውን የመንግሥት 
ከፍተኛ ትምህርት ተቋማት እና የባለድርሻ አካላት 
የምክክር መድረክ እያካሄደ ነው። በመድረኩ የዕለቱ 
የክብር እንግዳ የዩኒቨርሲቲው ቦርድ ሰብሳቢና የብልጽግና 
ፓርቲ ምክትል ፕሬዚዳንት አደም ፋራህ ዩኒቨርሲቲዎች 
ሁሉን አቀፍ ልህቀት ማምጣት አለባቸው ብለዋል። 

ዩኒቨርሲቲዎች ለለውጥና ለሀገር ሁለንታዊ 
ብልጽግና ቁልፍ ሚና እየተጫወቱ ነው ያሉት አቶ አደም 
መንግሥትም ለዩኒቨርሲቲዎች ትልቅ ትኩረት ሰጥቶ 
እየሠራ መሆኑን ገልጸዋል። 

ዩኒቨርሲቲዎች ለማኅበራዊ እና ኢኮኖሚያዊ ግንባታ 
ትኩረት ሰጥተው መሥራት ይጠበቅባቸዋል ነው ያሉትአቶ 
አደም፤ ዩኒቨርስቲዎች የንድፈሃሳብ ልህቀት ብቻ ሳይሆን 
የተግባር ልህቀትም ማምጣት እንደሚጠበቅባቸው 
ተናግረዋል። 

በመማር ማስተማር ፣በምርምርና በማኅበረሰብ 
አገልግሎት ብቻም ሳይሆን በተቋም አመራር ፣በፋይናንስ 
አስተዳደር ላይም ልህቀት ያስፈልጋል ፤ሚናችሁም 
ከፍተኛ መሆን አለበት ሲሉም አሳስበዋል። 

በተለይም በግዥና ፋይናንስ፣ በንብረት አስተዳደር 
ላይ ወሳኝ ሚና መጫውት እንዳለባቸው ነው የተናገሩት። 

የሀገሪቱ ትላልቅ ፕሮጀክቶች የሚስተዋልባቸውን 

ዩኒቨርሲቲዎች የንድፈሃሳብ ልህቀት ብቻ 
ሳይሆን የተግባር ልህቀትም ማምጣት 

እንደሚጠበቅባቸው ተገለጸ

ሞገስ ጸጋዬ

አዲስ አበባ፡- የጎንደር ዩኒቨርሲቲ የሚያስገነባው 
የካንሰር ህክምና ማዕከል ሲጠናቀቅ ከአማራ 
ክልል አልፎ ከቤንሻንጉል ጉምዝ ክልል ለሚመጡ 
ታካሚዎች አገልግሎት እንደሚሰጥ የጎንደር 
ዩኒቨርሲቲ ሆስፒታልና የህክምናና ጤና ሳይንስ ኮሌጅ 
አስታወቀ፡፡

የጎንደር ዩኒቨርሲቲ ሆስፒታልና የህክምናና 
ጤና ሳይንስ ኮሌጅ ዋና ስራ አስፈጻሚ ዶክተር 
አሸናፊ ታዘበው በተለይ ለኢትዮጵያ ፕሬስ ድርጅት 
እንደገለጹት፤ በጎንደር ዩኒቨርሲቲ የሚገነባው 
የካንሰር ማዕከል በ2015 ዓ.ም ይጠናቀቃል፡፡ ለካንሰር 
ህክምና በተለይ ለራዲዮ ቴራፒ የሚያስፈልጉ ቁሶች 
ከወዲሁ ተገዝተዋል፡፡ በአሁኑ ጊዜ ዩኒቨርሲቲው 
ከክልሉ አልፎ ከቤንሻንጉል ጉምዝ ድረስ ለሚመጡ 
ታካሚዎች የካንሰር ህክምና አገልግሎት እየሰጠ 
ይገኛል፡፡

በሆስፒታሉ በቅርቡ የጨረር ህክምና በቅርቡ 
እንደሚጀመር  የገለጹት ዋና ስራ አስፈጻሚው፤ እንደ 
አገር  የካንሰር ህክምና መስጫ ማዕከል አነስተኛ 
በመሆኑ ዩኒቨርሲቲው የሚያስገነባው ማዕከል 
አስፈላጊ ነው ብለዋል፡፡ 

በአሁኑ ጊዜ የካንሰር ህሙማን ቁጥር እየጨመረ 

በመሆኑ ግንባታው ሲጠናቀቅ ፋይዳው የጎላ 
እንደሚሆንም በመጠቆም፤ የማዕከሉ ግንባታ ተጠናቆ 
በሙሉ አቅሙ ወደ ስራ ሲገባ የጨረር  ታካሚዎች 
ቁጥር እንደሚጨምር አስረድተዋል፡፡

እንደ ዶክተር አሸናፊ ገለጻ፤ ዩኒቨርሲቲው 
የሚያስገነባው  ማዕከል ለአማራ ክልል ብቸኛ 
የካንሰር ህክምና መስጫ ይሆናል፡፡ በዘርፉ የሰለጠኑ 
አኪሞች አሉ፤ሆስፒታሉ ካለፉት ስድስት ዓመት 
ጀምሮ የአዋቂዎች፣የሕጻናትንና ሌሎች የካንሰር 
ህክምናን ሲሰጥ ቆይቷል፡፡ የካንሰር ማዕከል መኖር 
ህክምናውን በዘመናዊ፣ በጥራትና በተቀናጀ መልኩ  
ለመስጠት ያግዛል፡፡

የማዕከሉ ግንባታ የማጠናቀቂያ ስራ ላይ ስለደረሰ 
በቅርቡ በስፋት ህክምና መስጠት ይጀምራል ያሉት 
ዶክተር አሸናፊ፤ በዘመናዊ መልኩ ወደ ስራ ለመግባት 
የህንጻውን ማለቅ  በመጠባበቅ ላይ ነን ብለዋል፡፡ 

እንደ ዶክተር አሸናፊ ገለፃ፤ ማዕከሉ ስድስት 
ወለሎች ያሉት በመሆኑ ስራውን በተገቢው መንገድ 
እንዲከናውን ይረዳዋል፡፡ በዩኒቨርሲቲው ካሉ 
ግንባታዎች ውስጥ የካንሰር ማዕከሉ በእቅድ መሰረት 
እየሄደ ነው፡፡ እንደ አገር ያሉ ችግሮች ቢኖሩም 
ግንባታው  በተያዘለት  ጊዜ ይጠናቀቃል ተብሎ 
ይጠበቃል፡፡

የካንሰር ማዕከሉ ሲጠናቀቅ ከክልሉ አልፎ 
ለአጎራባች ክልሎች የህክምና አገልግሎት 

እንደሚሰጥ ተገለጸ

ሁሉን አቀፍ ተግዳሮት የሚፈታ ሚና መጫወትም 
አለባቸው ማለታቸውን አሚኮ ዘግቧል። 

"መንግሥት ከሚደጉማችሁ በተጨማሪ ሃብት 
በመፍጠርና ሃብትን በአግባቡ ማስተዳደር ላይ ልህቀት 
እንድታመጡ መሥራት ይጠበቅባችኋል” ብለዋል። 

ዩኒቨርሲቲዎች ሀገር የሚገነቡ ሃሳቦች የሚፈልቁባቸው 
እንጂ ሀገር የሚያፈርሱ ሃሳቦች የሚመንጭበት እንዳይሆን 
መሥራት እንደሚገባም አሳስበዋል።

አቶ  አደም ፋራህ 

ርዕሰ አንቀፅ

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ 
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

መንግሥት (የለውጥ ኃይሉ)  ስለ ሰላም ያለውን ቁርጠኝነት በተለያዩ ወቅቶች  እና    መንገዶች ሲያስታውቅ ቆይቷል። 
ለውጡ ከመጣ ማግስት ጀምሮ  ሂደቱ   ሰላማዊ እንዲሆን   በይቅርታ ፣ በፍቅርና በመደመር ላይ የተመሰረተ  አዲስ  የፖለቲካ 
መንገድ  ለመከተል ሞክሯል። 

ይህ  የለውጥ ኃይሉ አዲስ የፖለቲካ  አስተሳሰብ   በተለይም  አሸባሪው ሕወሓት በሥልጣን ዘመኑ  የሰራቸውን ግፎችና 
ያካሄዳቸውን  ዘረፋዎች በይቅርታ መንፈስ ከማለፍ ጀምሮ፤ እንደ አንድ ሕጋዊ የፖለቲካ ፓርቲ እንዲንቀሳቀስ እድል የሰጠው 
ጭምር ነበር።

ይህም ሆኖ ግን  አዲሱ የፖለቲካ  አስተሳሰብን የሽብር  ቡድኑ በስህተት በመረዳቱ የወለደው እብሪት  ሁኔታዎች በተጠበቀውና 
በተፈለገው መንገድ እንዳይሄዱ ዋነኛ እንቅፋት መሆን ችሏል። በዚህም  ሀገርና ህዝብ ያልተገባ ዋጋ እንዲከፍሉ አድርጓል።

 የአሸባሪው ሕወሓት ቡድን በሥልጣን በነበረበት 27 ዓመታት የጸጥታ እና የመከላካያ ተቋማትን  በራሱ ሰዎችና ለእርሱ 
ፍላጎት ለተገዙ  ግለሰቦች ደራጎት  አድርጎ የመጣበት መንገድ  በአንድ በኩል፤ በሌላ በኩል በሥልጣን ዘመኑ ሆነ ከሥልጣን 
ከተወገደም በኋላ ከሕዝብ በዘረፈው ሀብት ያሰለፋቸው ቅጥረኞች በሌላ በኩል የእብሪቱ ምንጭ ሆነው ታይተዋል ።

 ይህ እብሪት የወለደው  የቡድኑ መንፈስ  በለውጡ ማግስት የተሰጠውን መልካም አድሎች በሙሉ  እንደ ድክመት በማየት  
ለውጡን  የሚገዳደሩ ተግባራትን  በስውርም በአደባባይም   እንዲያከናውን አቅም ፈጥሮለታል።  ይህም አልሳካ ሲለው ተሰባስቦ 
ወደ መቀሌ በመግባት ሕገመንግሥቱን  የሚጻረር ምርጫ በማካሄድ አጠቃላይ ሀገራዊ የፖለቲካ ሥርዓቱን  የሚፈታተን ሕገወጥ  
ተግባር ፈጽሟል።  

በየቦታው ታጣቂ ቡድኖችን በመመልመልና በማስታጠቅ  በመላው ሀገሪቱ  ሰላምና መረጋጋት እንዳይኖር  ቀደም ሲል 
በነበረው የፖለቲካና የጸጥታ መዋቅር ሳይቀር በመጠቀም  ሀገርና ሕዝብን ከፍ ያለ ዋጋ ያስከፈሉ የሽብር  ተግባራት አከናውኗል። 
ይህ ተግባሩም የልብ ልብ እየሆነው በጥፋት መንገዱ ቀጥሎበታል።

የለውጥ ኃይሉ ግን ይህን ሁሉ የቡድኑን እኩይ ተግባራት  ከለውጥ ሰሞን ባህሪያት   አንጻርና  ለውጡ ራሱ ከተገዛበት 
የፖለቲካ አስተሳሰብ አንጻር  በመገምገም በብዙ ሆደ ሰፊነት ለማለፍ የተገደደበት ሁኔታ ነበር። ከዚህ ባለፈ ቡድኑ ወደ ሰላም 
እንዲመጣ የተለያዩ የማሕበረሰብ ክፍሎች  የተወከሉበት የሰላም ኮሚቴዎችን በማዋቀር ከጥፋት ተግባሩ እንዲመለስ ብዙ ጥሯል።

ይህ ሁሉ የለውጥ ኃይሉ ጥረት  በአሸባሪው   ሕወሓት  መንደር  ከነበረው የሰላም ፋይዳ ይልቅ እንደ ድክመት መታየቱ  
ጥረቶቹ ፍሪ እንዳያፈሩ አድርጓቸዋል። ይባስ ብሎም ከአስር ዓመታት በላይ የትግራይን  ሕዝብና ሀገርን  በቀበሮ ጉድጓድ ሆኖ 
ሲጠብቀው በነበረው የሰሜን እዝ ላይ  ጥቃት በመሰንዘር የእብሪቱን  ጥግ አሳይቷል።

 የቡድኑ የእብሪት ጥግ እዚህ  ደረጃ በደረሰበትና  ሀገረ መንግሥቱ አደጋ ውስጥ ሲወድቅ መንግሥት የሀገር ሉዓላዊነትን 
ለማስጠበቅ ካለበት ሕገመንግሥታዊ ኃላፊነት አንጻር ተገድዶ ወደይማፈልገው ጦርነት ሊገባ ተገድዷል። በጦርነትም ውስጥ እያለ 
ተመሳሳይ የሰላም ጥሪዎችንም በማቅረብ ከጦርነት አትራፊ እንደሌለ ለማሳወቅም ሞክሯል።

በተሳሳተ ስልት የተፈጠረው የአሻባሪው ሕወሓት እብሪት ግን የሰላም ጥሪዎችን በሙሉ የደካማነት መገለጫ አድርጎ ከጦርነት 
ወደ ጦርነት  እየተገለባበጠ  ሀገርና ሕዝብን ፤ በተለይ ደግሞ የትግራይ ሕዝብን ከፍ ያለ ዋጋ አስከፍሏል። ሕዝቡን አብሮ  ለዘመናት 
ከኖራቸው  ጎረቤት  ወንድም  ሕዝቦች ጋር ደም አቃብቷል።

እንደ ሕዝብም  የጦርነቱ ግንባር ቀደም ገፈት ቀማሽ አድርጎታል። በዚህም በመቶ ሺዎች የሚቆጠሩ  
ለቤተሰቦቻቸው  ነገዎች ተስፋ የሆኑ ወጣቶችን  ለእልቂት ዳርጓል። ሕዝቡ እስከዚህች ደቂቃ ድረስ ቡድኑ 
በፈጠረው ችግር ውስብስብ ለሆነ ማሕበራዊ ቀውስ ተዳርጎም ይገኛል። 

ከፍጥረቱ ጀምሮ በትግራይ ወጣቶች  ደም የመቆመር ታሪክ ያለው ይህ አሻባሪ ቡድን ፤ በሥልጣን ዘመኑ  
የትግራይ ሕዝብ የሥልጣን  እድሜውን  ማራዘሚያ  አድርጎ ይጠቀምበት እንደነበር የአደባባይ  ሚስጥር ነው። 
ዛሬም ቢሆን  ለሥልጣኑ  የትግራይን ሕዝብ መያዣ አድርጎ  እየተጠቀመበት ስለመሆኑ  ነጋሪ የሚያስፈልገው 
ጉዳይ አይደለም።

ይህ ገና ከጅምሩ አረዳድ ከፈጠረው ስህተት ፤ ስህተቱ ከፈጠረው እብሪት  የተቀዳውን  የቡድኑ ጥፋት  
በሰላማዊ መንገድ አደብ ለማስገዛት የለውጥ ኃይሉ  የሄደበት ርቀት  ለሰላምና ከሰላም ለሚገኝ ትሩፋት የቱን ያህል 
የተገዛ እንደሆነ አመላካች ነው። የሰላምን ሁለንተናዊ  ፍሬ አውቆ ተስፋ ከማድረግም የመነጨ ነው።

ከሁሉም በላይ  ደግሞ  አሁን ያለ አንዳች  ቅድመ ሁኔታ ከቡድኑ ጋር በየጥኛውም ቦታና ጊዜ  የሰላም  ድርድር ለማካሄድ 
የደረሰበት ውሳኔ ፤ እስከ ዛሬ የተጓዘበት  የሰላም መንገድ  የቱንም ያህል ዋጋ ቢያስከፍለውም  አሁንም  ለሰላም ያለውን ቁርጠኝነትና 
ሕዝባዊነት ዳግም  በአደባባይ ያስመሰከረበት ነው!

 ራስወርቅ ሙሉጌታ

«… በዛሬው ቀን መላው ዓለም አተኩሮ 
ይመለከተናል አካባቢያችንም በተጠራጣሪዎችና ተስፋ 
በሚያስቆርጡ የተመላ ነው። አፍሪካውያን እርስ 
በእርሳቸው በመጣላት የተለያዩና የተከፋፈሉ ናቸው 
የሚሉ አሉ። ጉዳዩ እውነትነት  አለው። ይህ መጥፎ 
አስተያየት ያላቸው   የተሳሳተና ሃሳባቸው ሁሉ ከንቱ 
መሆኑን በስራችን እናሳያቸው የሚሉም አሉ። ሌሎች 
ደግሞ አፍሪካውያን ባለፉት ዘመናት የደረሰባቸውን 
ጭቆና በማሰብ የሕዝቦቻቸው የወደፊት እድል የተቃና 
እንዲሆን ተጣጥረው ለመስራት ቆርጠው ተነስተዋል 
ይላሉ። 

እነዚህ ለኛ ለአፍሪካውያን በጎነት የሚያስቡ ደግሞ 
ያልተሳሳቱ መሆናቸውንና  በእኛም ላይ የጣሉት እምነት 
የሚገባ መሆኑን በተግባራችን እንመስክር።  አፍሪካ 
ከትናንትናው አፍሪካ ወደ ነገው አፍሪካ በመሸጋገር ላይ 
ትገኛለች። የዛሬውም ሁኔታ እየተሻሻለ ካለፈው ጊዜ  
እየራቅን  እያደር  ወደ ገነነው ዓለም  በመጠጋት ላይ 
እንገኛለን። 

ክፍለ ዓለማችንን በተሻለ ሁኔታ እናቃርባለን ብለን 
የተነሳንበት  ስራ ሊቆይ አይችልም ብንፈልግም እንኳን 
ልናዘገየው አንችልም  ማድረግ የሚገባን ይልቅ ጊዜው 
ሳያልፍብን  የኛን  መፈጸም ነው። …..»  ይህን ዲስኩር 
ግንቦት አስራ አራት ቀን አስራ ዘጠኝ ሃምሳ አምስት 
ዓ.ም  ቀዳማዊ  አጼ ኃይለ ስላሴ የአፍሪካ  አንድነት 
ድርጅት የምስረታ በአል በአዲስ አበባ   ሲካሄድ 
በመክፈቻ ሥነሥርዓቱ ላይ  በጉባኤው ለታደሙ ነጻ 
የአፍሪካ ሀገራት መሪዎች የተናገሩት  ነበር።  

ይኸው ዛሬም ከሃምሳ ዘጠኝ ዓመት በኋላ 
አፍሪካውያን የራሳቸውን ችግር በራሳቸው የመፍታት 
አቅም የላቸውም የሚለው  የተንሸዋረረ እይታ 
ያልተለያቸው ሀገራት በጉዳያችን እየገቡ ከመፈትፈት 
አልታቀቡም። በመሰረቱ እነዚህ አገራት በችግር 
ፈቺነትም ሆነ  በረጂነት ወደ አህጉራችን ሲመጡ ሁሌም 
የራሳቸውን ድብቅ  ጥቅም የሚያስጠብቅላቸውን 
ቅድመ ሁኔታ አስቀምጠው ነው።  

ይህ እንግዲህ በአፍሪካ ሀገራት ከሚከሰት  
እያንዳንዱ  ችግር በስተጀርባ  ነገር ከመጠንሰስ መሳሪያ 
እስከማስታጠቅ ያላቸውን ጣልቃ ገብነት የአደባባይ 
ሚስጥር ሳናነሳ  ነው። አፍሪካውያን የቀኝ ግዛት 
ዘመን ከመከሰቱ በፊት  ተፈጥሯዊም ሆነ ሰው ሰራሽ 
ችግሮቻቸውን  በራሳቸው አቅም በራሳቸው ልጆች 
እየፈቱ በሺዎች የሚቆጠሩ ዓመታት ማሳለፋቸው 

እስኪዘነጋ ድረስ ዛሬ መፍትሄዎችን የሚሻ ጆሮና አይን 
ሁሉ የሚያዘነብለው ወደ ምእራቡ ዓለም  (አሜሪካና 
አውሮፓውያን) ነው።  

ቀዳማዊ ኃይለ ስላሴ የዛሬ ስልሳ ዓመት ግድም 
እንዳሉት ሁሉ  ከቀናት በፊት ለይፋዊ የስራ  ጉብኝት   
አዲስ አበባ የተገኙት  የሩስያ የውጭ ጉዳይ ሚኒስትር 
ሰርጌይ ላቭሮቭ  ያረጋገጡትም ይህንኑ ሀቅ  ነው።  
የውጭ ጉዳይ ሚንስትሩ  ግልጽ በሆነ ቋንቋ  ሀገራቸው 
ሩስያ «ለአፍሪካዊ ችግሮች፤ አፍሪካዊ መፍትሄዎች» 
የሚለውን መርህ  በቁርጠኝነት እንደምትደግፍ 
አስታውቀዋል። ይህ አካሄድ አገም ጠቀም ለሆነው 
የእነ አሜሪካን ጣልቃ ገብነትም ትልቅ መልእክት 
የሚያስተላልፍ ነው።  

ምእራቡ  ዓለም  በአፍሪካ ሀገራት የውስጥ ጉዳይ  
የሚያደርጉትን ጣልቃገብነት እንደ አንድ በዓለም አቀፍ 
ሕግ የተቀመጠ መብታቸው አድርገው በመውሰድ  በልበ 
ሙሉነት እየሄዱበት   ከሆነ ውሎ አድሯል። ከቅርብ 
ዓመታት ወዲህ ደግሞ ከፍ ባለ ጣልቃ ገብነት  በአንድ 
ሀገር የውስጥ  ጉዳይም  ሁሉም ነገር ይመለከተናል 
በሚል እየተንቀሳቀሱ ነው።  ለዚህ አይነቱ  ፈር የለቀቀ 
ጣልቃ ገብነት ላለፉት አራት ዓመታት  በኢትዮጵያና 
በኢትዮጵያውያን ጉዳይ ምን እንዳደረጉና እያደረጉ 
እንዳሉ ማየት በቂ ነው ። 

ምእራቡ ዓለም  ከቅኝ  አገዛዝ በኋላ በአፍሪካውያን 
መካከል የተነሱ የድንበር ግጭቶች  ውስጥ (የኢትዮ-
ኤርትራን ጨምሮ)  እራሳቸውን በአደራዳሪነት  በመሰየም   
በቅኝ ግዛት ዘመን ውሎችና ሰነዶችን   ሲቆምሩ ማየት 
የተለመደ ነው። በዚህ ቁማር አፍሪካውያን የቱን ያህል 
ዋጋ እንደከፈሉና  አሁንም እየከፈሉ እንደሆነ የአደባባይ 
ሚስጥር ነው። 

 ከታላቁ ህዳሴ ግድብ  ጋር በተያያዘም ያለው  
እውነታ ከዚህ የተለየ አይደለም። ችግሩ  በአፍሪካውያን 
በራሳቸው  የጋራ ተጠቃሚነት መርህ ሊፈታ የሚችል 
ሰፊ እድል እያለው  ፤ይህንን እድል  የሚያጨነግፉ 
ጣልቃ ገብነቶች ተበራክተው ይታያሉ። በአፍሪካ 
ህብረት ማእቀፍ ውስጥ ድርድር እየተካሄደበት ባለው  
በዚህ አፍሪካዊ   ጉዳይ በአሜሪካና በአውሮፓውያን  
በኩል  በኢትዮጵያ ላይ  ከማስፈራሪያ  እስከ ግልጽ ዛቻ 
ሲሰነዘርበት ቆይቷል። 

 በተለይም የአሜሪካው የቀድሞ ፕሬዚዳንት 
ዶናልድ ትራምፕ «ግብጽ የህዳሴውን ግድብ በሚሳኤል 
ልታፈነዳው/ ልታፈርሰው» ትችላለች የሚለው 
ማስፈራሪያ አዘል መልእክታቸው እነሱ ጉዳያችንን 
ምን ያህል ጉዳያቸውና የጥቅማቸው ማስጠበቂያ 

እንዳደረጉት  አመላካች ነው።    በዚህ ሂደት ውስጥ በጣም 
የሚገ ርመው ግን እንደ አንድ አፍሪካዊ ወንድማማች ሕዝብ 
በመተያየት ብቻ ሳይሆን የአባይ ውሃም የህዳሴው ግድብም  
ጉዳይ በቀጥታ የሚመለከታቻው ስምንቱ የላይኞቹ ተፋሰስ 
(ኬንያ፣ ዩጋንዳ፣ ታንዛኒያ፣ ኮንጎ፣ ብሩንዲ፣ ሩዋንዳ፣ 
ደቡብ  ሱዳን እና ኤርትራ)  ሀገራት በሚጠበቀው ደረጃ  
ለጉዳዩ ትኩረት ሰጥተውና አንድ አቋም ይዘው ተሳታፊ 
አለመሆናቸው ነው። 

 የምእራቡ  ዓለም  ጣልቃ ገብነት   ጥቅማቸውን 
ከማስጠበቅ  አልፎ አፍሪካን በመከፋፈልና በማተራመስ 
ብቻ  የሚቆም አይደለም።  በተለይ ከቅርብ ጊዜ ወዲህ 
እየገነገነና ከቀን ወደቀን እየጨመረ   የመጣው በሀገራት 
የውስጥ ጉዳይ ጣልቃ የመግባት አባዜ  ዘላለም የበላይ 
ሆነን መኖር አለብን የሚል አይነት ነው። አንዳንድ ጊዜ    
በሰብአዊ መብት ጥሰት ስም  የግለሰቦችን ጉዳይ ሳይቀር 
በማንሳት ከመንግሥት ጋር ሲነታረኩም ይታያል።

በአሁኑ ወቅት   ሃያ ሰባት ዓመት እንዳሻቸው ሲጋልቡት 
ለነበረው አሸባሪው  ሕወሓትን ነፍስ ለማዘራት የተደረጉ  
ጥረቶች   የዚሁ ጣልቃ ገብነት አንዱ  ማሳያ ነው። ቡድኑ 
አሁንም የትግራይን ሕዝብ እንደ ማያዣ አድርጎ የፖለቲካ 
ቁማር እንዲቆምር እድል ሰጥቶታል። ሀገርና ሕዝብ  
ያልተገባ ዋጋ እንዲከፍሉ የልብ ድንዳኔ ሆኖታል ። 

መንግሥት  ለአፍሪካዊ ችግሮች አፍሪካዊ መፍትሄ  
በሚል  የያዘው  አቋም  ፤ አፍሪካዊ ችግሮችን ለመፍታት 
ስትራቴጂክ አቅም  የሚፈጥር ነው።  አስተሳሰቡ   የውስጥ 
ችግር  ላለባቸው  ብቻ ሳይሆን  በተለያዩ ምክንያቶች 
እሰጥአገባ ውስጥ ላሉና ግጭት  ላንዣበበባቸው  የአፍሪካ 
ሀገራትም ለራስ ችግር በራስ ልጆች መፍትሄ መሻት 
እንደሚቻል አመላካች  ነው። 

አሸባሪው ሕወሓትም ሆነ በሀገር ውስጥና በሌሎች 
ዓለማት የሚገኙ የሃሳብና የተግባር ደጋፊዎቹ ለውጭው 
ዓለም   ተላላኪ በመሆንና  በጣልቃ ገብነታቸው በመተ 
ማመን  የጀመሩትን ጉዞ ደግመው ደጋግመው ሊፈትሹት 
ይገባል።  

 በተጨማሪም ዛሬም ድረስ  በአፍሪካ ሀገራት 
መካከል  ከቀኝ ግዛት ጋር የተያያዙና  ሌሎችም በርካታ 
ችግሮች እንዳሉ እሙን ነው።  ይህም ሆኖ የአፍሪካውያንን 
ፖለቲካዊም ሆነ ኢኮኖሚያዊ ችግር ለመቅረፍ እውቀት 
ብቻ ሳይሆን አፍሪካዊ ሥነ ልቦና ያስፈልጋል።  ይህ 
አፍሪካዊ ሥነ ልቦና ያለው ደግሞ እኛው አፍሪካውያን 
ዘንድ ነው። በመሆኑም በምንም አይነት ሁኔታ ወስጥ 
ብንሆን  እኛ አፍሪካውያን የችግራችንን መፍትሄ ከራሳችን 
ልጆች ከራሳችን አማላጅና ሽማግሌዎች ልንጠብቅ ይገባል 
እላለሁ። 

ውሳኔው መንግሥት ለሰላም ያለውን ቁርጠኝነት 
በተጨባጭ ያሳየ ነው!

 ለአፍሪካ ችግር አፍሪካዊ ምላሽ

ዜና

ከ1ኛው ገጽ የዞረ

ከ1ኛው ገጽ የዞረ

መሆኑንም ነው ዶክተር ሳሙኤል የተናገሩት፡፡    
ባለዲግሪ ዋጋው አይታወቅም፡፡ ገበያው የሚለይበት 

አካሄድ የለውም፡፡ ዲግሪ በያዙ ተመራቂዎች መካከል 
በብቃት የሙያውን ምሉዕነት ተላብሶ የተመረቀው 
የትኛው እንደሆነ መመዘኛው የሚያረጋግጥ 
እንደሚሆንም ተናግረዋል፡፡  

‹‹ሁሉም ዲግሪ አንድ አይነት ሆኖ አይታሰብም፡፡ ራሱ 
ለሚማረውም፣ የቤት ስራ እየተሰራለት የሚመረቀውም 
ባለዲግሪ ነው፡፡ ለሁሉም እኩል ዋጋ ሰጥቶ ወደ ገበያው 
መቀላቀል ተገቢ አይደለም›› ሲሉ ዶክተር ሳሙኤል 
ተናግረዋል፡፡ በተለመደው አሰራር ቢቀጥል ከትምህርት 
ጥራት በላይ በኢኮኖሚው ኢ-ፍትሃዊነት እንዲነግስ 
ዕድል እንደሚፈጥር ተናግረዋል፡፡ 

ምዘናው የሚሰጠው በመጀመሪያ ዲግሪ ላይ ብቻ 
መሆኑን፣ ትግበራው አገራዊ ፖሊሲ እንደመሆኑ በግል፣ 
በመንግስትም በየትኛውም ተቋም የሚማር ዲግሪውን 
የሚያገኘው ምዘናውን ካለፈ መሆኑን ተናግረዋል፡፡ 

ፈተናው የሚዘጋጅበት፣ የሚያዝበትና የሚሰራጭበት 

ለሀገራዊ ምክክሩ ሂደት ህገመንግስቱ ላይ የተሰነቀሩ 
አንቀፆች የሚስተካከሉበት መንገድ ቢኖር መልካም 
መሆኑን የገለጹት ደግሞ ከሀገር ሽማግሌዎች ጉባኤ 
የተወከሉት አቶ ፍሰሀፅዮን ደለለኝ፤ በተለይም ደግሞ 
ለዘመናት የልዩነት አጀንዳ ተደርገው የተሰበኩና በመሰበክ 
ላይ ያሉ ትርክቶችም ሚዛናዊ ሆነው እንዲታዩ ትኩረት 
ማድረግም እንደሚገባ ገልፀዋል።  

ሀገራዊ ምክክር ኮሚሽን ስለኢትዮጵያ አንድነትና 
ዘላቂ ሠላም እየተጋ በመሆኑ ድጋፋችን ቀድሞም ነበር፣ 

ችግሩን ከስሩ ለመቅረፍም መንግስት የአሥር 
ዓመት የልማት መሪ ዕቅድ ነድፎ በመንቀሳቀስ ላይ 
እንደሚገኝ ነው የገለጹት፡፡

በሰሜኑ የሀገራችን ክፍል ያለው አለመረጋጋት 
እና ዓለም አቀፍ የኢኮኖሚ ጫናዎች ፈታኝ ቢሆኑም 
እነዚህን ሁሉ ከግምት ባስገባ መልኩ የተዘጋጀው መሪ 
ዕቅድ ችግሮቹን በተሻለ መልኩ ለመሻገር እንደሚያግዝ 
አብራርተዋል፡፡

በዋነኛነትም በግብርና  ላይ በሰፊው በመስራት 
ምርታማነትን ለማሳደግ መሪ እቅዱ ትልቅ ሚና 
እንደሚጫወት አንስተዋል፡፡ 

የበጋ የስንዴ መርሐ ግብርን በመጠቀም የዝናብ 
ወቅትን ብቻ በመጠበቅ ይከናወን ከነበረው የግብርና 
ሥርዓት በመውጣት በመስኖ የታገዘ የስንዴ ልማት 
በተሰራው ስራም 2 ነጥብ 5 ሚሊየን ቶን ስንዴ ማምረት 
መቻሉን አስረድተዋል፡፡

ይህ የተቀናጀ ሀገር በቀል ኢኮኖሚ ስርዓትም 
የተዳከመውን ኢኮኖሚ እንዲያንሰራራ ያግዛል ነው 
ያሉት፡፡

ኢትዮጵያ እየተገበረችው የምትገኘው ብሄራዊ 
የስንዴ ልማት ፕሮግራም በዓለም አቀፍ ደረጃ 
የተከሰተውን የዋጋ ንረትን ለመቋቋም ሁነኛ መፍትሄ 
መሆኑን አስረድተዋል፡፡

ዓለማችን አሁን ላይ በአየር ንብረት ለውጥ፣ 
በኮቪድ- 19 እና በተለያዩ አስደንጋጭ ክስተቶች 
እየተናወጠች እንደምትገኝ ጠቁመው፤ የሩሲያ እና 
የዩክሬን ግጭት መቀስቀስ ደግሞ ችግሩን ይበልጥ የከፋ 
እንዳደረገው አጽንኦት ሰጥተዋል፡፡

ግብርና የኢትዮጵያም ብቻ ሳይሆን የአብዛኛው 
አፍሪካ አገራት ኢኮኖሚ የጀርባ አጥንት ነው፤ ዓለም 
አቀፍ የምግብ አቅርቦት ላይ የሚከሰት መስተጓጎል 
እንደ ኢትዮጵያ ያሉ አገራትን በእጅጉ ይጎዳል ያሉት 
ሚኒስትሯ፤ ኢትዮጵያ ለአብነት ያህልም ማዳበሪያን 
ሙሉ በሙሉ ከውጭ አገር የምታስገባ በመሆኗ 
በግብርና ምርቷ ላይ ጫና አሳድሯል፤ ሆኖም 
አስቀድመን ለዚህ የተዘጋጀንበት በመሆኑ በዚያ 
አግባብ ለመቋቋም ሞክረናል፤ የዚህ አይነት ችግር ግን 
እንዲቀጥል ፍላጎት የለንም ሲሉም ነው ዶክተር ፍጹም 
ለሲኤንኤን ያብራሩት።

ተቋማት ለሀገራዊ ምክክሩ ስኬታማነት...
ወትሮም አይነጥፍም ብለዋል።  

የፖለቲካ ፓርቲዎች የጋራ ምክር ቤት ዋና ሰብሳቢ 
ዶክተር ራሄል ባፌ በበኩላቸው፤ የጋራ ምክር ቤቱ 
በ2015ዓ.ም በዋናነት ካቀዳቸው ጉዳዮች ቀዳሚው 
የሀገራዊ ምክክር ኮሚሽኑ ስኬታማ እንዲሆን 
የሚጠበቅበትን መወጣት ነው። በመሆኑም ባለድርሻ 
አካላት ለስኬቱ የሚጠበቅባቸውን ኃላፊነት  መወጣት 
አለባቸው ብለዋል። 

በሀገራዊ ምክክር ላይ ዳያስፖራው ሚና ሊኖረው 
ይገባል። በተለይም በውጪው ዓለም ያለውን ተፅዕኖ 

በማርገብና የሀገሪቱን ልማት በመደገፍ ሚናቸው የጎላ 
በመሆኑ ታሳቢ መደረግ እንዳለበት በተሳታፊዎቹ 
ተገልጿል። 

በተጨማሪም አካል ጉዳተኞች፣ ሴቶች፣ ከሀገራዊ 
ምክክሩ ራቅ ያሉ የፖለቲካ ፓርቲዎችም ሚናቸውና 
ድምፃቸው ቦታ ሊኖረው ይገባል። በተጨማሪም የህዝብ 
እንደራሴዎች፣ የሃይማኖት መሪዎች፣ ፖሊስ፣ ሲቪክ 
ማህበራት፣ የፖለቲካ ፓርቲዎች፣ የህዝብ አደረጃጀቶች፣ 
የመገናኛ ብዙሃን አውታሮች፣ ህዝብና መንግስት 
ለኮሚሽኑ የምክክር ሂደትና ስኬት በርካታ ተግባራትና 
ኃላፊነት ይጠበቅባቸዋል ተብሏል።

የአገራዊ ምክክር ኮሚሽን ሰብሳቢ ፕሮፌሰር መስፍን 
ዓርአያ በበኩላቸው፤ ኮሚሽኑ ከ2015 እስከ 2017 ዓ.ም 
ድረስ የሚዘልቅ ስትራቴጂክ እቅድ መንደፉን ጠቁመው፤ 
ከምሁራንና ባለድርሻ አካላት ገንቢ ሃሳብ ለመቀበልና 
ለሥራው ስኬታማነት ዘርፈ ብዙ ተግባራትን በማከናወን 
ላይ መሆኑን አብራርተዋል። እስካሁን የነበሩት ሂደቶችም 
አበረታች መሆናቸውን አብራርተዋል። 

ሀገራዊ የምክክር ኮሚሽኑ አውዳሚ ግጭቶችን 
ማስወገድ፣ ማናቸውንም ልዩነቶችን በምክክር 
ለመፍታትና ሀገራዊ አንድነትን የሚያስጠብቁ ጉዳዮች 
ቅድሚያ የሚሰጣቸው መሆኑንም አረጋግጠዋል።

‹‹የመውጫ ፈተና በትምህርት ጥራት...
ስርዓት ከሰው ንክኪ ነጻ ማድረግ ያስፈልጋል ያሉት 
ዴኤታው፤ ለምዘናው የመጀመሪያ ዲግሪ የሚመረቁትን 
በዓመት ከ150 እስከ 180 ሺ ማስተናገድ የሚችል አቅም 
መኖሩን ተናግረዋል፡፡   

የሙያ ማሕበራት አቅማቸው ሲጎለብት የሙያ 
ፈተና ይሰጣሉ፣ የመውጫ ፈተና ስራን ከመንግስት ላይ 
እንደሚወስዱም ነው የጠቆሙት፡፡  

ሂደቱን በቴክኖሎጂ በመደገፍ ግልጸኝነቱ የተጠበቀ 
ለማድረግ እየተሰራበት መሆኑን ጠቁመው፤ ትምህርቶቹን 
የሚያዘጋጁ ተቋማትና መምህራን ዝግጅት ስራዎች እስከ 
ግንቦት 2015 ዓ.ም ይሰራሉ ብለዋል፡፡ 

መምህራንን በተለያዩ አማራጮች የትምህርት 
ደረጃቸውንና የመመራመር አቅማቸውን እንዲያሳድጉና 
የተለያዩ የማስተማር ሥነ ዘዴዎችንና ክህሎት ስልጠና 
እንዲወስዱ እንደሚደረግም ጠቁመዋል፡፡  

ተማሪዎቹ ብቁ ሆነው መውጣታቸውን ግብ 
አድርገው መዘጋጀት ይኖርባቸዋል፡፡ ከዚህ በተጨማሪም 
ከፍተኛ ትምህርት ተቋማት በተልዕኮና በትኩረት 
እንዲለዩ ተደርጓል፡፡ 

የመጀመሪያ ዲግሪ ቆይታ ዘመን ወደ አራት 
ዓመታት እንዲያድግ ተደርጓል፡፡ ሂደቱ ተማሪዎቹ  
የከፍተኛ ትምህርት አውድን ተገንዝበው የሚፈልጉትን፣ 
መክሊታቸውንና አቅማቸውን ለይተው ማሳካት 
የሚችሉትን የትምህርት መርሃ ግብር መርጠው እንዲገቡ 
እንደሚያስችላቸውም አብራርተዋል፡፡  

ተማሪዎች ሲገቡ እንጂ ለምን ወውጫ ላይ ይፈተናሉ 
የሚለው የብዙዎች ጥያቄ ቢሆንም ወደ ዩኒቨርሲቲ 
እያስገባን ያለነው የሁለተኛ ደረጃ መልቀቂያ ተፈትነው 
መሆኑን መዘንጋት እንደማይገባ ገልጸው፤የመውጫ 
ፈተናውም ቢሆን፤ ዩኒቨርሲቲ ተምሮ ብቁ ሆኗል 
የሚለውን እንደማይገልጽም ነው ዶክተር ሳሙኤል 
የተናገሩት፡፡ 

የከፍተኛ ትምህርት አዋጅ 1152/2011 የመውጫ ፈተና 
ሊሰጥ እንደሚችል በግልጽ አስቀምጧል፡፡ የሪፎም አካል 
ነው፣ የሪፎም አጀንዳን መንግስት የሚመራው እንደመሆኑ 
ሂደቱን ትምህርት ሚኒስቴር መንግስትን ወክሎ 
መስራቱ የስልጣን ሽሚያም፣ መጣረስም እንደሌለውም 
አመልክተዋል፡፡  

ሙሳ ሙሐመድ

አዲስ አበባ፡- በሀገራችን ተግባራዊ መሆን 
ከጀመረው አዲስ የነዳጅ አጠቃቀም ስርዓት ጋር ተያይዞ 
ለድጎማው የተመዘገቡት ተሽከርካሪዎች ቁጥር 164 
ሺህ ሲሆን ከነዚህ ውስጥ መስፈረቱን ያሟሉት 100 
ሺህ ተሽከርካሪዎች ብቻ መሆናቸውን የትራንስፖርትና 
ሎጂስቲክስ ሚኒስቴር አስታወቀ።  ከነዚህ ውስጥ 
አገልግሎቱን በመጠቀም ነዳጅ የቀዱት 28 ሺህ 
ተሽከርካሪዎች ብቻ እንደሆኑም ተጠቁሟል። 

የትራንስፖርትና ሎጂስቲክስ ሚኒስቴር የሎጂስቲክስ 
ሬጉላቶሬ ባለሙያ አቶ እንዳለ ደመቁ ለኢትዮጵያ 
ፕሬስ ድርጅት እንደተናገሩት፣ በኢትዮጵያ የሚገኙ 
የህዝብ ትራንስፖርት አገልግሎት የሚሰጡ ባለንብረቶች 
የተደረገውን የነዳጅ ድጎማ በተገቢው መልኩ ተጠቅመው 
አገልግሎት በመስጠት ማስቀጠል ይኖርባቸዋል። 

ድጎማው የሚመለከታቸው የስምሪት መስመርና 
ታሪፍ ወጥቶላቸው የሚሰሩትን የህዝብ ትራንስፖርት 
አገልግሎት የሚሰጡ ተሽከርካሪዎችን እንደሆነ 
የጠቆሙት አቶ እንዳለ፤ አገልግሎቱ ከሰኔ 29 ቀን 2014 
ዓ.ም ጀምሮም ተግባራዊ እየተደረገ ይገኛል ብለዋል።  

ድጎማው የሚሰጠው በአሰራር ስርዓት መሰረት 
በመሆኑ እስካሁን ከ164 ሺህ በላይ ተሽከርካሪዎች 
አገልግሎቱን እንዲያገኙ መረጃቸውን ወደ መተግበሪያ 
ስርዓቱ የማስገባት ስራ ተከናውኗል ያሉት ኃላፊው፤ 
ሆኖም ከነዚህ ውስጥ ስርዓቱ የሚጠይቀውን መስፈርት 
ሙሉ ለሙሉ ያሟሉና የቴሌብር አካውንት የከፈቱት 100 

ሺህ ተሽርካሪዎች መሆናቸውን ጠቁመዋል። 
ድጎማው በዋናነት የሚሰጠው በቴሌብር የክፍያ 

ስርዓት እንደሆነ የጠቀሱት አቶ እንዳለ፣ ተጠቃሚዎች 
አገልግሎቱን ለማግኘት ቀድመው በአዲስ መልኩ ተቋሙ 
ባበለጸገው መተግበሪያ ላይ መመዘገብ እንዳለባቸው 
ጠቁመዋል። 

ድጎማውን በተገቢው መንገድ እያገኘን አይደለንም 
የሚሉት መተግበሪያው የሚጠይቀውን መስፈርት 
ያላሟሉ እንደሆኑ ያመላከቱት ባለሙያው፣ የተመዘገቡትና 
መስፈርቱን ያሟሉት ከቴሌብር ክፍያ ስርዓት ጋር 
የማስተሳሰር ስራ በተቋሙ ተሰርቷል ብለዋል። 

የመረጃ ክፍተቶቹ በዋነኛነት መተግበሪያ ስርዓቱ 
ላይ አገልግሎቱን ለማግኘት ተሽከርካሪዎች ሲመጡ  
አስፈላጊና አስገዳጅ  መረጃዎች እንደ ቻንሲና ሞተር 
ቁጥር፣ የባለንብረት ስም፣ የቴሌብር አካውንት መክፈት፣ 
የአሽከርካሪ ስልክና ስም ባለማሟላት እንደሆነም 
አመላክተዋል። 

መመዝገብ ያለበት መረጃና አካል በአግባቡ 
ሳይመዘገብ ቀርቶ የሌላ አካል መረጃ ተሞልቶ የመምጣት 
ሁኔታ መኖር ተሽከርካሪው አገልግሎቱን እንዳያገኝ 
ያደርጋል ያሉት ባለሙያው፤ በዚህም ተገቢውን  
አገልግሎት ለመስጠት ስለምንቸገር ቅሬታዎች ይነሳሉ 
ብለዋል። 

ድጎማውን ላለማግኘት ዋናው ችግር መረጃው 
ሲሰጥ ያለው ክፍተት ነው ያሉት ባለሙያው፣ መሟላት 
ያለባቸውንና በቀጣይም ሊቀያየሩ የሚችሉ መረጃዎችን 
ከስር ከስሩ እየተከታተሉ ባለንብረቶች ሊያሟሉ 

እንደሚገባቸው ጠቁመዋል። 
እንደ አቶ እንዳለ ገለጻ፤ ድጎማው በቀንና በወር 

የተገደበ መጠን አለው፣ ለሁሉም ተሽከርካሪዎች  ምን 
ያክል ነዳጅ ሊፈጅ ይችላል የሚል ጥናት ተጠንቷል።  
በቀን ውስጥ የት ሊሄዱ እንደሚችሉና ሊፈጁት 
የሚችለው ነዳጅም በወጣላቸው የስምሪት መስመር 
መሰረት ይታወቃል። 

ስርዓቱ በየቀኑ ነዳጅን በድጎማ ለመቅዳት 
የሚደረገውን ሂደት ይከላከላል ያሉት አቶ እንዳለ፤ ነገር 
ግን መቅዳት አስፈላጊ ከሆነባቸው ያለድጎማ በትክክለኛው 
የገበያ ዋጋ ሊቀዱ ይችላሉ ሲሉ ተናግረዋል። 

 በመተግበሪያው የተመዘገቡት ከወጣላቸው  ታሪፍና 
የስምሪት መስመር  ውጪ በየትኛውም ሁኔታ መስራት 
አይችሉም።  ሲሰሩ ከተገኙ ማህበረሰቡ ለሚመለከተው 
አካል በመጠቆም ኃላፊነቱን ሊወጣ ይገባል  ብለዋል። 

እንደ አገር ያለው የነዳጅ ድጎማ መጠን በሰባት 
እንደሚከፈል የጠቆሙት አቶ እንዳለ፤ ለባጃጅ ተሽከርካሪ 
በቀን ሰባት ሊትር፤ ለታክሲ 25ሊትር፤ ለአነስተኛና 
መለስተኛ ተሽከርካሪዎች በቀን 65ና 94ሊትር 
እንደሚፈቀድላቸው ተናግረው፣ መተገበሪው ሊሰጣቸው 
የሚችለው የነዳጅ መጠንም በቀን የተወሰነላቸውን ብቻ 
በመሆኑ፣ ድጋሚ በየትኛውም ማደያ ሊቀዱ ቢሞክሩም 
መተግበሪያው እንደሚገድባቸው አብራርተዋል። 

በተሰጣቸው የሰምሪት መስመር በየቀኑ 
መገኘታቸውን በመውጫና መግቢያ ወቅት በምዝገባ 
ይረጋገጣል ያሉት አቶ እንዳለ፤   ለረጅም ጊዜ 
በመስመራቸው ካልተገኙ ከድጎማ አሰራር ሰርዓት ውጭ 

ይደረጋሉ ብለዋል። 
በቀጣይም ተሸከርካሪዎቹ በየቀኑ የት ቦታ እንዳሉ 

ለማወቅና ለመቆጣጠር የሚስችል ጂፒ ኤስ  በመግጠም  
ክትትሉ ተጠናክሮ  ይቀጥለል።   ስምሪቱ ላይ መቼ 
ተገኝቷል፣ ምን ያክል ኪሎ ሜትር ሸፍኗል፤ የሚለውን  
በቴክኖሎጂው ክትትልና ቁጥጥር  የሚደረግበት ሂደት 
እንደሚኖር ጠቁመዋል። 

ድጎማውን መንግስት ለአምስት ዓመት አስቀምጧል፣ 
በየዓመቱ የጭማሬውን 20 በመቶ እነሱ እየከፈሉ 
ይሄዳሉ፣ ያሁኑ ድጎማ ግን ለስድስት ወራት ያክል 
10 በመቶ እየከፈሉ አገልግሎት ላይ እንደሚውል 
ተናግረዋል። 

የማይደጎሙት የግልና የድርጅት  ተሸከርካሪዎች 
መኖራቸውን ያወሱት አቶ እንዳለ፣ እነሱ የገበያውን ዋጋ 
ባንድጊዜ እንዲከፍሉ አይገደዱም፣ የጭማሬውን 25 
በመቶ ብቻ እየከፈሉ በየሶስት ወሩ እየጨመሩ ከአንድ 
ዓመት በኋላ ወደ ዋናው የገበያ ዋጋ ላይ የሚገቡ ይሆናል 
ሲሉም ተናግረዋል።  

ባሁኑ የገበያ ዋጋ ከ70 እስከ 80 ብር ይሸጥ 
የነበረውን የነዳጅ ዋጋ በ49 እንዲያገኙ ተደርጓል። 
በቀጣይ ጭማሬውን  የሚወስነው የአለማአቀፉ የነዳጅ 
ዋጋ ልዩነት እንደሚሆንም ጠቁመዋል። 

ከተጀመረ ወዲህ ወደ 100 ሚሊዮን ብር የሚሆን 
የገንዘብ ዝውውር በተዘረጋው ስርዓት መሰረት 
መፈጸሙን የገለጹት ባለሙያው፣ ወደ 14 ሚሊዮን ብር 
ለድጎማው ተጠቃሚዎች በድጎማው መሰረት በጥሬ 
ገንዘብ ተመላሸ ተደርጓል ሲሉም ተናግረዋል። 

ከ164 ሺህ በላይ ተሽከርካሪዎች ለነዳጅ ድጎማው ቢመዘገቡም 
መስፈርቱን ያሟሉት 100 ሺህ ብቻ እንደሆኑ ተገለጸ

- 28 ሺህ ተሽከርካሪዎች ድጎማውን ተጠቅመው ነዳጅ ቀድተዋል

“የኢትዮጵያ ብሄራዊ...
ከ1ኛው ገጽ የዞረ

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 

ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 

በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም 

ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

   “The Condemned” ወይም “ፍርደኛው” ብዬ ወደ 
አማርኛ የመለስሁት በስኮት ዊፐር ጸሐፊነትና ዳይሬክተርነት 
፤ በዘግናኝ ድርጊቶች የተሞላ ፣ በኩይንስላንድ ተቀርጾ ፣ 
በፈረንጆች አቆጣጠር በ2007 ዓ.ም ለዕይታ የበቃ ፊልም 
ነው ። ስቲቭ ኦስቲን ፣ ቪኔ ጆንስ ፣ ሮበርት ማሞን ፣ ቶሪ 
ሙሴት ፣ ማድሊን ዌስትና ሪክ ሆፍማን ተውነውበታል ። 
አስር የሞት ፍርደኞች ተገደው ሕይወትን እስከመጠፋፋት 
የሚያደርስ ሕገ ወጥ ፍልሚያ ውስጥ ሲገቡ በቀጥታ 
የቴሌቪዥን ስርጭት ማስተላለፍ የፊልሙ ዋና ማጠንጠኛ 
አጽመ ትይንት ነው ። 

 ፊልሙ ኢያን ብሬኬል የተባለ የናጠጠ ሀብታም 
የቴሌቪዥን አዘጋጅ  (ፕሮዲውሰር)  40 ሚሊዮን 
ተመልካቾችን በቀጥታ ስርጭት ለማግኘትና ክብረወሰን 
ለመስበር ሲል በቀረጸው በዚህ የቴሌቪዥን ቅርጽ 
(ፎርማት)   የሄደበትን   የጭካኔና    የግብዝነት   ጥግ 
ያሳያል ። ከሚያስገኝለት ገንዘብና ዝና ውጭ የሰው ልጅ 
ክቡር ሕይወት ግድ የማይሰጠው ኢያን በዓለማችን 
በሙስና ከሚታወቅ አንድ የሳልቫዶሮ እስር ቤት የሞት 
ፍርደኛ የሆነውን አሜሪካዊውን ጃክ ኮናርድን ይገዛና 
በመላው ዓለም ከሚገኙ ሌሎች እስር ቤቶች ከተገዙ ዘጠኝ 
የሞት ፍርደኞች ጋር በደቡብ ፓሲፊክ ወደ ሚገኝ ምድረ 
በዳ ደሴት ይወስዳቸዋል ። 

 በሕይወታቸው ተወራርደው በሚያደርጉት ፍልሚያ 
መጨረሻ ላይ አሸንፎ በሕይወት የሚተርፈው ፍርደኛ 
የሞት ፍርዱ ተሽሮለት ቀሪ ዘመኑን በቅንጦት የሚመራበት 
ዳጎስ ያለ የገንዘብ ሽልማት ይበረከትለታል ። በሁሉም  
ተፋላሚዎች ቁርጭምጭምት ላይ ደግሞ 30 ሰዓታትን 
ጠብቆ የሚፈነዳ ፈንጂ አስጥምዶባቸዋል ። አሸናፊ ሆኖ 
በሕይወት የተረፈ ፈንጁ ይመክንለታል ።

ፍልሚያው በበይነ መረብ በቴሌቪዥን ለመላው 
ዓለም በቀጥታ ይሰራጫል ። ኢያን እነዚህ ፍርደኞች 
ሕይወታቸውን ለማትረፍ የሚያደርጉትን ለማየት 
የሚዘገንን ትንቅንቅና  ፊልሚያ ቀጥታ እያሰራጨ ስቱዲዮ 
ቁጭ ብሎ የቀጥታ ስርጭቱ ተመልካች ቁጥር በደቂቃዎች 
መቶ ሺዎችን አልፎ ሚሊዮን ፣ 10 ሚሊዮን ፣ 20 ሚሊዮን 
ሲገባ በደስታ ይፈነድቃል ። የፍርደኞቹ መገዳደል ለእሱ 
ጉዳዩ አይደለም ። 

 በሮማን ኢምፓየር ነገሥታት በአፊ ቴአትር በዙፋናቸው 
በግርማ ተኮፍሰው ባሪያዎች እርስ በርስ በሰይፍ ተቃልተው 
፣ በፋስ ተፋልጠው ፣ በሳንጃ ተሞሻልቀውና በአራዊት 
ተዘንጥለው ሲሞቱ ወይናቸውን እየተጎነጩ እንደሚዝናኑት 
እንደሚያውካኩት ፤ ኢያንም በ21ኛው መክዘ ዘግናኝ 
ፍልሚያ በቀጥታ በቴሌቪዥን በማሰራጨት ዘግናኝ 
ሰቆቃንና ሞትን ይነግዳል ። ጭካኔን ይሸቅጣል ።

 የሚያሳዝነው ይህ በፈጠራው ዓለም ያወገዝነው 
እኩይ ተግባር በሀገራችን በየዕለቱ በገሀድ የሚፈጸም መሆኑ 
ነው ። ለነገሩ ፈጠራ የገሀዱ ዓለም ነጸብራቅ ነው አይደል 
የሚባለው ። በዛሬዋ ኢትዮጵያ ቢያንስ አራት ኃይላት የሞት 
ፍርደኛ የሆኑ እስረኞቻችንን ፈተው መልቀቃቸው ሳያንስ 
አይዟችሁ እያሉ የሞራል ስንቅ እየቋጠሩ ፤ ቀለብ እየሰፈሩ ፣ 
ተልዕኮና ስምሪት እየሰጡ ሀገራችንን ወደ ለየለትና የማያባራ 
የእርስ በርስ ግጭት በመዝፈቅ ለማፍረስ ተናበውና 
ተቀናጅተው ሌት ተቀን ያለ እረፍት እየሰሩ ነው ።

    አራቱ ኃይላት ካልኋቸው የመጀመሪያው በታሪካዊ 
ጠላታችን ግብጽ የሚዘወረው ሲሆን ፤ ሁለተኛው 
አፍቃሪ ሕወሓት የሆነውና በአሜሪካ የሚሽከረከረው 
የምዕራባውያን ሚዲያ ፣ የሰብዓዊ መብት ተቆርቋሪ ነን 
ባዮች እነ አመነስቲን ጨምሮ ሕወሓት አገዛዝ ላይ እያለ 
በየዓለምአቀፍ ተቋማቱ የሰገሰጋቸውን እነ ዶ/ር ቴዎድሮስ 
አድሀኖንምና እንደ ማርቲን ፕላውት ያሉ ምንደኞችን 

ሲያካትት ፤ ሶስተኛው ኃይል ደግሞ ሕወሓትና የእሱ 
ተላላኪዎች ሲሆኑ አራተኛው ኃይል ደግሞ ከፍ ብሎ 
በተጠቀሰው ፊልም እንደተመለከተው እንደ ኢያን 
ብሬኬል ገንዘብና   ዝና    እስካስገኘለት     ድረስ  ንጹሐን    
ቢጨፈጨፉ ፣ ቢፈናቀሉ ፣ ቢዘረፉና ሀገር ብትተራመስ 
እንጥፍጣፊ ርህራሄና ደንታ የሌለው “ጋዜጠኛ” ፣ 
“አክቲቪስት” ፣ ዩቲውበርና በማሕበራዊ ሚዲያው ስድ 
የተለቀቀ ጭፍራ የተሰባሰበበት ነው ።

እነዚህ ኃይላት እንደ ሀገርና ሕዝብ ለሀገራችን ሕል 
ውና ፣ ሉዓላዊነትና የግዛት አንድነት ጠንቅ ናቸው ብለን ፤ 
ከኋላቀርነትና ከድህነት እንዳንላቀቅ እንቅፋት ሆነውብናል 
ብለን ፤ አብሮነታችንን ፣ አንድነታችንን ከፍ ሲልም 
ኢትዮጵያዊነታችንን አደጋ ላይ ይጥሉብናል ብለን ሞት 
ፈርደን ያሰርናቸውን እንደ ኢያን ብሬኬል እየፈቱና እየገዙ 
ሊያበጣብጡንና ሀገራችን ሊያፈርሱ በሙሉ ኃይላቸው 
ተነስተውብናል። ለመሆኑ ለ3ሺ ዓመታት እንደ ሀገር 
በአብሮነት እንድንቀጥል እንቅፋት እንዳይሆኑብን ሞት 
ፈርደን ያሰርናቸው ፍርደኞች  እነማን ነበሩ!?  የሁሉንም 
እስረኞቻችንን ስም ለመዘርዘር ጊዜው ባይበቃንም ዋና 
ዋናዎችን እናንሳ ። 

 እንደ ሀገርና እንደ ኢትዮጵያዊ ለዘመናት የኖርነው 
ጥላቻን ፣ ጎሰኝነትን ፣ ልዩነትን ፣ ቂመኝነትን ፣ በቀልን ፣ 
ፖለቲካዊ ሟርትን ፖለቲካዊ ጥንቆላንና ፖለቲካዊ ቡዳነትን 
፣ የደባና የሴራ ፖለቲካን ፣ መጠፋፋትን ፣ ቅናትን ፣ ስስትን 
፣ ውሸትን ፣ የፈጠራ ትርክትን ፣ የታሪክ ምርኮኝነትን ፣ 
ክህደትን ፣ ወዘተረፈ አስረንና ቀፍድደን ፤ የሀገርና የሕዝብ 
ፍቅርን ፣ ሰላምን ፣ መተሳሰብን ፣ አንድነትን ፣ መቀባበልን 
፣ ይቅርባይነትን ፣ ንግግርን ፣ መመካከርን ፣ መከባበርን 
፣ ወዘተረፈ ተንከባክበንና አቅፈን ነው ጥንታዊት ሀገርና 
ሀገረ መንግሥት ሊኖረን የቻለው ። ይሁንና ለግማሽ ክፍለ 
ዘመን ያህል በተለይ ደግሞ ላለፉት 30 ዓመታት ተቋማዊና 
መዋቅራዊ ሆኖ የተዘራው ጎሰኝነት ፣ ሀሰተኛ ትርክት ፣ 
የፈጠራ ቁጭትና የመበላላት ፖለቲካ በመሀላችን ልዩነትን 
፣ መጠራጠርንና ጥላቻን በመጎንቆሉ መግቢያዬ ላይ 
የጠቀስኋቸው አራቱ ኃይላት እንደ መልካም አጋጣሚ 
በመጠቀም በብርቱ እየፈተኑን ይገኛል ።

    በተለይ ሞትንና ግጭትን በመሸቀጥ በንጹሐን 
ጭፍጨፋ ፣ መፈናቀልና መዘረፍ እንጀራቸውን የሚያሰፉ 
፤ ትዳርን በማፍረስ ልጆችን በመበተን ፤ ያልሞተውን ሞተ ፣ 
ያልታመመውን የአልጋ ቁራኛ ሆነ ፤ ያልታሰረውን ታሰረ ፤ 
የታሰረውን ተፈታ ፤ የተሾመውን ተሻረ ፤ የተሻረውን ተሾመ 
፤ ተጠርጣሪ ወንጀለኛ ሲያዝ ፋኖ ተከበበ ፤ ወዘተረፈ የሚል 
በሬ ወለደንና የሴራ ፖለቲካን የሚያራግቡ በላይክ ፣ በሼርና 
በቪው ብዛታቸው የሚታበዩ አክቲቪስት ፣ ፖለቲከኛና 
ዩቲውበር ተብዬዎች በየደቂቃው በሚቀፈቅፉት ሟርትና 
ጥንቆላ ኢትዮጵያ የምትባል ሀገር ፤ ኢትዮጵያዊ የሚባል 
ዜጋ ፣ ጋራው ፣ ሸለቆው ፣ ተራራው ፣ ሜዳው ፣ ምንጩ 
፣ ጅረቱና ወንዛወንዙ ፣ ወዘተረፈ ጠፍተው ፣ ፈልሰውና 
ተሰደው አልቀው ምድረ በዳ ሆነዋል ። 

    እንደነሱ በመላ ሀገሪቱ ጭፍጨፋ ፣ ግጭትና 
ጦርነት ነግሷል ። በየቀኑ መርዶ ፣ ሟርትና ቀውስ በርክ 
ቷል ። እንደነዚህ ኃይላት ሟርት የኢትዮጵያ ነገ በድቅድቅ 
ጨለማ የተዋጠ ነው ። ይህን ስል በሀገራችን ችግር የለም 
ለማለት አይደለም ። ችግሩ ሳይጋነን በሴራና በደባ ፖለቲካ 
ሳይታጀል በገለልተኝነት ከእነምንጩ መታየት ሲገባው 
የሰብስክራይብ ፣ የቪው ፣ የላይክና የሸር ቁጥርን ለማብዛት 
በሚደረግ ስግብግብነት ሀገር አደጋ ላይ እየወደቀች ነው ። 
አበው እማው በእንቅርት ላይ ጀሮ ደግፍ እንዲሉ ሀገራችን 
ከውጭም ሆነ ከባንዳዎች  ዕለት ዕለት የሚቀፈቀፍባት  
ችግር ሳያንስ  እነዚህ  ከግል ጥቅማቸውና  ዝናቸው 

ውጭ  ሌላ የማይታያቸው እኩያን  ሀገራችንን  ከማመስ 
እንዲቆጠቡ እንደ አንድ ሀገር ወዳድ ዜጋ እማጸናለሁ ። 

   ሀገራችን ከግብጽ ፣ ከሱዳንና ከባንዳው ሕወሓት 
ጋር በቀጥታም    በውክልናም    ጦርነት  ላይ ናት  ማለት 
ይቻላል ። ለዛውም የለየለት የመረጃና የዲፕሎማሲ  ጦርነት 
ላይ ። ሀሰተኛ መረጃን ደግሞ እንደ ከሀዲውና   እፉኝቱ 
ትህነግ የጦር መሳሪያ (ዌፐናይዝ) ያደረገ ድርጅትም ሆነ 
ሀገር የለም ። በዓለማችን እንደ ራሽያው የስለላ ተቋም 
ኤፍኤስቢ መረጃን እንደ ጦር መሳሪያ የተጠቀመ ወይም 
የሚጠቀም የለም ቢባልም የትህነግ ርዝራዥና የዲያስፖራ 
ጭፍራ ግን በገገማነትና በገልጃጃነት አሳምሮ ይበልጠዋል ። 

   ላለፉት 47 ዓመታት ርካሽ የፖለቲካ ትርፍ ለማግኘት 
ሀሰተኛ መረጃን ከክላሹ መሳለመሳ በስፋት ተጠቅሟል ። 
እንደሸሚዝ ከሚቀያይረው ርዕዮት ዓለም ይልቅ ለሀሰተኛና 
የተዛባ መረጃ እንዲሁም ለፈጠራ ትርክት መታመን 
ይቀለዋል ። በውንብድናውም ሆነ በአገዛዙ ጥሩ አርጎ 
ያረጋገጠልን ይሄን እኩይ ማንነቱን ነው ። በሕግ ማስከበርና 
የህልውና ዘመቻውም ሆነ በኋላ ሆን ተብሎ በተዛባና 
በሀሰተኛ መረጃ የጸረ ኢትዮጵያ ፕሮፓጋንዳና የማጠልሸት 
ዘመቻውን በመደበኛና በማህበራዊ ሚዲያው እያፈራረቀና 
እያጃመለ ተያይዞታል። መደበኛውም ሆነ ማህበራዊ 
ሚዲያው በሀገር ቤትም ሆነ በውጭ በተጠና ፣ በተቃናጀ 
፣ በተናበበና በተመጋገበ አግባብ መዋቅራዊና ተቋማዊ ሆኖ 
ይመራል ።

 ይህ ጸረ ኢትዮጵያ ፣ ጸረ እውነትና ጸረ ፍትሕ የሕዝብ 
ግንኙነትና የሚዲያ ከፍ ሲልም የዲፕሎማሲ ደባና ሻጥር 
በሀገር ውስጥ በጌታቸው ረዳ ይመራል ። አሁን ግን 
በበላይነት የሚዘውረውና የሚያሽከረክረው በምንደኛውና 
ጥቅሙ በተነካበት እብሪተኛና ማንአህሎተኛ (chauvin-
ist) የትህነግ ርዝራዥና ጭፍራ ዲያስፖራ ነው ። ለዚህ 
እንዲያግዘው ደግሞ ፤” የትግራይ ወዳጅነት አገናኝ ቢሮ 
“( Tigray Friendship Liaison Office ) በተሰኘ ተቋም 
አማካኝነት በቀድሞው ዲፕሎማት ወንድሙ አሳምነው 
እንደሚመራ መስፍን አማን የተባሉ ጸሐፊ በፍትሕ 
መጽሔት ፤ 3ኛ አመት ፣ ቁ111 ፣ ታህሳስ እትም ላይ ፤” 
ከወታደራዊ ሽንፈት ወደ ዲፕሎማሳያዊ ትንቅንቅ “ በሚል 
ርዕስ ባስነበቡን ማለፊያ መጣጥፍ ተረድተናል ።

በመንግሥታቱ ድርጅት የዓለም ጤና ድርጅት 
ዋና ዳይሬክተር ዶ/ር ቴዎድሮስ አድሀኖም በጀኔቭ 
በመንግሥታቱ ድርጅት ሕዝብ ልማት ፈንድ ባልደረባው 
ዶ/ር ኪዳኔ አብርሃ ከአምባሳደር ብርሃነ ገብረክርስቶስ ጋር 
በመቀናጀት የአውሮፓውን የዲፕሎማሲና የዓለምአቀፍ 
ሚዲያውን እጅ ለመጠምዘዝ በተደረገው ርብርብ 
የአንበሳውን ደርሻ ወስደዋል ። ከአትላንቲክ ማዶ በአሜሪካ 
ያለው ተመሳሳይ እንቅስቃሴ ለአምባሳደር ፍስሐ አስግዶም 
በአደራ መሰጠቱን እኝሁ ጸሐፊ ጠቁመዋል ። የቀድሞው 
ታጋይ ሙሉጌታ ገብረህይወት (ጫልቱ ) ከመለስ ዜናዊ 
ወዳጅ አሌክስ ዲወል ጋር በመሆን የትህነግን ተስካር 
ለማሳመር እየባዘኑ ነው ። የኦባማ የብሔራዊ ደህንነት 
የቀድሞ አማካሪና የአዲሱ የባይደን አስተዳደር ተሿሚ 
ሱዛን ራይስ ፣ የአሜሪካ የልማት ተራድኦ (ዩኤስኤይድ) 
ዳይሬክተር ጌይል ስሚዝ ፣ የሒውማን ራይትስ ዋች ኃላፊ 
ኬኔትስ ሮዝ ከእነ የማነ ኪዳኔ ( ጀማይካ )ጋር በመሆን 
ዓለምአቀፍ ሚዲያውንና የሰብዓዊ መበት ተሟጋቾች ላይ 
ተጽዕኖ በማሳደር ስራ ተጠምደዋል ። 

በትግራይ ክልል የተካሄደውን የሕግ ማስከበር ዘመቻ 
ከዘር ማጥፋትና ማጽዳት ጋር ለማጣረስ እየኳተነ ያለው 
ሌላው ከሀዲ ዶ/ር መሀሪ ታደለ ነው ። በዚያ ሰሞን 
በመደበኛውና በማህበራዊ ሚዲያው ስለወሬሳው ትህነግ 
ሽንጡን ገትሮ ሲሟገት የነበረው ማርቲን ፕላውት ፤ የቢቢሲ 

የአፍሪካ አርታኢ ዊል ሮስ ቢቢሲ አማርኛንና ትግርኛን 
በትህነግ ካድሬዎችና ደጋፊዎች በመሙላት እና ኖርዌያዊው 
ሸተል ትሮንቮል እንደነ ቢቢሲ ባሉ ዓለምአቀፍ ሚዲያዎች 
በመቅረብ ለከሀዲው ትህነግ በመወገን የተዛባና የሐሰት 
መረጃ በመንዛት ትህነግ አፈር ልሶ እንዲነሳ እየማሰኑ ነው ።

    የቀድሞው ፓትሪያሪክ የአቡነ ጳውሎስ ልዩ ረዳት 
ስታሊን ገብረስላሴ (ስምን መልዓክ ያወጣዋል እንዲሉ 
፤ ጆሴፍ ስታሊን በአስር ሚሊዮኖች የሚቆጠሩ የሶቪየት 
ዜጎችን የጨፈጨፈ ሰው በላ ገዥ ነው ፤ ) ፣ አሉላ 
ሰለሞንና፣ ዳንኤል ብርሃኔና ሌሎች የትግራይ ሚዲያ 
ሀውስ ሰዎች ደግሞ የሀገር ቤቱንና የውጭውን የትህነግን 
የፕሮፓጋንዳ ማሽን መካኒኮች ናቸው ። የትግራይ ጦርነት 
ባህላዊ ጨዋታው ነው ። ትግራዋይ ሁሉ ትህነግ ነው ሲሉ 
ካለማፈራቸው ባሻገር በሀገሪቱ ከተፈጸሙ ጭፍጨፋዎች 
ጀርባ እጃቸው አለበት ። 

 ከፍ ብየ የጠቃቀስኋቸው የቀድሞ ታጋዮች ፣ 
አምባሳደሮች ፣ በዓለምአቀፍ ተቋማት የሚሰሩ ፣ የውጭ 
ሀገር ዜጎች ፣ አክቲቪስቶች በመማጸኛ ከተማው መሽጎ 
ከነበረው ከሀዲው የትህነግ ስብስብ እና አዲስ አበባን ጨምሮ 
በመላው ሀገሪቱ ካሰማራቸው ጭፍራዎቹ ጋር በመቀናጀትና 
በመናበብ የፈጠራ ትርክታቸውን ከመለፈፋቸው ባሻገር 
የተዛባና ሐሰተኛ መረጃ በመደበኛውና በማህበራዊ 
ሚዲያው በመንዛት ሀገራችንን በጦር መፍታት ቢሳናቸው 
በወሬ ለመፍታት ሌት ተቀን እየተረባረቡ ነው ። በዋናነት 
ትግራይ ሚዲያ ሀውስን (TMH ) ፣ ትግራይ ፈርስት ፣ አይጋ 
ፎረም ፣ ትግራይ ፕሬስ ፣ ቮይስ ኦፍ ትግራይ ፣ ትግራይ 
ኦን ላይንና ሰሞኑን ደግሞ እንደአሸን የፈሉ ድረ ገጾችና 
ዩቲውቦች ሀሰተኛ መረጃውን ሌት ተቀን ያንበለብላሉ ። 
የአጋሮቻቸውን መደበኛና ማሕበራዊ ሚዲያዎችን በተውሶ 
ይጠቀማሉ ። 

ማሕበራዊ ሚዲያዎችን አቀናጅቶ የሚጠቀመው 
በተለምዶ ዲጂታል ወያኔ በመባል የሚታወቀው የከሀዲው 
ትህነግ ጭፍራ በሺዎችና በአስር ሺዎች የሚቆጠር 
የፌስ ቡክ ፣ የቲዊተር ፣ የቴሌግራም ፣ የኢንስታግራምና 
የዩቲውብ ሀሰተኛ አካውንት በመክፈት ጥላቻን ፣ ልዩነትን 
፣ ዘረኝነትንና ልዩነትን የሚያቀነቅኑ የፈጠራ መረጃዎችን 
በመደበኛና በማሕበራዊ ሚዲያዎች ያለረፍት ሌት ተቀን 
ይነዛሉ ።

ለጊዜውም ቢሆን አመነስቲ ኢንተርናሽናልን ፣ 
ሒውማን ራይትስ ዋችን ፣ በመንግሥታቱ ድርጅት 
የሰብዓዊ መብት ኮሚሽንን ፣ በመንግሥታቱ ድርጅት 
የሰብዓዊ ረድኤት ማስተባበሪያ አገናኝን /ዩኤንኦቻ/ 
፣ የባይደንን አስተዳደር ፣ ዓለምአቀፍ ሚዲያውን ፣ 
ወዘተረፈ በማሳሳት ግዳይ ጥለዋል ። እውነትንና ፍትሕን 
ታቅፈን እንድንቀር አድርገዋል ። ውሸት እውነትን ፣ 
ጨለማ ብርሃንን ረቷል ። ደካማው የኮምንኬሽንና 
የዓለምአቀፍ ግንኙነት ስራችን ውድ ዋጋ አስከፍሎናል ። 
ሉዓላዊነታችን ተደፍሯል ። በፈተና ላይ የነበረው ለውጥ 
ጠልሽቷል ።

ዙሪያችንን ከበው አሰፍስፈው ሊውጡን ደጅ 
ቆመው ለሚጠብቁን እንደ ግብጽ ላሉ ታሪካዊና ወቅታዊ 
ጠላቶቻችን የልብ ልብ እንዲሰማቸው አድርጓል። እውነት   
ለመናገር     እንደ  ሀገር    ወዳድ   ዜጋ  ያበግናል ።   
ያብሰከስካል። አሁንም ካለፈው ስህተታችን ተምረን 
ስትራቴጂካዊ በሆነ አግባብ እየሰራን አለመሆናችንና ዛሬም 
አስተባባይና ተከላካይ መሆናችን በማያዳግም አግባብ 
ሊታረም ይገባል ።

ሀገራችን ኢትዮጵያ በጀግኖችና በሀቀኛ ልጆቿ ታፍራና 
ተከብራ ለዘላለም ትኑር !!!

አሜን።

“ፍርደኛው”



       አዲስ ዘመን   እሁድ  ሐምሌ 24 ቀን 2014 ዓ.ምገጽ 6

የሕይወት ገጽታ 
ማህበራዊ

 ጽጌረዳ ጫንያው

    ሕይወት በውጣ ውረዶች የተሞላች ነች።አንዳንድ 
ጊዜም መራር ዱላዋን ታሳርፍብናለች።በዚህ ተስፋ 
ቆርጠን ከተቀመጥን አንድ ስንዝር እንኳን ለመራመድ 
አዳጋች ይሆንብናል።ነገር ግን ፈተናው የአንድ ጊዜ 
ክስተት ብቻ ስላልሆነ ትናንትን ረስቶ ነገን ማለም 
የብልህ ሰው መንገዱ ነው።ተስፋ የምናደርገውን 
ነገርም ለማሳካት እንታገላለን።አንዳንዶቹም ለዚህ 
ጥሩ ምሳሌዎች ናቸው።ችግሮችን እንዴት ማለፍ 
እንደምንችል አስተምረውናል፤ ተስፋችንን አለምልመን 
ወደፊት እንዴት እንደምንጓዝም  በሕይወታቸው ጭምር 
አሳይተውናል።ከእነዚህ መካከል ደግሞ ለዛሬ ‹‹የሕይወት 
ገጽታ›› አምድ እንግዳ ያደረግናቸው ወይዘሮ ወሰንየለሽ እሸቱ 
አንዷ ናቸው።

   እርሳቸው አገር ሰው በሚያስፈልጋት ጊዜ የደረሱ 
የቁርጥ ቀን ልጅ ናቸው።ለዚህም ማሳያ የሚሆነን በሰሜኑ 
ጦርነት የተፈናቀሉትን ከጎናቸው በመሆን ማገዛቸው 
ነው። በየጫካና ዱሩ እንዲሁም ዋሻ ውስጥ ያሉ ሰዎችን 
በመሰብሰብ የቤት ባለቤት አድርገዋል።የሚበሉትን ላጡም 
መጋቢ ሆነዋል።በተለይም ከጦርነቱ ጋር በተያያዘ ምግብ 
ብቻ ሳይሆን  ሰውን የተራቡ ሰዎችን አለሁላችሁ በማለት 
በዓላትን ጭምር ከእነርሱ ጋር በማሳለፍ ሥነልቦናቸውን 
ያከሙ ናቸው። ጦርነቱ በተበራከተበትና አይደለም ሴት ልጅ 
ወንዶች እንኳን በማይደፍሩት  አካባቢ ሳይቀር ተዘዋውረው 
የሕዝብን ችግር ማየታቸው እጅግ የሚያስገርመው 
ተግባራቸው ነበር። 

ደግነትን ከልጅነት 
   የወሎ ልጅ ናቸው።በደሴ ከተማ ቦርቀው ልጅነታቸውን 

በደስታ አሳልፈዋል።ለቤተሰቡ የመጀመሪያ ልጅ ሲሆኑ፤ 
የፈለጉት ነገር እየተደረገላቸው አድገዋል።የኋላ ኋላ ነገሮች 
ቢቀየሩባቸውም።በቤቱ ውስጥ ከእርሳቸው ውጪ ብዙ 
ቤተሰቦች ይኖሩ ነበር።ምክንያቱም እናት አባታቸው ዘመድ 
አዝማድ ሰብሳቢና የተቸገረ አጉራሽ ናቸው።ይህ ደግሞ 
ባለ ብዙ ዘመድና አገር ወዳድ አድርጓቸዋል።በተለይም 
መስጠትን ከልጅነታቸው ጀምሮ እንዲማሩት አድርጓቸዋል። 

ቤታቸው እንግዳ የሚበዛበት በመሆኑ የሚበሉትን 
ምግብ ማካፈልና  የሚተኙበትን  አልጋ ጭምር  
መልቀቅም ይጠበቅባቸው  ነበር።ይህ ግን አንድም 
ቀን አበሳጭቷቸው አያውቅም።በተቃራኒው   ታላቅን 
ማክበር ነው ብለው ይወስዱታል።እንደ መማርያቸውም 
ያደርጉታል።የደግነታቸውን ጅማሮ ያጠነከረው ሌላው 
ተግባራቸው ለጎረቤት መላላክ መውደዳቸው ነው።አለፍ 
ሲሉም የአረጋውያንና የአቅመ ደካሞችን ቤት በመጥረግና 
በመለቅለቅ እንዲሁም የቤት ሥራዎቻቸውን በማገዝ 
ማገልገላቸው ለሰው ስሱ እንዲሆኑ አድርጓቸዋል።

የራሳቸውንና የቤተሰባቸውን  ልብስ ወንዝ ወርደው 
ሲያጥቡ እንኳን የእነዚህ አቅመ ደካሞችና ዝቅተኛ ኑሮ 
የሚኖሩ ሰዎች ልብስን ከማጠብ ወደኋላ የማይሉ  ነበሩና 
ደግነት የበዛላቸው እንዲሆኑም አግዟቸዋል።ከሁሉም በላይ 
የሚደንቀውና ለዛሬ መሰረት ጣለልኝ የሚሉት ነገር ደግሞ 
ከአባታቸው የሚሰጣቸውን ገንዘብ ጭምር በማጠራቀም 
መለገስ መጣጣራቸው ነው።አባታቸውም ቢሆኑ ሲሰጡ 
እርሳቸውን በማስቀደም በተግባር እያስተማሯቸው ኖረዋልና 
ይህንን ተግባር አሳድገውት ዛሬ ድረስ እንዲዘልቁበት 
ሆነዋል።

እንግዳችን በቤት ውስጥም ቤተሰብ ማገዙ ምንም 
እንኳን ቢያደክማቸውም ደስተኛ የሚያደርጋቸው ተግባር 
እንደነበር አይረሱትም።ቤታቸው ባህላዊ የሆኑ መጠጦችና 
ምግቦች የሚዘጋጅበት በመሆኑም ባህል ወዳድ ያደረጋቸው 
የልጅነት ስንቃቸው መሆኑንም ያነሳሉ።

   በባህሪያቸው ሳቂታና ተጫዋች ናቸው።ይሁን እንጂ 
ይህ ባህሪያቸው በቤተሰባቸው አልተወደደም።በተለይም 
በእናታቸው ዘንድ በብዙ መልኩ  ተቀባይነት 
አላገኘም።ምክንያቱም በእርሳቸው እምነት ሴት ልጅ ኮስታራ 
ስትሆን ነው የምትፈለገው።እናም ትዳር ለማግኘት ጨዋ 
የሚሉትን ባህሪ እንዲይዙላቸውም የተቻላቸውን ሁሉ 
ያደርጋሉ። ሆኖም እንግዳችን ግን ከመጫወት ራሳቸውን 
ገድበው አያውቁም።እንደውም ብዙዎቹ ጓደኞቻቸው 
ወንዶች እንደነበሩ ያስታውሳሉ።

ትምህርትና ፈተናው
አባታቸው ለትምህርት ያላቸው ዋጋ እጅግ ከፍ 

ያለ ነው።በዚህም በአካባቢው ሴት ልጅ እንድትማር 
ብዙም ባልተፈቀደበት ሁኔታ እርሳቸው ልጃቸውን 

አስመዝግበው በሕይወት እስከነበሩበት ዓመት ድረስ 
አስተምረዋቸዋል።የመጀመሪያ ደረጃ ትምህርታቸውን 
በዚያው በትውልድ ቀያቸው ንጉሥ ሚካኤል ትምህርትቤት 
አስጀምረዋቸዋልም።እስከ ስድስተኛ ክፍል በዚያ 
ትምህርታቸውን ከተከታተሉ በኋላ ደግሞ ሚኒስትሪን 
ባለማለፋቸው ቤት እንዳይቀመጡ በማለት በግል 
እየከፈሉ በካቶሊክ ትምህር ቤት አስተምረዋቸዋል።ይህን 
ሲያጠናቅቁም ዳግመኛ ወደ መንግሥት ትምህርት ቤት 
ተመልሰው በሆጤ ሁለተኛ ደረጃ ትምህርት ቤት እንዲማሩ 
አበረታተዋቸዋል።የዘጠነኛ ክፍልና የአስረኛ ክፍል 
ትምህርት ጅማሮ የቀጠሉትም በአባታቸው ጉትጎታና እገዛ 
እንደነበር አይረሱትም። 

 አስረኛ ክፍል ሲደርሱ ግን ሁሉ ነገር ተደበላለቀባቸው። 
ያሰቡት ሩቅ ቢሆንም በቅርቡ ተቀጨ። ምክንያቱም 
የሚንሰፈሰፉላቸውንና በትምህ ርታቸው ስኬታማ 
እንዲሆኑ የሚያግዟቸውን አባታቸው በሞት ተነጠቁ። 
በዚያ ላይ የቤተሰባቸው የመጀመሪያ ልጅ በመሆናቸው 
ቤቱን የማስተዳደር ኃላፊነት በእርሳቸው ላይ ወደቀ። እናም 
ቤተሰባቸውን ለማገዝ  ትምህርታቸውን አቁመው ሥራ 
ተቀጠሩ።

ከትምህርት ጋር ዳግመኛ የተገናኙት ከፍ ማለት 
በእውቀት ነው ብለው ያምናሉና ተረጋግተው የሚማሩበትን 
ካመቻቹ በኋላ ነው። ደሴ  ወደ  ቤተሰባቸው  ጠጋ 
ብለው  ትምህርታቸውን በማታው ክፍለጊዜ በወይዘሮ 
ስሂን ትምህርትቤት አጠናቀዋልም።ከዚያ በኋላ ግን 
አልቀጠሉም።ምክንያቱም የ12ኛ ክፍል ውጤታቸው  
የፈለጉትን ያህል አልሆነላቸውም።በዚያ ላይ ኑሮ መስርተው 
ቤተሰብ አስተዳዳሪ ሆነዋልና መቀጠሉ ለእርሳቸው ብዙም 
አልነበረም።እናም ትምህርቱን እዚህ ላይ አቁሞ፤ ዋና 
ተግባራቸው ሥራ ሆነ።

የልጅ ዋልታነት 
  ኢትዮጵያ  አሁን የሆነችውን የሆነችው እኛ ልትሆንልን 

በፈለግነው ልክ ማራመድ ባለመቻላችን  ነው የሚል 
እምነት ያላቸው ባለታሪካችን፤  በመራራ ውስጥ ጣፋጭን 
ማግኘት ይቻላል ባይም ናቸው።በመጥፎ ሁኔታም ውስጥ 
መልካም ሰዎችን ማግኘትም ይቻላል ይላሉ።ለዚህም 
በአብነት የሚያነሱት ጦርነትና አጋዦቻቸውን ነው።ችግር 
የደረሰባቸውን ሰዎች ቀና ለማድረግ የሚሯሯጡ ሰዎች 
ምስጉኖች እንደሆኑ ያነሳሉ። ምክንያቱም እነርሱን ማገዝ 
አገርን ማሳደግና መደገፍ ነው ብለው ያስባሉ።

አባታቸው የቤቱ ባላ ነበሩ።የመንግሥት ሰራተኛ 
በመሆናቸው ቤተሰቡን በሚያገኙት ገቢ ያስተዳድራሉ። 
እናት ግን ውጪውን እንኳን አያውቁትም። የቤት እመቤት 
በመሆናቸው በቤት ውስጥ የሚከናወነውን ሥራ ብቻ 
ይተገብራሉ እንጂ ገቢ ማግኛ ዘዴን እንኳን አለመዱትም። 
በዚህም ከአባት ህልፈት በኋላ የሚያደርጉት ነገር 
ጠፍቷቸው ነበር። የገቢ ምንጭ ለማግኘት ለመሞከርም 
ምኑን አውቀው ያድርጉት።ስለዚህም ኃላፊነቱን ለእንግዳችን 
ሰጧቸው።የቤቱ ምሰሶ መሆን አለብሽ የተባሉት 
እንግዳችንም ኃላፊነቱን ተቀብለው እድሜያቸው 17 
ቢሆንም ሁለት ዓመት በመጨመር ተመዝግበው ወደ ሥራ 
ተሰማሩ።

ቤተሰቡን የማስተዳደር ጫናው ያረፈባቸው 
ባለታሪካችን፤ አንድም ቀን አልችለውም የሚል ነገር 
ተሰምቷቸው አያውቅም።ይህንን ቤተሰብ በቻሉት ሁሉ 
ማገዝ እንደሚችሉም ያውቃሉ። በዚህም የአክስታቸው ልጅ 
ጋር አሳይታ በመሄድ ሥራውን አሀዱ ብለው ነበርና  ሰርተው 
ያገኙትን ገንዘብ በመላክ እናትና እህታቸውን አኑረዋል። 
በእርግጥ የዚህን ጊዜ አንድ ነገር ቀሎላቸዋል። ይህም  
እንደበፊቱ ከገጠር የሚመጣው ሰው አልነበረም። ስለዚህም 
የሚፈልጉትን  ነገር  በሙሉ ለማድረግ አስችሏቸዋልም።

ወይዘሮ ወሰንየለሽ ሥራቸውን የጀመሩት ግብርና 
ሚኒስቴር ውስጥ የወረዳ ጸሃፊ ሆነው ሲሆን፤ ቦታው 
አውሳ አውራጃ ኤሊዳ ወረዳ አፋር ክልል ውስጥም 
ነው።በአሰብና በጂቡቲ ጠረፍ መካከልም ይገኛል።በወቅቱ 
የኢሃፓ እንቅስቃሴ የበዛበት በመሆኑ ግርግሮች በስፋት 
ይታዩ ነበር።ነገር ግን ምንም ቢመጣ እርሳቸውን ከመሥራት 
የሚያግዳቸው አልሆነምና ፈተናውን ተፋልመው ዓመታትን 
ሰርተዋል።

   አውሳ ላይ ሲሄዱ ከቤተሰብ ወደ ቤተሰብ የሄዱ 
አይነት ስሜት እንደተሰማቸው ያጫወቱን ወይዘሮ ወሰን 
የለሽ፤ ለዚህ መሰረቱ አባታቸው እንደነበሩ ይናገራሉ። 
ምክንያቱም አባታቸው ከአፋሮች ጋር ጥብቅ ቅርርብ 
ያላቸው ናቸው።እናም መጀመሪያ ቤታቸው በመጋበዝ 

ከዚያም ደግሞ እነርሱ ያሉበት አካባቢ እንግዳችንን 
ይዝዋቸው በመሄድ ባህልና አኗኗራቸውን እንዲያውቁ 
አድርገዋቸዋል።ይህ ደግሞ ምንም እንኳን ልጅ ቢሆኑም 
የማያውቁትን ማህበረሰብ ስላልተቀላቀሉ ደስተኛ ሆነው 
እንዲያሳልፉ አግዟቸዋል። አገልግሎታቸውንም በፍቅርና 
በእውቀት እንዲሰጡ አስችሏቸዋል።በአባታቸው ስም 
የሚጠሩ የአክስትና የአጎት ልጆች በቦታው ቅርብ ርቀት  ላይ 
መኖራቸው ደግሞ ነገሮችን አቅልሎላቸዋል።ከብቸኝነት ኑሮ 
ተገላግለውም ባቲ ላይ በመመላለስ ለሶስት አመታት ያህል 
ሰርተዋል፡፡

በቦታው ሲቆዩ አንዳንድ ፈተናዎች ገጥመዋቸው 
እንደነበር የሚያወሱት ወይዘሮ ወሰንየለሽ፤ የመጀመሪያው 
ሙቀቱ ሲሆን፤ ሰውነታቸው ለመልመድ ተቸግሮ 
እንዳሳለፉበት አይረሱትም። ከዚያ የሚብሰው ግን አንድ 
ነገር እንደነበርም ይናገራሉ። ይህም በሙቀቱ ምክንያት 
ምግብ ማብሰል አለመቻላቸው ነው።የበሰለውም ቢሆን 
ቶሎ ስለሚበላሽ ይደፋል።እንጀራ መጋገርማ ጭራሽ 
የማይሆን ጉዳይ ነው።እናም ጎረቤት አስቸግረው ነበር 
የሚያስጋግሩት።ያም ቢሆን በራቸው ክፍቱን ስለሚያድርና 
ስለሚውል ፍየሎች ገብተው ይደፉባቸዋል።በዚህም 
ጦማቸውን የሚያድሩበት አጋጣሚ እንደነበረም 
ያስታውሳሉ። ሌላው ፈተናቸው የጽህፈት ቤታቸው አዲስ 
መሆን ነው።የሚፈልጉትን ለማግኘት ይቸገሩም ነበር። 
በቦታው ትምህርትቤት ባለመኖሩና ሕይወታቸውን መለወጥ 
አለመቻላቸውም ፈተና እንደነበር ያነሳሉ።ከዚህ ውጪ 
አፋር ቤት እንጂ ውጪ አይደለችም ይላሉ፡፡

ቁልፍ የሚባል ነገር ሳይኖር የሚኖርባት ምድር፤ 
ማሕበረሰቡ ሰውንም ንብረትንም ጠብቆ በነጻነት 
የሚንቀሳቀሱባት ክልል ማንንም አላየሁም የሚሉት 
ባለታሪካችን፤ ይህንን ባህል በተለይም ዛሬ ላይ ያለው ትውልድ 

ቢያውቀውና ቢኖርበት ምን ያህል እንደሚለውጠን መገመት 
አያዳግትም ባይ ናቸው። ቀጣዩ የሥራ ቦታቸው በዝውውር 
ያገኙት የተወለዱባት ከተማ ደሴ ስትሆን፤ የወሎ ክፍለ አገር 
ግብርና ሚኒስቴር ጸሐፊ ሆነውም ገብተዋል።በዚያ ብዙ 
ነገራቸውን አስተካክለዋል።የመጀመሪያው ቤተሰባቸውን 
በቅርብ ሆነው ማገዝ ሲሆን፤ ሁለተኛው ትምህርትታቸው 
መቀጠል ነው።በመቀጠል ደግሞ ሁሉ ነገር ሲመቻችላቸው 
ትዳር መስርተው ልጆቻቸውን ወደማሳደጉ ተግባር ገቡ።

ሥራ ወዳዷ እንግዳችን ወደ አገረ አሜሪካ ከሄዱም 
በኋላ መቀመጥ አልቻሉም።የጤና እንክብካቤ ትምህርት 
በመማር በግል ለመሥራት በሳንሳይድ ኤጀንሲ አማካኝነት 
ተቀጠሩ።አዛውንቶችን በመንከባከብም ለዓመታት በኒዎርክ 
ሰሩ።በዚያ አገር ባህል የሥራ ቦታውን እንደ አገር ቤት ሰው 
ጠቁሞ አለያም ይዞ ሄዶ አያሳውቅም።በስልክ ሙሉ መረጃው 
ይሰጥና በቦታው መገኘት ብቻ ነው የሚቻለው።ስለዚህም 
ቦታውን በቀላሉ መልመድ አልቻሉምና  ባለቤታቸው 
እያደረሳቸው ሲሰሩ ቆይተዋል።በቋንቋም ቢሆን በቀላሉ 
መግባባት ባለመቻላቸው ልጃቸው ነበረች ብዙ ነገሮችን 
የምትፈታላቸው። በእርግጥ ይህ የሆነው ለወራት ያህል 
ነው።ከከለመዱት በኋላ ምንም ሳይቸገሩ   18 ዓመታትን 
በዚያ  ሥራ ላይ አሳልፈዋል።

  ሌላው በአሜሪካ አገር ይሰሩት የነበረው ተግባር 
ቤተክርስቲያን አካባቢ የሚዘጋጁ ዝግጅቶችን መሸፈን 
ነው።ምግብ አቅራቢም ናቸው።ሥራው ቅዳሜና 
እሁድን የተንተራሰ በመሆኑ ከሰኞ እስከአርብ ሌላ 
ተግባራትን ያከናውናሉ።ይህም አዛውንቶችን መንከባከቡ 
ነው።ልጆቻቸው ኮሌጅ ከገቡላቸው በኋላ አዳር ጭምር 
ከሰኞ እስከአርብ በቦታው ላይ ይሰራሉ።ቅዳሜና እሁድን 
ደግሞ እንቅልፍ ሳያምራቸው ለልጆቻቸውም ሆነ 
ለባለቤታቸው እንዲሁም ለእርሳቸውና ለቤተክርስቲያን 

 ለሀገራቸው በቁርጥ ቀን የደረሱ  ኢትዮጵያዊት

የሕይወት ገጽታ
ማህበራዊ 

አዲስ ዘመን   እሁድ ሐምሌ 24 ቀን 2014 ዓ.ም

ዝግጅት የሚሆነውን ያዘጋጃሉ።በተለይም ልዩ በዓላት 
ላይ የተሻለ ገቢ የሚያገኙበት ስለሚሆን ቤተሰቡን ጭምር 
በማሳተፍ ነው ሲሰሩ የሚያድሩት።በዚህም ደስተኛ ኑሮን 
እንዲገፉ ሆነዋል።ለዚህ ደግሞ ባለቤታቸውን እጅግ 
አድርገው ያመሰግኑታል።

ኑሮ በአሜሪካ 
   እርሳቸው ደሴ በነበሩበት ወቅት አብዛኛው የደሴ ልጅ 

ውጭ አገር ብሎ የሚያስበውና መሄድ የሚፈልገው ጅቡቲ 
ነው።በጊዜው አረብ አገር እንኳን አይታሰብም። ምክንያቱም 
ያ አይታወቅም። እናም እርሳቸውም እንደሌላው ልጅ 
ጅቡቲን  አስበው ነበር።ይሁንና በቅርብ ርቀት ላይ ሆነው 
ስላዩዋትና ከዚያ የሚመጡ ሰዎችን ስለሚያውቁ በኑሮ 
አገርን የመሰለ ነገር እንደሌለ እንዲረዱ አድርጓቸዋል።እናም 
ሁልጊዜ አገሬ እያሉ ነው የኖሩት።አንድም ቀን ውጭ 
አገር እሄዳለሁ ብለውም አያስቡም።ከዚህ ጋር ተያይዞም 
ባለቤታቸው በዲቪ አሜሪካ ገብቶ እንኳን ቶሎ ለመሄድ 
አልፈለጉም።ረጅሙን ጊዜ አገራቸው ላይ ከልጆቻቸው 
ጋር ነው ያሳለፉት።ሆኖም ተነጣጥሎ መኖር ተገቢነት 
እንደሌለው በቤተሰቦቻቸውና በሌሎች ሲገፋፉ ደሴን ለቀው 
አሜሪካ እንዲገቡ ሆኑ።

   እንግዳችን ልጆቻቸውን በኢትዮጵያ ወግና ባህል 
አሳድገዋል።ይህንን በሚያደርጉበት ጊዜ ግን በጣም 
ተፈትነዋል። ምክንያቱም በሁለቱ አገራት መካከል 
የባህል ልዩነት አለ። በተለይ አንዳንዶቹ ልጆቻቸው 
የዚያን አካባቢ ባህል በመልመዳቸው ሊቆጧቸው እንኳን 
አይችሉም።ለፖሊስ እንደውላለን ብዙ ጊዜ መፈክራቸው 
እንደሚሆንባቸውም ያወሳሉ። ነገር ግን እርሳቸው 
አይሰሟቸውምና ኢትዮጵያዊነትን በሚገባ እንዲኖሩት 
አስተምረዋቸዋል።በዚህ ደግሞ ልጆቻቸውም ሆኑ እርሳቸው 
ደስተኞች ናቸው።

በኢትዮጵያ ሰባት ልጆችን ወልደዋል፤ አሳድገዋልም። 
ይሁን እንጂ በአገራቸው እያሉ ለልጆቻቸው የሆነው ነገር 
በዚያ አልሆነም።ምክንያቱም በአሜሪካ ጎረቤትና የአካባቢ 
ሰው ልጅን ያሳድጋል ተብሎ አይታሰብም።ሁሉም የሥራ 
ጫና በቤተሰብ ላይ ነው የሚያርፈው።የቤት ሥራውም ሆነ 
የልጆች ቁጥጥሩ የእርሳቸው ኋላፊነት ብቻ ነው።ከጠዋት 
እስከ ማታ ያለው ሩጫ ምንም ፋታ አይሰጥምም።እንደልብ 
ጎረቤት ጋር ላስቀምጥም የለም። ስለዚህም በዚያ ያለ የልጅ 
አስተዳደግ ‹‹አገሬ ማረኝ›› ያሰኛል።ኢትዮጵያ ውስጥ ነብስ 
አውቀው ባይሄዱ ኖሮ እጅግ ከባድ የኑሮ ውጣውረድን 
እንደሚያሳልፉ ይናገራሉ። 

ሌላው አሜሪካ ላይ የሚከብደው ደግሞ ማሕበራዊ 
ሕይወት እንደሆነ የሚያነሱት እንግዳችን፤ በአገረ አሜሪካ 
ብቸኝነት እንጂ ሕብረት አይታወቅም። ሲበላ እንኳን 
ቤተሰቤ፣ ጎረቤቴ ይጠራ የማይባልበት ነው።  በዚህም አብሮ 
መብላትንና አብሮ ኀዘንን መካፈል ለለመደ ኢትዮጵያዊ ሰማዩ 
የተደፋበት ያህል ነው የሚሰማው።ምክንያቱም ይህን አኗኗር 
አያውቀውም። እናም እርሳቸውም ይህንን ለመሆን በብዙ 
መንገድ አልቻሉበትም። እንደውም ቤተክርስቲያን አካባቢ 
ተጠግተው መሥራት ባይጀምሩና ነገሮች ባይቀየሩላቸው 
ኖሮ በዚያ መቆየትን አያስቡትም ነበር።ሆኖም እድለኛ ሆኑና 
ኢትዮጵያዊነት በቤተክርስቲያኑ አካባቢ ተከሰተላቸው።

    ቤት ውስጥ መዋልና ካለመዱት ጋር በሥራም ቢሆን 
ማሳለፍ እጅግ ያሳምማል። በዚያ ላይ እንደኢትዮጵያውያን 
ቡና መጠጣጣትና መረዳዳት የለም።ስለዚህም የአዕምሮ 
በሽተኛ ጭምር ያደርጋል።ግን በቤተክርስቲያን እንዲህ 
እንዳይሆኑ አድርጓቸዋል።በተለይም ማሕበራዊ መስተጋ 
ብሮቹ በደስታም በኀዘንም የጠነከሩ በመሆናቸው አሜሪካ 
ሳይሆን ኢትዮጵያ እንደሚኖሩ ከማስቻሉም በላይ 
ሳምንቱን በናፍቆት እየጠበቁ ሥራቸውን እንዲሰሩም 
አግዟቸዋል። ከዚያ አልፎ ቤታቸው ጠባብ ስለሆነ በዚያ 
ብዙ ነገራቸውን እንዲሸፍኑ እድል ሰጥቷቸዋልም።ማሕበር 
መስርተው ጭምር ለአገራቸው የሚደርሱበትን መርሃግብር 
እንዲዘረጉም እድል ፈጥሮላቸዋል። 

የአገሬ ችግር የኔም ነው 
    ወደአገራቸው የተመለሱትና ለአገራቸው 

ድጋፍን ለማድረግ የመጡት ከ20 ዓመት ቆይታ በኋላ 
ነው።በአሜሪካ አገር ተስፋ ለኢትዮጵያ ድርጅት ውስጥ 
በመግባት በጸሀፊነት በማገልገላቸውም አገሪቱ እያጋጠማት 
ያለውን ችግር በዓይናቸው አይተው የዜግነት ግዴታቸውን 
እንዲወጡ አነሳስቷቸዋል።በእርግጥ እገዛውን በድርጅቱ 
ድጋፍ ብቻ አልነበረም ያደረጉት።ገንዘብ በማሰባሰብና 
(ፈንድ ራይዚንግ) በማዘጋጀትና ቤተሰቦቻቸውን በማስቸገር 
ጭምር ነው።

   አገራቸውን ማገዝ የጀመሩት ኮሮና ከተከሰተበት ጊዜ 
ጀምሮ ነው።በፈንድራይዚንግ 40 ሺህ ዶላር አግኝተው 
ለአገራቸው ችግር መፍቻ አበርክተዋል።ጦርነቱ ጠንከር ሲል 
ደግሞ ፊታቸውን ወደዚያ አዙረው ድጋፍ የሚያደርጉበትን 

መንገድ ዘረጉ። የመጀመሪያው ድጋፍ ያደረጉት  ድርጅታቸው 
ሲሆን፤ ቀጣዩ ደግሞ ጓደኞቻቸውና ቤተሰቦቻቸው ናቸው።

    የጦርነትን አስከፊነት ከእርሳቸው በላይ የሚረዳው 
ማንም የለም።ምክንያቱም እናታቸውን ያጡት በዚህ ጦርነት 
ምክንያት ነው። ኢህአዴግ ሲገባ ተሸሽገው ካሉበት ተባራሪ 
ጥይት መትቷቸው አጧቸው። መርዶ ሲመጣላቸውም 
በወቅቱ የሚያደርጉትን ሁሉ አጥተው ነበር። እናም ጦርነት 
እነርሱን እናታቸውን ወስዶ እናትም አባትም የሌለው ልጅ 
አድርጓቸዋል። በዚህም ‹‹በእኔ የደረሰ በሌላውም አይድረስ›› 
ለማለት 20 ዓመታትን ከቆዩበት አሜሪካ ወደ ኢትዮጵያ 
እንዲመጡ አድርጓቸዋል።

 ወጪያቸውንና አንዳንድ ለጊዜው ያስፈልጋሉ የተባሉ 
ነገሮችን ልጆቻቸው ሸፍነውላቸውም የዶክተር ዐቢይ ጥሪን 
ተቀብለው ነበር ኢትዮጵያንና ወገናቸውን ለማየት የመጡት። 
በዚህም አንድም ቀን ለቤተሰባቸው ጊዜ ሳይሰጡ በቀጥታ 
በጦርነቱ የተጎዱትን ለመጠየቅ ተጓዙ።አመጣጣቸው 
ለሳምንት በሚል ቢሆንም ሁኔታ ከባድና አሳሳቢ ስለነበር 
አልሄዱም።እንደውም የመሄጃ ቀናቸውን እያራዘሙ 
ስድስት ወር ያህል ቆይተዋል። በነበራቸው ጊዜ በዱር 
በገደሉ ከመከላከያ፣ ከተፈናቃዩ ሕዝብ ጋር ሲገናኙም ነው 
ያሳለፉት።የሚበሉትንና የሚጠጡትን ጭምር እየተመገቡ 
ቆይተዋልም።

    በአሜሪካ የነበረው ድርጅታቸው በርካታ ነገሮችን 
አድርጓል። የመጀመሪያው 40 ሺህ ዶላር የሚያወጣ 
ድጋፎችን ለሁለቱ ክልሎች አበርክቷል።ደሴ የመጀመሪያ 
የድጋፍ ቦታው ሲሆን፤ በጦርነቱ በጣም ስለተጎዳች ለደሴ 
ሆስፒታል  10 ሺህ ዶላር ፍሪጅና የሕክምና መሳሪያዎች  
እንዲገዛበት ተደርጓል።እንዲሁም ይዘውት የመጡት 
አራት ሻንጣ ልብስንም አበርክተዋል።ከዚያም ወደ አፋር 
በመጓዝ ዳሳርጊታ ድረስ በመሄድ አሁንም በ10 ሺህ ዶላር 
ወጪ የምግብ ግብዓቶችን በመግዛት ድጋፉ እንዲከናወን 
ተደርጓል።ሌላው በደብረብረሃን ሆስፒታል ይታከሙ ለነበሩ 
የመከላከያ አባላት የተደረገ ድጋፍ ሲሆን፤ 10 ሺህ ዶላር 
ወጥቶበታል። በተመሳሳይ ባህርዳር ላይም እንዲሁ 10 ሺህ 
ዶላር ወጥቶ ለቁስለኞች ድጋፍ እንዲሰጥ ሆኗል።

    በድርጅታቸው ወጪ ብቻ ድጋፉን ለማድረግ 
ያልወደዱት እንግዳችን፤ የራሳቸውን ዘዴ በመዘየድም 
አሜሪካ ከሚኖረው ኢትዮጵያዊ  በርካታ ገንዘብ ይዘው 
በመምጣት ድጋፍን አድርገዋል።አንዱ አረንጓዴ ቢጫ 
ቀይ ባንዲራ በመስራትና ከጓደኞቿ በመሰብሰብ ልጃቸው 
አንድ ሺህ ዶላር ሰብስባ የሰጠቻቸው ሲሆን፤ ‹‹አይዞን 

ኢትዮጵያ›› የሚል በጊዜው ተከፍቶ ነበርና ለዚያ ገቢ 
እንዲሆን ተደርጓል።እርሳቸውም ያንኑ ስልት በመጠቀም 
በአሜሪካ ላሉ ኢትዮጵያውያን በመሸጥ በጦርነቱ በጣም 
ለተጎዱ ወገኖች ደጉመውታል። አንዱ በእርሳቸው ጭምር 
ድጋፍ ያገኘው አፋር ላይ በዳሳርጊታ ወረዳ አርዳኢራ ቀበሌ 
ገበሬ ማሕበር  በመገናኘት ብዙ ችግር ያለባቸውን ለይተው 
በአካል በመገኘት  ያደረጉት ድጋፍ ነው።ቦታው ላይ ያዩት 
ችግር ያላቸውንም ገንዘብ ጭምር አራግፈው እንዲሄዱ 
ያደረጋቸው እንደነበር ያወሳሉ።

  በዳሳርጊታ ወንዶቹ ጦርነት በመሄዳቸው ብዙኃኑ 
ሴቶች ነበሩ።እናም ማንም ሰው አላያቸውም።ስለዚህም 
ከቤተሰቦቻቸው ጋር ተመካክረው ዳግመኛ በመሄድ ለ200 
አባዎራዎች የምግብ አቅርቦቱን ሕጻናቱን ጭምር በአማከለ 
መልኩ አቅርበዋል።በ241 ሺህ ብር ወጪ እንደተደረገበትም 
አጫውተውናል።ከሁሉም በላይ የሚገርመው ደግሞ ብር 
ሲተርፋቸው ያደረጉት ነገር ነው።ይዘውት ከመመለስ 
ይልቅ ባይወስዱትም በአደራ መልክ ይቀመጥልኝ ብለው 
የራሳቸውን ገቢ እንዲያገኙ ለማስቻል ለአንድ ሰው 14ሺህ 
ሰባት መቶ 28 ብር ከብት የሚገዙበት  በመስጠትም  
በቀጣይ ኑሯቸውን እንዲደጉሙ አድርገዋል።ለ25 አባወራ 
ይህንን አድርገዋል።

  አፋርን ከጨረሱ በኋላ ወደ ቤተሰቦቻቸው 
አልሄዱም። አሁንም ጓደኞቻቸውን ወደማስቸገሩ ነው 
የገቡት። ምክንያቱም ከወለጋ የተፈናቀሉ ብዙ ሰዎች 
እንዳሉ ሰምተዋል። ስለዚህም አንድ ሰው ብቻ የላከላቸውን 
500 ዶላርና   ከልጆቻቸውና ሌሎች ቤተሰቦቻቸው 
ያገኙትን ተጨማሪ ዶላር በመያዝ  ወደእነርሱ አመሩ። 155 
ቤተሰቦችም ነበሩ።እናም መጀመሪያ ዱቄትና መሰል የምግብ 
እህሎችን ገዝተው ቦታው ድረስ በመሄድ ደገፏቸው።ነገር 
ግን ችግራቸው ከአሰቡት በላይ እንደሆነ ያዩት ነገር 
አረጋገጠላቸው።ሰዎቹ ከቦታ ቦታ ስለሚንቀሳቀሱ ፍራሽና 
ብርድልብሳቸው ጭምር ተወስዶባቸዋል።ሲሚንቶ ላይም  
ይተኙ ነበር።

   ይህንን እያዩ ዝም ማለት ያልቻሉት ባለታሪካችን፤ 
ሌላ ድጋፍ እንዲያገኙ ለማስቻል ድርጅታቸው ገንዘብ 
እንደሌለው ቢያውቁም ለድርጅታቸው ሊቀመንበር ግን 
ከማማከር አልተቆጠቡም።በዚህም እርሱ የግሉ ማህበር 
ነበረውና ከእነርሱ ጋር ተወያይቶ ስድስት ሺህ ዶላር 
ላከላቸው።ይህንንም አንድም ሳያስቀሩ ፍራሽና ብርድልብስ 
ገዝተው በማስረከብ ደስታቸውን አብረዋቸው አሳልፈው 
እንዲመለሱ ሆነዋል።

እንግዳችን ለአገራቸው መሥራትን ጨርሰው 
ሊመለሱ ሲሉ እኛ በረከቱ ሳይደርሰን የሚሉ ጓደኞቻቸው 
ሲደውሉላቸውም ጭምር መሄዳቸውን የሰረዙ ናቸው።ችግር 
አለ የሚባልበትን ቦታ እያንኳኩ ታች ድረስ በመሄድም 
በተላከላቸው ገንዘብ አስፈላጊውን ነገር አድርገዋል። በደሴ 
ሆስፒታል ለሚገኙ  ቁስለኞች  ያደረጉት እገዛም የዚሁ አካል 
ነው፡፡

   ‹‹የግፍ ሰቆቃ›› የሚል አማራ ሚዲያ የዘገበውን ሲያዩ 
ደግሞ የባሰ ልባቸው ደማ። በዚህም መሄዳቸውን ትተው 
ወራትን እንዲያራዝሙም አድርጓቸዋል።ቤተሰቦቻቸውን 
አስቸግረው አንድ ሺህ ዶላር እንዳገኙም ወዲያውኑ ጊዜ 
ሳይፈጁ በዋሻ ውስጥ አሉ የተባሉትን ሰዎች ለማየት 
አቀኑ።ሊንኩን የላከላቸው የደሴ ከንቲባ ሳሙኤል የሚባለው 
ሰው ደግሞ ቦታው ላይ እንዲደርሱ ብዙ አግዟቸዋል። 
መጀመሪያ ግን ድጋፍ ያደረጉት በኮን ወረዳ ያለ ሆስፒታልን 
ሲሆን፤ አገልግሎት መስጠት በማቆሙ 40 ሺህ ብር 
በመመደብ ሥራ እንዲጀምር ማድረግ ነው።ከዚያ ወደ ጋሸና 
አቀኑ።

 በጋሸና አርቢት ቀበሌ ገበሬ ማሕበር በመገኘትም 
በዋሻ የሚኖሩ ሰዎችን ለመታደግ 10 ሺህ የኢትዮጵያ 
ብር በመመደብ ቡናና ዱቄት ገዝተው ጠየቋቸውም። 
የተጋገረላቸውን ቂጣ ሳይቀር አብረው ቆርሰው  ስለሆነባቸው 
ነገር አብረው አለቀሱ። ተመልሰው  ከድርጅታቸው 
እስከነቤተሰባቸው አስቸግረው 30 ቤቶችን በመስራት ከእነ 
ቤት እቃው አስረከቧቸው። ይህም የሆነው ባለሥልጣን 
መርጦ በሰጣቸው ሳይሆን በዋሻ ውስጥ የሚኖሩት እርስ 
በእርስ ተመራርጠው እንዲያደርጉት በመፍቀድ ነው። 
በእርግጥ የቤት እቃውንና አልባሳቱን የሰጧቸው እህታቸው 
ሳትቀር አዲስ አበባ ላይ ከጓደኞቿ ሰብስባ እንደነበር 
ያስታውሳሉ።ግንቦት ልደታንም ከእነርሱ ጋር እንዳሳለፉ 
ይናገራሉ። ተግባራቸው አሁንም ቢሆን እንደማያበቃ 
ያስረዳሉ።እንደውም ‹‹አሜሪካ ብኖርም ከዚህ በኋላ የእኔ 
ሕይወት የሚሆነው ወገኖቼን ማገዝ ነው›› ብለውናል።

መልዕክት
ኢትዮጵያዊነት ትልቅ ትርጉም ያለው ነው። 

በየሄድንበት የማይረሳ ትዝታ የሚሰጥ።በተለይም 
መረዳዳት ላይ ማንም ጋር የሌለ ሀብት እንዳለን የምናይበት 
ነው።  አሁን ግን አንተ ውጣልኝ ፤አትድረስብኝ የሚሉ 
አስተሳሰቦች እንደመጡ  በብዙ መልኩ አይቻለሁ። ይህ 
ደግሞ ጠላቶቻችን  የእኛን ለማስለቀቅና የራሳቸውን 
ለመዝራት የሚጠቀሙበት ነው። ሴራቸውን 
ተግባራዊ ለማድረግ ይገለገሉበታልም። እናም ነቅተን 
ካልተዋጋናቸውና ካልጠበቅን አደጋው የከፋ ነው። 
የእኛ ሀብት አንድነታችን ፤ መረዳዳታችን ብቻ እንደሆነ 
ከምንም በላይ አሁን ላይ መገንዘብ አለብን የመጀመሪያው 
ምክራቸው ነው።

   አሁን እየሆነ ያለውን ነገር ለማጥፋት ወጣቱ ቆም 
ብሎ ማሰብ፤ አዛውንቱ መምከርን፤ ፖለቲከኛው ደግሞ 
ማስተዋልን መላበስ አለበት።በዚህ ደግሞ መጀመሪያ 
ራሳችንን ከዚያም አገራችንን እናተርፋለን ይላሉ።

   ሌላው ያነሱት ነገር ማንኛውም አገር በመስራት እንጂ 
በማውራት አልተለወጠም የሚለውን ነው።ሥራችን ሰውን 
ማዕከል ያደረገ መሆን አለበት ባይ ናቸው።መገፋፋትን 
ከስሩ መንግለን እናውጣው።የአስተሳሰብ ለውጥ ላይ 
አብሮ መሥራትም ያስፈልጋል።ብቸኛውንና  ቀና 
የሚያደርገንን ባህላችንን ለጠላት አሳልፈን ልንሰጠው 
እንደማይገባም ይመክራሉ። 

    ዛሬ እንደ አገር የሚያስፈልገን አንድነት ነው።ወጣቱን 
በአገር ወዳድነት ዙሪያ ማስተማርና ለዚያ ዝግጁ እንዲሆን 
ማድረግ ያስፈልጋል። ሶርያዎች አገር አጥተው ኢትዮጵያ 
ውስጥ ሲጠለሉ አጋዢያቸው ብዙ ነው።ምክንያቱም 
ኢትዮጵያዊነት መስጠት ነው።ኢትዮጵያውያን ከአገር 
ከተሰደዱ ግን በምንም መልኩ የሚኖሩበት ምድር 
አይኖራቸውም። እናም ያንን አስበን አሁን ላይ ስለ 
አንድነታችንና መተሳሰባችን መሥራት ይጠበቅብናል ሲሉ 
መልእክታቸውን ያስተላልፋሉ።

   በመጨረሻም ለሚዲያው አደራ የተሸከመውን 
መልዕክታቸውን  ያስተላልፋሉ።ይህም ኢትዮጵያዊነት 
ላይ መስራት ይኖርበታል የሚለው ነው። በተለይም 
ሰዓታቸውን በአውሬ ፊልምና በማይረባ ትርኪሚርኪ 
ከማሳለፍ እኛነታችንን የሚገነባ ነገር ላይ ቢረባረቡ 
ልጆቻችን ብቻ ሳይሆኑ የተሳሳተ አመለካከት ያላቸው 
ሰዎች ጭምር ይማራሉ። የተሻለ ትውልድ ለመፍጠርም 
ሁነኛ መፍትሄን ይሰጣሉ።ስለሆነም ያስቡበት ይላሉ። 
እኛም ምክራቸውና የሕይወት ተሞክሯቸው ብዙዎቻችንን 
የሚያበረታ ነውና እንጠቀምበት በማለት ሃሳባችንን 
ቋጨን።ሰላም!!  



ባህልና ቱሪዝም 
ኢኮኖሚ

ገጽ 8 አዲስ ዘመን   እሁድ ሐምሌ 24 ቀን 2014 ዓ.ም

ዳግም ከበደ

በአዲስ መልክ በሚኒስቴር ደረጃ የተዋቀረው  
የቱሪዝም ዘርፍ ከሚያከውናቸው ዋና ዋና ተግባራት 
መካከል እምቅ የመስህብ ስፍራዎችን በመለየት የመዳረሻ 
ልማት ማከናወን ነው። በተለይ በከፍተኛ ደረጃ ወደ ኋላ 
የቀረውን ይህን ስራ በተሻለ መልኩ በመፈፀም ኢትዮጵያ 
ከዘርፉ ይበልጥ ተጠቃሚ እንድትሆን አልሞ እንደሚሰራ 
ተነግሮለታል። 

ባለፉት ሶስትና አራት ዓመታትም በጠቅላይ 
ሚኒስትሩ በተቀረፀ “የገበታ ለአገር” ፕሮጀክት ላይ 
አንድ ባለድርሻ ከመሆን ባሻገር ሚኒስቴር መስሪያ ቤቱ 
የራሱን እቅዶች በመንደፍ ሰፋፊ ፕሮጀክቶችን እያከናወነ 
ነው። የዝግጅት ክፍላችንም ከመዳረሻ ልማት ስራዎች 
ጋር በተያያዘ ከቅርብ ጊዜያት ወዲህ እየተከናወኑ ስላሉ 
ስራዎች በቱሪዝም ሚኒስቴር የቱሪዝም መዳረሻ ልማት 
ዳይሬክተር አቶ ሙሳ ከድር  ጋር  ያደረግነውን ቃለ 
ምልልስ ይዘን ቀርበናል። መልካም ቆይታ!!

አዲስ ዘመን ፦ በ2014 ዓ.ም ቱሪዝም 
ሚኒስቴር ከቱሪዝም የመዳረሻ ልማት አንፃር 
እያከናወናቸው ያሉ ተግባራት ምን ምን ናቸው? 

አቶ ሙሳ ፦ ቱሪዝም ከአገር በቀል ኢኮኖሚ 
ከፍተኛ ተብለው ከተቀመጡ ከአምስቱ ዘርፎች አራተኛ 
ላይ ተቀምጧል። በዚህ ባገባደድነው 2014 ዓ.ም በዋናነት 
እንዲሆን የተደረገው መንግሥት በኢኮኖሚ ዘርፍ ውስጥ 
ቱሪዝሙ ከፍተኛ ሃላፊነት እንዲይዝ ነው። ስለዚህ 
ይህንን  ሃላፊነት መሸከም የሚያስችል መዋቅር እንደ 
አዲስ በሚኒስቴር ተደራጅቷል። በዋናነት በመንግሥት 
የተያዘውን ፍላጎትና የሚጠይቀውን አቅም በፋይናንስም 
ሆነ  በሰው ሃይል የተሰጠውን ሃላፊነት መሸከም 
የሚያስችል መዋቅር ተግባራዊ ተደርጓል። በዚህ ዓመት 
እንደ ቱሪዝም ሚኒስቴር የሰራነው ዋናው ጉዳይ እሱ ነው።

ከዚህ ቀደም የቱሪዝም መዳረሻ ልማት ስራዎች 
በካፒታል በጀት አይደገፉም ነበር። እንደማንኛውም 
ዘርፍ መደበኛ መንግሥት በሚያቀርበው በጀት ሊሰራ 
እንደማይችል ታምኖበት ቀደም ሲል ከተለመደው 
ውጪ የካፒታል ፕሮጀክት እንዲኖረው ዘንድሮ በሕዝብ 
ተዋካዮች ምክር ቤት በፀደቀው መሰረት የቱሪዝሙ ዘርፍ 
ከተለያየ ምንጭ ፈንድ በማሰባሰብ ልዩ ድጎማ እንዲኖረው 
ፈቃድ ተሰጥቶታል። 

 የቱሪዝም መዳረሻ ልማት ስራዎች ከፍተኛ 
ኢንቨስትመንት ይጠይቃሉ። ስለዚህ ይሄንን ሃላፊነት 
መሸከም የሚያስችል መዋቅር ይፋ አድርገን እንደ ቱሪዝም 
ሚኒስቴር አዲስ መዋቅር ተግባራዊ ሆኗል። 

በፕሮጀክት ደረጃ እየተመሩ ያሉትና በጠቅላይ 
ሚኒስትሩ ተበስረው የተጀመሩት “የገበታ ለአገር” 
የመዳረሻ ልማት ስራዎች ሚኒስቴር መስሪያቤቱን 
በቀጥታ ስለሚመለከቱት በዚያ ላይ ተሳትፎ እናደርጋለን። 
መንግሥት እየተከተለ ያለው ሞዴል የመዳረሻ ልማት 
መሰረተ ልማቶችን በቅድሚያ ሲያሟላ የግል ባለሀብቱና 
በአካባቢው የሚገኙ የማሕበረሰብ ክፍሎች በተጨማሪ 
እንዲሳተፉ የሚያደርግ ነው። ስለዚህ ይህንን አቅም 
የሚደግፍ ስራ በዋናነት እያገባደድን ባለነው የ2014 ዓም 
ስንሰራ ቆይተናል።

ሚኒስቴሩ ሌሎች ተጠሪ ተቋማት ማለትም ቅርስ 
ጥናት ጥበቃ ባለሥልጣንና የዱር እንስሳት ጥበቃ 
ባለሥልጣን በማቀናጀት እነዚህን ሜጋ ፕሮጀክቶች 
በተመለከተ የተለያዩ ስራዎች ሲሰራ ቆይቷል። እንደ 
አገር የተያዙ የመዳረሻ ልማቶች በዘርፍ ደረጃ እኛን 
ስለሚመለከቱ ቀጥተኛ ተሳትፎ አለን።

 አዲስ ዘመን፦ በጠቅላይ ሚኒስትሩ ይፋ 
የተደረጉት ፕሮጀክቶች ላይ ቀጥተኛ ተሳትፎ 
አላችሁ። ለመሆኑ በምን መንገድ ነው የድርሻችሁን 
የምትወጡት?

አቶ ሙሳ ፦ ቴክኒካል ድጋፍ እናደርጋለን። ለምሳሌ 
ሎጆች ላይ ለሚሳተፉ ባለሀብቶችና የተለያየ አገልግሎቶች 
ላይ ለሚሰሩት እንደ ከቀረጥ ነፃ አይነት ፍቃዶችን 
በመስጠት ድጋፍ እያደረግን እንገኛለን። ከመዳረሻ 
ልማት ስራዎች አንፃር በገበታ ለአገር ውስጥ በዋናነት 
የምንሳተፈው በዚህ መልኩ ነው።

አዲስ ዘመን፦ በከፍተኛ ደረጃ ከተያዙ ሜጋ  
ፕሮጀክቶች “ የገበታ ለአገር” መዳረሻ ልማት 
ፕሮጀክት ውጪ የምትሰሯቸው ተግባራትስ ምንድን 
ናቸው?

አቶ ሙሳ ፦ ገበታ ለአገር ላይ ከምናደርገው ቀጥተኛ 
ተሳትፎ በተጨማሪ በመደበኛነት ቱሪዝም ሚኒስቴር 
የያዛቸው ሞዴል ስራዎች አሉ። የካፒታል ፕሮጀክቱ 
በምክር ቤቱ ፀድቆ ተግባራዊ ይሆናል ተብሎ የሚታሰበው 
በዚህ ዓመት ነው። ይህንን ምክንያት ሳናደርግ ግን 
የተለያዩ ባለድርሻ አካላትን አሳትፈን የስንቅሌ ቆርኪዎች 
መጠለያ ስፍራ ላይ የዱር እንስሳት ጥበቃ ባለሥልጣንንና  
አንድ ግብረ ሰናይ ድርጅት አካተን  ሶስት የማህበረሰብ 
አቀፍ ሎጅ ግንብተን እያጠናቀቅን እንገኛለን። 

እንደሚታወቀው አገራችን እምቅ የቱሪዝም ሀብት 
ቢኖራትም በማልማት ስራው ላይ ግን በጣም ወደ ኋላ 
ቀርተናል። ስለዚህ የካፒታል እጥረትን ምክንያት ሳናደርግ 
ግብረ ሰናይ ድርጅቶችና የየአካባቢው ማሕበረሰብን 
በማሳተፍ “የመንዝ ጓሳን የማሕበረሰብ አቀፍ ሎጅን” 
ልምድ በቀጥታ በመውሰድ ተመሳሳይ ስራዎችን በልዩ ልዩ 
የቱሪስት መስህብ ስፍራዎች ላይ ለመስራት እንቅስቃሴ 
ተጀምሯል። የስንቅሌ ቆርኪዎች የማሕበረሰብ አቀፍ ሎጅ 
ተሰርቶ ሲጠናቀቅ ሙሉ ለሙሉ በአካባቢው ሕብረተሰብ 
ይተዳደራል።

አዲስ ዘመን፦ ከመሰረተ ልማቱ ውጪ መሰራት 
ያለበት ተግባር ላይስ ምን እያከናወናችሁ ነው?

አቶ ሙሳ፦ የቱሪዝም ልማት ስራ የመሰረተ ልማት 
(ፊዚካል) ስራ ብቻ አይደለም። የተለያዩ የቱሪዝም 
መዳረሻ ልማት ቦታዎች ላይ በመገኘት እንዲነቃቁ 
ለማድረግ እየሞከርን ነው። የግንዛቤው ስራ እንዳለ 
ሆኖ ግን በጣም በመጠነኛ በጀትም ቢሆን ማሳያዎችን 
እየሰራን ነው። ለምሳሌ ያህል አገራችን ከቱሪዝም ዘርፉ 
ይበልጥ ተጠቃሚ እንድትሆን ለማስቻል አንደኛው 
መሰራት ያለበት “ላንድ ማርክ” ነው። ይህ ማለት በሀገሪቱ 
የሚገኙ ዓለም አቀፍ ቅርሶችን፣ ብሄራዊ ፓርኮችን 
እንዲሁም የማይዳሰሱትም ሆነ የሚዳሰሱ ቅርሶችን 
በሚገባ ማስተዋወቅ የሚችሉ ምልክቶች (ብራንዶች) 
የሉም። ለዚህ እንደ ሞዴል እንዲሆን ባገባደድነው 2014 
ዓ.ም በአርሲ በቆጂ የኢትዮጵያ ብርቅዬ አትሌቶች መገኛ 
መሆኗን የሚያሳይ የብራንዲንግ ስራ ከታላቁ ሩጫ ጋር 
በመሆን መስራት ተችሏል። ይህ የስፖርት ቱሪዝሙን 
ከማልማት አንፃር እየሰራን ያለነው ነው።

በተመሳሳይ በምስራቁ የኢትዮጵያ መስመር ደግሞ 
በሐረርና ድሬዳዋ ላይ አካባቢዎቹን የሚያስተዋውቁ 
(ፕሮሞት የሚያደርጉ)  “ላንድ ማርክ” ግንባታዎችን 
እየሰራን ነው። የሐረሩ ሊጠናቀቅ ጥቂት ይቀረዋል። 
እነዚህን የፊዚካል ስራዎች እየተከናወኑ ናቸው። በልዩ 
ልዩ የአገሪቱ አካባቢዎች ያሉና እንደ ቱሪዝም ሀብት 
የማይታዩ አቅም መፍጠር የሚችሉ ነገሮችን ወደ ገበያው 

ለማምጣትም ሰፊ ስራዎች እየተከናወኑ ናቸው። ይህን 
ለማሳካት ከክልል መስተዳድር አካላት እና ከቅርሶቹ 
ባለቤቶች ጋር ምክክር በማድረግ ስኬታማ ለመሆን ጥረት 
እየተደረገ ነው።

አዲስ ዘመን፦ የግል ባለሀብቶች በመዳረሻ 
ልማት ላይ እንዲሳተፉ የሚደረገው ጥረት ምን 
ይመስላል? ምን አበረታች ነገሮችስ ታይተዋል?

አቶ ሙሳ፦ መንግሥት በቱሪዝሙ ዘርፍ ልዩ 
ማበረታቻዎችን ለባለሀብቶች ያደርጋል። እኛም ልዩ 
የኢንቨስትመንት ማበረታቻ ሰነድ አቅርበን ሰባት 
መዳረሻዎች ያንን እድል እንዲያገኙ አድርገናል። 
ለምሳሌ ኢንቨስተሮች ከቀረጥ ነፃ ለስራቸው የሚውል 
ቁስ እንዲያስገቡ፣ የታክስ እፎይታ ለአምስት ዓመት 
እንዲያገኙና የመሳሰሉትን በኢትዮጵያ ኢንቨስትመንት 
ቦርድ የጸደቀ ነው። ይሄ ከመደበኛው ማበረታቻ የተለየ 
ነው። በተጨማሪ ለስራና አገልግሎት የሚጠቀሙባቸውን 
ተሽከርካሪዎች ከቀረጥ ነፃ  ማስገባት ይችላሉ። 

እነዚህ ሰባቱ እነዚህ በዋናነት በተመረጡ የቱሪዝም 
መዳረሻዎች ላይ ተሳትፎ ለሚያደርጉ ባለሀብቶች 
የተፈቀዱ ናቸው። ወንጪ፣ ጎርጎራ አቢያታ ሻላ 
የሚያካትቱ ናቸው። ባለሀብቶቹ ወደነዚህ ስፍራዎች 
ለማልማት ሲሄዱ ያለውን ልዩ ጥቅም እንዲረዱ ለማድረግ 
ጥረት አድርገናል፡፡ ባለሀብቶቹ ወደ እነዚህ ስፍራዎች 
ለማልማት ሲሄዱ ያለውን ልዩ ጥቅም እንዲረዱ ለማድረግ 
ጥረት አድርገናል። ተጨማሪ አስር የመዳረሻ ሰፍራዎችም 
መሰል ማበረታቻዎች እንዲኖራቸው ጥናት እየተሰራ 
ነው።

አዲስ ዘመን፦ በገበታ ለአገር ፕሮጀክት በተያዙ 
የመዳረሻ ልማቶች ላይ ያላችሁ ግምገማ ምን 
ይመስላል? ከመሰረተ ልማት ግንባታው በተጨማሪ 
ባለሀብቱ ተሳትፎ ለማድረግ ያለው ቁርጠኝነት ምን 
ይመስላል?

አቶ ሙሳ ፦ በወንጪ፣ ጎርጎራና ኮይሻ ተፈጥሮን 
መሰረት አድርገው በሚሰሩ የመዳረሻ ልማቶች ላይ 
ባለሀብቶች መዋለ ንዋያቸውን አፍስሰው ለመግባት 
ከፍተኛ ፍላጎት እያሳዩ ነው። ለምሳሌ በጎርጎራ ይህ ፍላጎት 
ይታያል። በነዚህ ቦታዎች ፍላጎቱ ካለው የማስተናገድ 
አቅም በላይም እየሆነ ነው። 

አሁን እኛ ያለን ግምገማ ሶስቱም የቱሪዝም ልማት 
ስራዎች ተፈጥሮን ማእከል ያደረጉ በመሆናቸው በዚያ 
አካባቢ ላይ የሚገነቡ የመሰረተ ልማቶች ከፍተኛ 
ጥንቃቄን የሚጠይቁ መሆናቸውን ነው። ወንጪ 
ሃይቁ፣ መልክአምድሩም ሆነ እያንዳንዱ ነገር ጥንቃቄ 
ይጠይቃል። በተመሳሳይ ሌሎቹም እንደዚሁ ናቸው። 

ከዚህ አንፃር ጊዜ ሊወስድ ይችላል። ከባለሀብቱ አኳያም 
ነገሮች ሙሉ ለሙሉ እንዲሟሉና ፍፁም እንዲሆን 
የመጠበቅ አዝማሚያም አስተውለናል። ያንን ወደ ጎን 
ትተው በተግባር እየሰሩ ያሉ ባለሀብቶችም አሉ። 

በገበታ ለአገር ፕሮጀክት የሚሰሩ የቱሪዝም መዳረሻ 
ልማቶች ዋንኛ ዓላማቸው ሞዴል ሆነው እነሱን መሰረት 
አድርገው የሚሰሩ በርካታ ፕሮጀክቶች እንዲኖሩ ነው። 
በኛ ግምገማም አሁን ላይ መሰል እንቅስቃሴዎች በልዩ 
ልዩ የአገሪቱ አካባቢዎች በከተሞች እየተመለከትን ስለሆነ 
ግቡን በመምታት ላይ እንደሆነ እናምናለን። ይህንን 
ሞዴል ጅማ፣ ሀዋሳ፣ ጎንደርና የመሳሰሉት እየወሰዱት 
ይገኛሉ። 

አዲስ ዘመን፦ በቀጣይ ነባርና አዳዲስ 
የመዳረሻ ልማቶችን ለመስራት ምን አቅዳችኋል? 
የቱሪዝም ሀብቶችን ከማስተዋወቅ አንፃርስ ምን 
እየተሰራ ነው?

አቶ ሙሳ ከድር፦ እኛ እንደ ዘርፍ ቱሪዝም አንዱ 
የኢኮኖሚ የጀርባ አጥንት ሆኖ መለየቱ ትልቅ ሃላፊነት 
እንዳለብን እንድናምን አድርጎናል። ስለዚህ በቀጣይ 
ዓመት ተግባር ላይ ይውላል ተብሎ የሚታሰበውን 
የካፒታል ፕሮጀክት፣ እንደ ማስተርካርድ ያሉ ድጋፎችንና 
ከተለያዩ መንግሥታዊ ካልሆኑ ግብረ ሰናይ ድርጅቶች ጋር 
በመተባበር ነባሮቹ ላይ እሴት ከመጨመር አንስቶ አዳዲስ 
ልማቶችን በማካሄድ የቱሪዝም የመስህብ ስፍራዎች ላይ 
በትኩረት ይሰራል። በበጀት ዓመቱ ከ60 እስከ 70 በመቶ 
የሚሆነው የሚኒስቴር መስሪያ ቤቱና የመንግሥት ዋንኛ 
ትኩረትም የመዳረሻ ልማት ላይ ይሆናል።

ሌላው በተለመደው መንገድ ተሄዶ የኢትዮጵያን 
የመስህብ ሀብቶች ማስተዋወቅ ስለማይቻል የተለያዩ 
ዓለም አቀፍ መድረኮች ላይ በመሳተፍ የመዳረሻ 
ስፍራዎቹን፣ ሀብቶቹንና ያሉትን ባህላዊ፣ ታሪካዊ፣ 
ተፈጥሯዊ ማስተዋወቅ በቀጣይ ከሚሰሩት ተግባራት 
መካከል ቀዳሚ ነው። 

አዲስ ዘመን፦ በአገራችን ባለፉት ጥቂት 
ዓመታት የፀጥታ ችግር ነበር። ይሄ ደግሞ ቱሪዝሙን 
ክፉኛ ጎድቶታል ይባላል። ከላይ ያነሱልኝን 
ተግባራት በአግባቡ እንዳትከውኑ ይሄ  ችግር ምን 
አስተዋጽኦ ነበረው?

አቶ ሙሳ ፡- የቱሪዝም ዘርፍ ሰላም ከሌለ በቀላሉ 
የሚፈረከስ “fragile” ከሚባሉት ወስጥ ነው። የኮሮና 
ወረርሽኝ መከሰት ሙሉ ለሙሉ ቱሪዝሙን አዳክሞት 
ነበር። በዚህ ሁኔታ ላይ ደግሞ “በእንቅርት ላይ ጆሮ 
ደግፍ” እንዲሉ የፀጥታ ችግር ተፈጥሯል። ይሄም 
ቱሪስቶች ወደ አገር ውስጥ እንዳይገቡ ምክንያት 
ሆኗል።

አሁን ግን የቱሪዝም ሚኒስቴር የተከሰተውን 
ችግር ተጠሪ ተቋማትን አሳትፎ በጦርነቱ የተጎዱ 
የመዳረሻ ቦታዎች ተጠንተዋል። የዚህም ሪፖርት 
ለማእከላዊው መንግሥት ደርሷል። በዚህም መሰረት 
ዘርፉ አስቸኳይና ወሳኝ ድጋፍ ከሚሹ ዘርፎች አንዱ 
ሆኖ እውቅና ተሰጥቶት ድጋፍ እንዲያገኝ እየተሰራ 
ነው። በተለይ ይህ የፀጥታ ችግር ምን ያህል ዘርፉን 
ወደ ኋላ እንደጎተተው በጥናቱ ለመመለስ ተሞክሯል።

 አዲስ ዘመን፦ ዘርፉ ላይ ላሉ ዋንኛ 
ተዋንያን እና ለሕብረተሰቡ የሚያስተላልፉት 
መልክት ካለ?

አቶ ሙሳ ፦ በኛ አገር ባህልና ቱሪዝም የቅንጦት 
የሆነ ዘርፍ ተደርጎ ነው የሞቆጠረው። ይህ የተሳሳተ 
ነው፡፡ ዘርፉ ቅንጡ ዘርፍ ሳይሆን የማሕበረሰቡን 
ሕይወት የሚቀይር እንዲያውም በአንዳንድ አገራት 
በአጠቃላይ የሀገር ውስጥ ሀብት ግኝት (ጂዲፒ) 
ቀዳሚውን ድርሻ ሰጥተው የሚያሳኩበት ነው። 

ኢትዮጵያም በዩኒስኮ ዓለም አቀፍ ቅርሶችን 
በማስመዝገብ ከአፍሪካ በቁጥር ብዛት አንደኛ ናት። 
ብዙ የተፈጥሮና የባህል ሀብቶች አሉን። እነዚህን እምቅ 
ሀብቶች ወደ ውጤት ለመቀየር ሁሉም ባለድርሻ አካላት 
መሳተፍ መቻል አለባቸው። ኢትዮጵያ ውስጥ አቅሙ 
ያላቸው ባለሀብቶች ከሰሜን እስከ ደቡብ፣ ከምስራቅ 
እስከ ምእራብ ጫፍ ብዙ ብሄራዊ ፓርኮች፣ ቅርሶች 
ታሪካዊ ስፍራዎችና ተፈጥሯዊ ቦታዎች ላይ በቀጥታ 
ጣልቃ ገብተው ለእድገቱ በጋራ መስራት አለባቸው 
የሚል መልእክት ማስተላለፍ እፈልጋለሁ።

አዲስ ዘመን፦ ለሰጡን ሃሳብ እናመሰግናለን!
አቶ ሙሳ ከድር፦  እኔም አመሰግናለሁ!

“ከ60 እስከ 70 በመቶ ዋንኛ ትኩረታችን የመዳረሻ ልማት ላይ ይሆናል”
 - አቶ ሙሳ ከድር የቱሪዝም ሚኒስትር የመዳረሻ ልማት ዳይሬክተር

ሳምንቱን በታሪክ
ስፖርት እና መዝናኛ

አዲስ ዘመን   እሁድ ሐምሌ 24 ቀን 2014 ዓ.ም

ዋለልኝ አየለ

ያሳለፍነው ሳምንት ለኢትዮጵያ የወርቅ ሳምንት 
ነበር። ወርቁ ደግሞ ሰምና ወርቅ ነበረው። ሰሙ 
አትሌቶቻችን ያመጡት የሜዳሊያ ወርቅ ነው። ወርቁ 
ደግሞ እዚህም እዚያም መነቋቆር የነበረበትን አገራዊ 
ሁኔታ አንድ አድርጎ በአንድ ልብ እንድንግባባ ማድረጉ 
ነው። ‹‹በሁሉም ነገር እንዲህ ይልመድብን›› አሰኝቷል።

ታሪክን መለስ ብለን ስንዳስስ ደግሞ ይህ ሳምንት 
የወርቅ ሳምንት ሆኖ እናገኘዋለን።ከ42 ዓመታት በፊት 
አትሌት ምሩፅ ይፍጠር በድርብ ድል ለአገሩ ወርቅ 
ያስገኘበት ሳምንት ነው።

ሐምሌ 20 ቀን 1972 ዓ.ም የሞስኮ ኦሊምፒክ የ10 
ሺህ ሜትር የሩጫ ውድድርን በማሸነፍ ኢትዮጵያን 
የወርቅ ሜዳሊያ ባለቤት አደረገ።በአጨራረሱ ላይ 
በነበረው ድንገተኛ የፍጥነት ለውጥ ምክንያት ‹‹ማርሽ 
ቀያሪው›› የሚል ቅጽል ስም ተሰጥቶታል።

ሐምሌ 20 ቀን 1972 ዓ.ም  የ10 ሺህ ሜትር 
ፍልሚያው ተጀመረ። ኢትዮጵያ በምሩፅ ይፍጠር፣ 
በቶሎሳ ቆቱ እና በመሐመድ ከድር ተወክላለች።10 ሺህ 
ሜትሩ ሊጠናቀቅ 300 ሜትር ሲቀረው ምሩፅ ማርሽ 
ቀይሮ ተፈተለከ፡፡

ምሩፅ ሙኒክ ላይ ያሸነፈውን፣ ሞንትሪያል ላይ 
ደግሞ እርሱ በሌለበት ባለድል የሆነውን እና ‹‹የሞስኮ 
አየር ጥሩ ከሆነ አሸንፋለሁ›› ብሎ ተናግሮ የነበረውን 
ፊንላንዳዊውን ላሲ ቪረንን በመርታት አሸነፈ።ላሲ 
ቪረን ‹‹የሞስኮ አየር ጥሩ ከሆነ አሸንፋለሁ›› ሲል ምሩፅ 
ደግሞ ‹‹ሐሩርም ይሁን ብረዶ አሸንፋለሁ›› ብሎ ነበር።

10 ሺህ ሜትሩን በ27 ደቂቃ ከ42 ሴኮንድ ከ68 
ማይክሮ ሴኮንድ (27፡42፡68) በማጠናቀቅ በኦሊምፒክ 
ታሪክ የመጀመሪያውን የ10 ሺህ ሜትር የወርቅ ሜዳሊያ 
ለኢትዮጵያ አስገኘ። በዚሁ ውድድር ሻምበል መሐመድ 
ከድር ሦስተኛ፤ ሻምበል ቶሎሳ ቆቱ ደግሞ አራተኛ 
ደረጃን በመያዝ የነሐስ ሜዳሊያና የኦሊምፒክ ዲፕሎማ 
አግኝተዋል።

የወርቅ ሳምንት

የምሩፅ የሞስኮ ኦሊምፒክ ድል በዚህ አላበቃም።ከ10 
ሺህ  ሜትሩ ድል አራት ቀናት በኋላ፣ ሐምሌ 25 ቀን 
1972 ዓ.ም በአምስት ሺህ ሜትር ውድድር ለመካፈል 
ተሰለፈ።ውድድሩ ሊጠናቀቅ 200 ሜትር ሲቀረው 
እንደተለመደው ማርሹን ቀይሮ በመፈትለክ ሌላ 
የወርቅ ሜዳሊያ አሸንፎ ድርብ የኦሊምፒክ ድል 
አስመዘገበ።ኢትዮጵያም የሁለት የወርቅ ሜዳሊያዎች 
ባለቤት እንድትሆን አደረጋት።

በወቅቱ የ10 ሺህ ሜትር ውድድር አንድ፤ የአምስት 
ሺህ ሜትር ውድድር ደግሞ ሁለት ማጣሪያዎች 
ነበሯቸው።ምሩፅ በሁለት የፍፃሜ ውድድሮች አሸንፎ 
ድርብ ድል ያስመዘገበው ሁሉንም የማጣሪያ ውድድሮች 
በድል በመወጣት ነበር። በዚህም ምሩፅ በአጠቃላይ 
የሮጠው 35 ሺህ ሜትር ነበር ማለት ነው።

በዚህ ሳምንት የተከናወኑትን ብቻ ስለጠቀስን 
እንጂ አትሌት ምሩፅ ይፍጠር የበርካታ ድሎች ባለቤት 
ነው።ውድድር ካቆመ በኋላ እንኳን ከአትሌቲክሱ 
አልራቀም።እነ ቀነኒሳ በቀለን፤ ሚሊዮን ወልዴንና ገዛኸኝ 
አበራን የመሳሰሉ  የኦሊምፒክ ጀግኖቻችንን በማሰልጠን 
ሌሎች ጀግኖችንም አፍርቷል።

    አትሌት ምሩፅ ከአባቱ አቶ ይፍጠር 
ተክለሃይማኖትና ከእናቱ ወይዘሮ ለተገብርኤል 
ገብረአረጋዊ ጥቅምት 5 ቀን 1937 ዓ.ም ዓዲግራት 

ውስጥ ተወለደ።በወጣትነቱ በተለያዩ የስራ መስኮች 
ላይ በመሰማራት ቤተሰቦቹን ይረዳ ነበር።በ17 ዓመቱ 
ወደ አስመራ በመሄድ ኑሮውን በዚያው አደረገ።ጀግናው 
አትሌት አበበ ቢቂላ በዓለም አቀፍ ውድድሮች ተሳትፎ 
አንፀባራቂ ድሎችን ማስመዝገቡን በተደጋጋሚ 
የሰማው ምሩፅ፤ ስለሩጫ ማሰብ ጀመረ።በአበበ ድሎች 
የተደነቀው ምሩፅ እርሱም እንደ አበበ መሆንን ተመኘ፤ 
ተመኝቶም ሆነ! 

   ለ20 ዓመታት ያህል አብዛኛውን መኖሪያውን 
በካናዳ አድርጎ የቆየው ጀግናው አትሌት ምሩፅ ይፍጠር፤ 
ባደረበት ጽኑ የሳምባ ሕመም ምክንያት ሕክምናውን 
እየተከታተለ ቆይቶ ሐሙስ ታኅሣስ 13 ቀን 2009 ዓ.ም. 
ከዚህ ዓለም በሞት ተለይቷል።

   ‹‹ … አገሬ ወስዳችሁ እንድትቀብሩኝ፤ የኢትዮጵያ 
ሕዝብ ባለውለታዬ ነው›› ብሎ በተናዘዘው መሰረት 
አስክሬኑ ወደ ኢትዮጵያ መጥቶ በሺዎች የሚቆጠሩ 
የአዲስ አበባ ነዋሪዎች፣ ከአገር ቤትና ከካናዳ የመጡ 
ቤተሰቦቹ፣ ዘመዶቹና ወዳጆቹ፣ በወቅቱ በሥልጣን 
ላይ ያሉና የቀድሞ መንግሥታት ሚኒስትሮችና የጦር 
መሪዎች፣ ዲፕሎማቶች፣ ልዑላን ቤተሰቦችና አድናቂዎቹ 
በተገኙበት ሥርዓተ ቀብሩ ታኅሣሥ 23 ቀን 2009 
ዓ.ም በአዲስ አበባ መንበረ ፀባዖት ቅድስት ሥላሴ ቤተ 

ክርስቲያን ተፈፅሟል። 
ሌላኛዋ የዚህ ሳምንት የወርቅ ክስተት ደግሞ 

ፋጡማ ሮባ ናት።ቀኑም ተከታታይ መሆኑ አስገራሚ 
ያደርገዋል።አትሌት ፋጡማ ሮባ በአትላንታ ኦሊምፒክ 
የሴቶች ማራቶን ውድድር ለኢትዮጵያ ወርቅ ያስገኘችው 
በዚሁ ሳምንት ሐምሌ 21 ቀን 1988 ዓ.ም ነበር።የአትሌት 
ፋጡማ ሮባ የወርቅ ሜዳሊያ ለኢትዮጵያ ብቻ ሳይሆን 
ለአፍሪካም በሴቶች የመጀመሪያ ታሪክ ነበር።

በአንድ ወቅት ለቢቢሲ በሰጠችው ቃለ መጠይቅ 
‹‹…የአትላንታ ኦሊምፒክ ለእኔ ከተሳተፍኩባቸው ሁሉ 
ትልቁ ውድድር ነበር..›› ያለችው ፋጡማ፤ ለውድድሩ በቂ 
ዝግጅት ብታደርግም ፍርሐት እንደነበራት ተናግራለች። 
እሷም ሆነች አሰልጣኞቿ ታሸንፋለች ብለው አልጠበቁም 
ነበር።ዳሩ ግን ባልተጠበቀ ሁኔታ በኦሊምፒክ ማራቶን 
ውድደድር ላይ በማሸነፍ የመጀመሪያዋ ሴት አፍሪካዊት 
ሆነች።

 ከአትላንታ በኋላ በ1989 ዓ.ም፣ በ1990 ዓ.ም እና 
በ1991 ዓ.ም በቦስተን ማራቶን ውድድሮች በተከታትይ 
ለሦስት ጊዜ አሸንፋለች።ከ1990 ዓ.ም እስከ 1991 ዓ.ም 
የተካሄዱ የቦስተን ማራቶን ውድድሮች በተከታታይ 
ያሸነፈችውን ፋጡማ ‹‹የቦስተኗ ንግሥት›› የሚል ቅጽል 
ስም እንዲሰጣት አድርጓል።

አትሌት ፋጡማ ሮባ ታህሳስ 9 ቀን 1966 ዓ.ም 
በአርሲ ዞን ሌሙና ቢልቢሎ ወረዳ፣ ሁሉሌ ካራ 
በሚባል ስፍራ እንደተወለደች ታሪኳ ያሳያል። ገጠር 
ውስጥ ከአርሶ አደር ቤተሰብ ነው የወጣችው። 

‹‹ኑሮዬና ትምህርቴም እንደ ማንኛውም የገጠር 
ልጅ ነበር።በገጠር እንዳደጉት ልጆች ከብቶችን 
ስጠብቅና ቤተሰብን ስረዳ ስለቆየሁ ቶሎ ትምህርት ቤት 
አልገባሁም። ትምህርት ቤቱም ከቤተሰቤ ርቆ ስለሚገኝ 
በደንብ ካደግሁ በኋላ በደርሶ መልስ 14 ኪሎ ሜትር 
በእግር ተጉዤ እማር ነበር›› ብላለች ለቢቢሲ በሰጠችው 
ቃለ መጠይቅ።እነዚህ የወርቅ ጀግኖቻችንም እነሆ 
ወርቃማ ታሪካቸው በደማቁ  ተጽፎ ይኖራል።  

በዚህ ሳምንት የምናስታውሳቸው ሌላኛው ጀግና 
ሰማዕቱ አቡነ ጴጥሮስ ናቸው። ለጣሊያን ፋሽስት ወራሪ 
አንገዛም ብለው ሰማዕት የሆኑ ናቸው።የእኝህን ሰማዕት 
ታሪክ በጥቂቱ እናስታውሳለን።

   የኢትዮጵያ አርበኞች በ1928 ዓ.ም ክረምት፣ አዲስ 
አበባ ባለው የፋሽስት ጣልያን ጦር ላይ ከሦስት አቅጣጫ 
ድንገተኛ ጥቃት ፈጸሙ።ዋና ከተማዋን ነጻ ማውጣትና 
ፋሽስት ጣልያንን ማስወጣት የወታደራዊ ዘመቻው ዓላማ 
ነበር። ሆኖም ግን በተመሳሳይ ሰዓት ከተለያየ አቅጣጫ 
ጥቃቱን መፈጸም አልተቻለም።

ድንገተኛ ጥቃቱ ለጣልያን መንግሥት ያሳየው 
በእያንዳንዱ ኢትዮጵያዊ ልብ የነጻነት ህልም እንዳለ 
ነው፡፡የኢትዮጵያዊነትን መንፈስ የማይገፋ አለት፣ 
የማይጨበጥ የእሳት አሎሎ ካደረጉት ነገሮች መካከል 
የአንድ ኢትዮጵያዊ አባት ሚና ከፍተኛ  ነበር። እኚህ 
አባት አቡነ ጴጥሮስ ናቸው። 

ፋሽስት ጣልያን በባንዳዎች ድጋፍ አቡነ ጴጥሮስን 
በቁጥጥር ሥር አዋለ። የጣልያን ፋሽስት አቡነ ጴጥሮስን 
በምድራዊ የቅንጦት ኑሮ ሊያባብላቸው ሞከረ። 
እርሳቸው ግን ለነዋያት ከማይሸነፍ መንፈሳዊ ልዕልና 
ላይ ወጥተው ነበርና አልተሳካለትም።አቡነ ጴጥሮስ ለግል 
ሕይወት ብልፅግና የሚለውጧት ኢትዮጵያ፣ ለምቾት ኑሮ 
የሚቀይሯት አገር እንደሌላቸው አስረግጠው ተናገሩ።

የማይረታ መንፈሳቸውን ከኢትዮጵያውያን ልብ 
ለማስወጣት እና በምትኩ ፍርሃትን ለመትከል ለፋሽስቱ 
የታየው መፍትሔ ቆራጡን አቡነ ጴጥሮስ መግደል 
ሆነ።ሞታቸው ሲሰማ በየጓዳው ያደፈጠው የነጻነት 
ህልም፣ አልሸነፍ ባይነት በያለበት ይከስማል የሚል ነበር 
የጠላት ስሌት። ሰዎቹ ኢትዮጵያውያን ናቸውና ውጤቱ 
ግን የተገላቢጦሽ ሆነ!

አቡነ ጴጥሮስን ከታሠሩበት እሥር ቤት እጅና 
እግራቸው በሠንሠለት እንደታሰረ ወደ ፍርድ አደባባይ 
አወጧቸው። በማመፅና በማሳመፅ ተከሰው በዳኞች ፊት 
ቀረቡ።የመሐል ዳኛ የነበረው ጣልያናዊ ኮሎኔልም ‹‹ሊቀ 

 ሰማዕቱ አቡነ ጴጥሮስ

ጳጳሱ አቡነ ቄርሎስና የቤተ ክህነት ሹማምንት የኢጣልያን 
መንግሥት ገዢነት ተቀብለው ለጣልያን ሲያድሩ እርስዎ 
ለምን አመፁ?›› ሲል አቡነ ጴጥሮስን ጠየቃቸው፡፡

የቆራጡ አቡነ ጴጥሮስ መልስ ግን እንዲህ ነበር! 
   ‹‹አቡነ ቄርሎስ ግብጻዊ ናቸው።እኔ ግን ኢትዮጵያዊ 

ነኝ፤ ስለ ኢትዮጵያ እና ኢትዮጵያውያን ኃላፊነት ያለብኝ 
የቤተ ክርስቲያን አባት ነኝ።እኔን ግደሉኝ ተከታዮቼን ግን 
አትንኩ›› ሲሉ በድፍረት ተናገሩ።

   አቡነ ጴጥሮስ ለዳኛው መልስ ሰጥተው ሲያበቁ 
ወደ ተሰበሰበው ሕዝብም መለስ ብለው፤ 

 ‹‹…ቤተ ክርስቲያንን ለማቃጠል፣ ሕዝበ ክርስቲያንን 
ለመግደል፣ ሃይማኖትን ለማጥፋት፣ ታሪካችንን 

ለማበላሸት ለመጣው ፋሽስት እንዳትገዙ፤ ስለውድ 
ሀገራችሁና ስለ ቀናች ሃይማኖታችሁ ተጋደሉ።ለእነዚህ 
አረመኔዎች የተገዛ እንኳን የኢትዮጵያ ሕዝብ መሬቷም 
ጠላትን ብትቀበል የተረገመች ትሁን…›› አሉ በጠላት ፊት 
በግርማ ሞገስ ቆመው። 

 ይህን ንግግራቸውን እንደ ጨረሱ መስቀላቸውን 
አውጥተው ሞት የፈረዱባቸውን ዳኞች ባረኩ። የሞት 
ፍርዱን ያነበበው ጣልያናዊ ዳኛ እጅ ይንቀጠቀጥ 
ነበር።ፍርሃት  ከፈራጆቻቸው ፊት በቆሙት ሰማዕት  
አቡነ ጴጥሮስ ጋር ሳይሆን በፈራጆች ደጅ ነበረች።

ፍርዱ እንደተሰጠ ጣልያ ናዊው ኮሎኔል ወዲያውኑ 
አጣድፎ ወደሚገደሉበት የዛሬው አቡነ ጴጥሮስ 
አደባባይ ወሰዳቸው። በቦታው ሲደርሱ ሕዝብ ተሰብ 
ስቧል፤ ዓይናቸውን መሸፈን ይፈልጉ እንደሆን ተጠየቁ። 
እርሳቸው ግን በደስታ የሚሞቱላት አገርና ሕዝብ፣ 
ነፍሳቸውን የሚሰጡላት ሃይማኖት ያላቸው ጽኑ አባት 
ነበሩና ሞትን ፊት ለፊት ዓይናቸው እያየ ለመጋፈጥ 
አልፈሩም።መሸፈን እንደማይፈልጉ በፍርሃት ሳይሆን 
በድፍረት ተናገሩ።

ከጾምና ጸሎት በቀር መሣሪያ ላልታጠቁት አቡነ 
ጴጥሮስ፣ የክርስትና አርማ የሆነውን መስቀልን ብቻ 
ለያዙት አባት፣ በብረት ሠንሠለት ለተቆለፈባቸው 
መንፈሳዊ አርበኛ ስምንት ገዳዮች መሣሪያቸውን 
አቀባብለው ተዘጋጁ። ጣልያናዊው መኮንን የመጨረሻ 
ቃል እንዲናገሩ ዕድል ሰጣቸው። ያችን የመጨረሻ 
ቅጽበት ለጸሎት ተጠቀሙባት።

በቦታው ተገኝቶ ታሪካዊውን ክስተት የዘገበው 
ፖጃሌ የተባለ ጋዜጠኛ ‹‹በመጨረሻም ይዘውት 
የነበረውን መጽሐፍ ቅዱሳቸውን ተሳለሙ፤ ከዛም 
ሰዓታቸውን ከኪሳቸው አውጥተው ተመለከቱ›› ሲል 
ጽፏል፡፡

ሞት በጥቂት ርምጃ ርቀት ላይ ቁሞ አልፈሩትም። 
መጽሐፍ ቅዱሳቸውን ሳሙ፤ እነሆ በዚች ሰዓት ስለ 

ክብርህ፣ ስለ እውነተኛ ቃልህ እሠዋ ዘንድ የፈቀድክልኝ 
አምላክ ክበር ተመስገን አሉ። 

ወዲያው ኮሎኔሉ የ‹‹ተኩስ!›› ምልክት ሰጠ።ሁሉም 
በአንድ ላይ አነጠጥረው ተኮሱ። የአቡነ ጴጥሮስ ነፍስ 
ግን ከሥጋዋ አልተለየችም ነበር። ሐኪም መጥቶ 
አረጋገጠ፤ አልሞቱም። በነዛ ሁሉ ተኳሾች ጥይት 
ተመትተው አለመሞታቸው የተኳሾቹን ሥነ ልቡና አፍ 
አውጥቶ የሚናገር ይመስላል። 

አልተናገሩትም እንጂ መሣሪያ የታጠቁት ተኳሾቹ 
እውነት በታጠቁት አባት መንፈስ ተሸብረዋል። 
መሸበራቸው አካላዊ ቁጥጥራቸውን ሰልቦታል። ምላጭ 
ቢስቡም ስስ ብልት ላይ መምታት አልቻሉምና በስምንት 
ጥይት የተመቱት ሰማዕቱ  አቡነ ጴጥሮስ ወዲያውኑ 
አልሞቱም። ሐኪሙም አለመሞታቸውን አስረዳ።

ኮሎኔሉ ሌላ ጋሻ ጃግሬ አዘዘ። እሱም ቀረብ ብሎ 
የፋሽስቶችን አረመኔያዊነት በሚያሳይ ሁኔታ በሽጉጡ 
ሦስት ጊዜ ጭንቅላታቸው ላይ ተኮሰ። አሁን ጳጳሱ 
አልፈዋል፤ አይበገሬው የኢትዮጵያዊነት መንፈሳቸው፣ 
መንፈሳዊ ወኔያቸው ግን ይበልጥ በኢትዮጵያውያን ልብ 
እንደ ሰደድ እሳት ተቀጣጠለ። የኢትዮጵያ ጫካዎች 
ከዚህ ክስተት በኋላ በኢትዮጵያውያን አርበኞች 
ተይዘዋል።

 የፋሽስቱ ኮሎኔል ሰማዕቱ ሲገደሉ በዙሪያው 
የነበረውን ሰው አስጨበጨበ።ጳውሎስ ኞኞ 
እንደጻፈው፤ ማታ ሲጨዋወቱ የፋሽስቱ ኮሎኔል  ‹‹ይሄ 
ሕዝብ ቄሱ ስለሞቱ ደስ ብሎታል፤ አጨበጨበ እኮ!›› 
አለ።በኢትዮጵያ ለ30 ዓመታት ኖሮ የነበረ ግሪካዊ 
‹‹ኢትዮጵያውያን ሲደሰቱ ብቻ ሳይሆን ሲከፋቸውም 
ማጨብጨብ ባህላቸው ነው›› አለው።

ከዚያች ክስተት በኋላ የኢትዮጵያ አርበኞች በዱር 
በገደል ተሰማርተው ፋሽስቱን ጣሊያን ከአገራቸው 
ጠራርገው አስወጡ።እኝህ ሰማዕት አባትም እነሆ 
ሲታወሱ ይኖራሉ።

የዝነኞች ገጽ  
ስፖርት እና መዝናኛ

             አዲስ ዘመን   እሁድ ሐምሌ 24 ቀን 2014 ዓ.ም

አቤል ገ/ኪዳን

የተወለደው በ1955 ዓ.ም ነው። እሱ ከተወለደ 
ከ3 ቀን በኋላ የአሜሪካው ፕሬዚዳንት ጆን ኤፍ 
ኬኔዲ ተገደሉ። አባቱ አቶ አጥናፉ መንገሻ የጆን 
ኤፍ ኬኔዲ አድናቂ ስለነበሩ ለእሱ ማስታወሻ ይሆን 
ዘንድ የልጃቸውን ስም ኬኔዲ እንዳሉት በአንድ ወቅት 
ለአሜሪካ ድምጽ ሬድዮ ተናግረው ነበረ። ሌሎች 
ደግሞ ስሙን ያወጡለት አያቱ ናቸው ይላሉ። የሆነ 
ሆኖ አባቱ ስማቸው አቶ አጥናፉ ይሁን እንጂ እሱ  ግን 
የሚጠራው በአያቱ ስም ነው። ያደገውም እሳቸው 
ጋር አዲስ አበባ ተክለ ሃይማኖት አካባቢ ነው። አዲስ 
አበባ ያደገው ኬኔዲ የተወለደው አሁን በአፋር ክልል 
ውስጥ በምትገኘው አሳይታ በምትባል አካባቢ ነው።

   ኬኔዲ ወደ ሙዚቃ የገባው  አቶ ሳህለወርቅ 
በሚባሉ ሰው አማካኝነት ነው። አቶ ሳህለወርቅ 
አዲስ ድምፃውያን ከየስፍራው አስሰው በማግኘት 
የሚታወቁ የዘመኑ የሶልኩኩ  ሙዚቃ ቤት ባለቤት 
ነበሩ። አስሰው ካገኟቸው እና  ወደ ሙዚቃ 
ካስገቧቸው ወጣቶች መካከል አንዱ ድምጽ መረዋው 
እና መልከ መልካሙን ኬኔዲ መንገሻን ነው። 
የመጀመሪያ አልበሙንም የሰሩለት እሳቸው ናቸው።

   ኬኔዲ ፀባየ መልካም በመሆኑ ከሁሉም ሰው 
ጋር መግጠም እና ወዳጅ መሆን አይከብደውም 
ነበር። በዚህም የተነሳ እሱን አንድ ቦታ አቆይቶ ስራ 
ላይ እንዲያተኩር ማድረግ ቀላል አልነበረም። ታላቁ 

ገጣሚ ይልማ ገ/አብ በአንድ ወቅት ስለ ኬኔዲ ሲናገር 
ኬኔዲ ከቤት እየወጣ እየሄደ ለስራ አስቸግሯቸው 
እንደነበር ገልጿል። ስለዚህ መፍትሄ ብለው ያሰቡት 
አደገኛና ተናካሽ ውሻ  ማስቀመጥን ነበር። ኬኔዲን 
ግን ውሻውም አላገደውም። ጭራሽ ውሻውን አላምዶ 
እያሻሸ እየዳበሰ ከቤት ሹልክ ብሎ መውጣት ቻለ። 
ይህ ስለ ኬኔዲ ባህሪ ብዙ ይነግረናል።

   ኬኔዲ ደግም ሰው ነበር። በተለይም ለጎዳና 
ተዳዳሪ ወገኖች  የነበረው ፍቅር ጽኑ እንደነበር 
ሌላኛው ገጣሚና የዜማ ደራሲ አበበ መለሰ ይናገራል። 
ነገሩን በምሳሌ ሲያስረዳም በአንድ ወቅት  ዘፈን 

ለማስቀረፅ ኢትዮጵያ ቴሌቪዥን ስቱዲዮ የተገኘው 
ኬኔዲ ቀረፃውን ጨርሶ ለዘፈኑ ይረዳ ዘንድ በሙዚቃ 
ቤቱ ባለቤት የተሰፋለት የሱፍ ኮቱን አውልቆ መንገድ 
ላይ ለተቸገረ ሰው ሰጥቶ ይሄዳል። ነገር ግን ምሽቱን 
የኢትዮጵያ ቴሌቪዥን ድጋሚ መቀረፅ እንዳለበት 
ይነገረዋል። ይሄኔ ኮቱ ከየት ይምጣ። ያለው አማራጭ 
የሙዚቃ ቤቱ ባለቤቱ ኮት መልበስ ነበርና ባለቤትየው  
የለበሰው ኮት ሰጥቶ ድጋሚ ተቀርጿል። እዚያ ዘፈን 
ላይ እንዲያውም ኮቱ ሰፍቶት ሲነካካ ይታይ ነበር 
ይላሉ አንዳንዶች።

ኬኔዲ ድሬዳዋ እና ሀረርን በጣም ይወዳቸው 
ነበር። በዚህም የተነሳ አዲስ አበባ ነው ሲባል ብዙ 
ጊዜ መገኛው ድሬዳዋ እየሆነ ብዙ ሰውን ያስገርም 
ነበር። እዚያ ሆኖም ብዙ ስራዎችን ሰርቷል። ከፍተኛ 
የሆነ የሞተር ብስክሌት ፍቅር ስለነበረው አዘውትሮ 
ያሽከረክር እንደነበረ ወዳጅ ዘመዶቹ ይገልፃሉ።

 ሌላኛው ተወዳጅ ድምጻዊ ሰለሞን ደነቀ በአንድ 
ወቅት አንድ ሙዚቃ ሰርቶ ዜማ እንዲይዝለት  ኬኔዲን 
ያስሞክረዋል። ኬኔዲ ግን ሙዚቃውን ወደደው። ራሴ 
ነኝ ምዘፍነው አልሰጥህም ብሎ የሙጥኝ አለበት ፤ከዛ 
ኬኔዲ "በመላ  ነው" በሚለው የመጀመሪያ  አልበም 
ላይ አካቶ ሰራው ፤ ሙዚቃውም "ውብ እንዳንቺ" 
የሚለው ነበር።

    ማር ወለላ ጣፋጭ አንቺ ውብ  ዓለም
   ቆንጆ ሸጋ ሎጋ መልከ መልካም ውብ እንዳንቺ 

የለም

የሕይወቱ የመጨረሻ ዓመት ላይ ኬኔዲ አበበ 
መለሰን  ስለሞት መጫወት እፈልጋለው ፤ እስቲ 
ድርሰት አዘጋጅልኝ ይለዋል፤ አቤም ቆጣ ብሎ እንዴ 
አንተ ወጣት ምንድነው ስለ ሞት ምትዘፍነው ምን 
ይሰራል ብሎ መክሮት ለእርሱ ፋንታ ይሆን ዘንድ" 
ልሁን ደህና ደህና "የሚለውን ሙዚቃ ሰርተው  
በመጨረሻ አልበሙ ላይ ተካቶ ወጣ። ይህን 
አልበም እየሰሩ ግን ድንገት  የወጋየው ንጋቱ ሕልፈት 
ሲሰማ  አበበን ራሱ ከባድ የኀዘን ስሜት ያዘው።  
የተሰማውንም ስሜት  በአንድ ሙዚቃ በኩል  ሰርቶ  
ኬኔዲን አዘፈነው። በኋላም ኬኔዲ ከሞተ በኋላ አቤ 
ላንተም ይሁን..... 

 ተቸግሬ በሃሳብ ተከፍቼ
ቀረሁ ተረስቼ አስታማሚ አጥቼ
በቁሜ ስሰቃኝ ያልጠየቀኝ 
ስሞት ቢያለቅስልኝ ከአፈር አያድነኝ 
ኬኔዲም ይኸን አልበም በወጣበት ዓመት ሀምሌ 

19 ቀን 1985 ሕይወቱ አለፈ ። ኬኔዲ መንገሻ ከ1979-
1985 በነበሩት ዓመታት “በመላ ነው” (1979) 
“እንዲያው የሆዴ” (1980)፣ “ቀፎኛል” (1982) “ልሁን 
ደህና” (1984) እና “እምባ ስንቅ አይሆነኝ” (1985) 
የተሰኙ አልበሞችን ሰርቷል። በ1981 ከአሰፉ ደባልቄ፣ 
ከራሄል ዮሐንስ እና ከተሾመ አሰገድ ጋር፣ 1982 
ከየሺመቤት ዱባለ ጋር እንዲሁም በ1983 ከብርቱካን 
ዱባለ ጋር በሕብረት በሠራቸው ስራዎችም በርካታ 
ተወዳጅ ዜማዎችን ከሕዝብ ጆሮ ማድረስ ችሏል። 

 ድምጸ መረዋው ኬኔዲ መንገሻ 
1955-1985ዓ.ም

ኢትዮጵያ የስእል ሀገር ናት። ከቅጠሉ እና 
ከስሩ ቀምመው ቀለም የሚሰሩ እና በዚያ ስእል 
አስገራሚ ስእሎችን የሚሰሩ ድንቅ ሰአሊያን 
በየዘመኑ ተፈጥረዋል። በተለይም በኢትዮጵያ 
ኦርቶዶክስ ተዋህዶ ቤተ ክርስቲያን ውስጥ ያሉ 
ሰአሊያን የራሳቸውን ፍልስፍና እና የአሳሳል 
መንገድ መፍጠር ችለዋል። ሆኖም የኢትዮጵያ 
ዘመናዊ የአሳሳል ስልት በመፍጠር ረገድ ዋነኛው 
ተጠቃሽ አንድ ሰው ናቸው። እሳቸውም አለ 
ፈለገሰላም ይባላሉ። ዛሬ በአጭሩ ስለ ታላቁ 
ሰው ከተጻፉ ጽሁፎች የተወሰነውን ቀንጭበን 
አቅርበናል።

አለ ፈለገሰላም ኅሩይ በሰላሌ ፍቼ ከተማ 
ሐምሌ 24 ቀን 1915 ዓ.ም. ተወለዱ። ገና የሁለት 
ወር ጨቅላ ሳሉ አባታቸው አቶ ፈለገሰላም ኅሩይ 
ስለሞቱ፣ በሠዓሊው አያታቸው በአለቃ ኅሩይ 
ቤት አደጉ። (አለቃ ኅሩይ የዳግማዊ ምኒልክን 
ምሥል፣ የእንጦጦ ማርያምንና ራጉኤልን፣ 
የሌሎችን አብያተ ክርስቲያናት ሥዕላት 
ሥለዋል።) አያትየው አለቃ ኅሩይ ወደ ዲቁናው 
ትምህርት ወደ አዲስ አበባ ላኳቸው።

አለ ሥዕልን ያገኙት ከአጎታቸው ከብላታ 
እምአዕላፍ ኅሩይ ነበር። ብላታ እምአዕላፍ 
ኅሩይም መንፈሳዊውንም ዓለማዊውንም ሥዕል 
በመሥራት የሚታወቁ በብርሃንና ሰላም ቀዳማዊ 
ኃይለ ሥላሴ ማተሚያ ቤት ተቀጥረው ይሠሩ 
ከነበሩት ሠዓልያን አንዱ ነበሩ። (በዓሉ ግርማ 
እምአእላፍ ኅሩይ የሚል ሠዓሊ ገጸ ባሕርይ 
እንደጻፈ ያስታውሳል።)

ብዙ ሳይቆይ በጣሊያን ጦርነት ጊዜ እምአዕላፍ 
ኅሩይ በአርበኝነት ዘመቱ። ከዘመቻ መልስ 
እምአዕላፍ ኅሩይን አለን ወደ አዲስ አበባ መልሰው 
ወሰዷቸው። በተፈሪ መኮንን ትምህርት ቤት ገቡ። 
ግርማዊነታቸው ተማሪዎችን ለመጎብኘት ወደ 
ትምህርት ቤቱ በሔዱ ጊዜ ሥዕሎች ተመልክተው 
ሠዓሊውን ጠየቁ። አለ ነበሩ የሣሉት። በዕለቱ አለ 

        የዘመነኛው ሥዕል ትምህርት አባት
(ሐምሌ 1915 – ሐምሌ 2008)

በትምህርት ቤቱ አልነበሩምና በነጋታው ቤተ 
መንግሥት እሳቸው ዘንድ እንዲቀርብ አዘዙ።

በቤተ መንግሥት አስቀድሞ በትምህርታቸው 
አንደኛ በመውጣት ንጉሡ ሸልመዋቸው ነበር። 
ከሌሎች ልጆች ጋር ወደ ውጭ አገር ለትምህርት 
እንዲሔዱ ተብለው ነበር። ንጉሡ አስታውሰው፣ 
“አልሄድክም እንዴ?” ሲሉ ጠየቋቸውና፣ “በል 
አሁን ጥሩ ሠዓሊ ሆነህ ተገኝተሃልና ወደ ውጭ 
አገር ሄደህ ሥዕል ተማር፣” አሏቸው። በርሳቸው 
ትዕዛዝ ወዲያውኑ ወደ አሜሪካ ሔደው፣ በቺካጎ 
አርት ዩኒቨርሲቲ ገብተው ተማሩ።

 በቺካጎ የመጀመሪያ ዲግሪያቸውን ካገኙ 
በኋላ፣ በፈረንሣይ ከነበሩት የታሪክ ምሁሩ ዶ/ር 
ብርሃኑ አበበ ጋር በመሆን፣ በማርሴይ፣ በሮም፣ 
በሲሲሊ እየዞሩ፣ የነማይክል አንጄሎ፣ የነራፋይሌ፣ 
የነዳቪንቺን ሥዕሎችና ሐውልቶች ጎበኙ። ወደ 
አገር ቤት እንደገቡ፣ ወደ ጃንሆይ ቀርበው፣ 
“በአገራችን የሥዕል ትምህርት ቤት እንዲከፈትና 
እኔም በዚያ ማስተማር እፈልጋለሁ፤” አሏቸው።

በትምህርትና ሥነ ጥበብ ሚኒስቴር 
ተመድ በው በልጆች መማሪያ መጻሕፍት ላይ 
ሥዕሎችን መሥራት ቢጀምሩም፣ ትምህርት 
ቤት ለመክፈት የሚያስችላቸውን እንቅስቃሴም 
በግላቸው ያካሒዱ ነበር። በሚኖሩበት ቤት ጊቢ 
ውስጥ፣ በጣሊያኖች በተሠራ መጋዘን ውስጥ፣ 
አስፈላጊውን ቁሳቁስ በማሟላት ቅዳሜና እሑድ 
በነፃ ማስተማር ጀመሩ።

የተማሪዎችን ሥራዎች ይዘው፣ በልዕልት 
ተናኘ ወርቅ ኃይለ ሥላሴ የተመረቀ ዓውደ ርዕይ 
አሳዩ። በመክፈቻው ዕለት፣ “በአገራችን የሥነ 
ጥበብ ተግባር ብዙ ነበር፤ የአክሱም ሐውልቶችን 
ያነፁ፣ ላሊበላን የቀረፁ፣ በጎንደርና ጎጃም ሥዕልን 
የሠሩ አሁን የሉም፣ ብቅ አላሉም። በኛ ጊዜ 
መጥፋት የለባቸውም፤ ነፍስ እንዲዘሩ መደረግ 
አለበት። ወደነበርንበት ትልቅ ተግባር በዓላማ 
መጓዝ አለብን፤፣” በማለት ጥሪ አቀረቡ።

   በዐውደ ርዕዩ የቀረቡት ሥዕሎች 
ተሸጡላቸው። አንድ ግሪካዊ ከበርቴ ከለገሠው 
50,000 ብር ጋር 78,000 ብር ተሰበሰበ። 
ይህንን እንዳለ ይዘው፣ ለጃንሆይም በማስረከብ፣ 
‹‹በራሴ ጥረት ይችን ገንዘብ አግኝቻለሁ፤ ተማሪ 
ቤት ይሥሩልን፣›› አሏቸው። ንጉሡ ከመንግሥት 
150,000 ብር ተጨምሮ የአዲስ አበባ ሥነ 
ጥበብ ትምህር ቤት ግንባታ ተጀመረ። ሕንፃው 
ተጠናቅቆ፣ በንጉሠ ነገሥቱ የልደት ቀን፣ ሐምሌ 
16 ቀን 1950 ዓ.ም. ትምህርት ቤቱ ተመረቀ። አለ 
በ1951 ዓ.ም. በኢትዮጵያ ዘመነኛው የሥነ ጥበብ 
ትምህርት እንዲጀመር አደረጉ። የመጀመሪያው 
ዳይሬክተርም ሆኑ።

በሥዕሎቻቸው የኢትዮጵያን ትውፊትንና 

ዘመነኛውን የእውነታ አሣሣልን ያቀናጁ፣ 
ብሔራዊና ኢትዮጵያዊ ድባብ ያላቸው፤ 
ስሜትንና ህሊናን የሚገዙና የተረጋጉ መሆናቸውን 
ብዙዎቹ የሥነ ጥበብ ታሪክና ሒስ ምሁራን 
መስክረውላቸዋል።

    በይዘቱና በጥራቱ እጅግ ውብ የሆነው 
የአዲስ አበባ ሒልተን ሲመሠረት የላሊበላውን 
የሰላማዊ ፍቅርና የዕድል ተምሳሌት የሆነውን 
መስቀለ ጌጥ ምስል (ከስዋስቲካ ምስል ጋር 
የሚመሳሰለውን) እንዲቀናበር የበኩላቸውን 
አስተዋጽኦ አድርገዋል። እንደገናም በዘመነ ደርግ 
የዚህን መስቀለ ጌጥ ምስል ለቀን መቁጠሪያ 
ሥዕል፣ በሴቶች የጥበብ ልብስ ላይ ስለአደረጉት 
ትርጉሙ ተለውጦ የፋሺዝም (ናዚዝም) ምልክት 
ነው ተብለው ለእንግልት ዳርጓቸው ነበር።በተረፈ 
ሥዕሎቻቸውን በአሜሪካ፣ በጀርመን፣ በህንድ፣ 
በሶቪየት ኅብረት፣ በቼኮዝላቫኪያ፣ በግሪክና 
በዩጎዝላቪያ አሳይተዋል።

   አለ ፈለገሰላም በ93 ዓመታቸው ሐምሌ 4 
ቀን 2008 ዓ.ም አርፈው፣ ሐምሌ 5 ቀን በመንበረ 
ጸባዖት ቅድስት ሥላሴ ካቴድራል የመታሰቢያ 
ዝግጅት ተደርጎላቸው፣ ሐምሌ 6 ቀን በደብረ 
ሊባኖስ ሥርዓተ ቀብራቸው ተከናውኗል። 
ሠዓሊና መምህር አለ ፈለገሰላም ከሙያቸው 
ውጪ የተለየ ክህሎት ነበራቸው። ስፖርት (ዮጋ) 
የመሥራት፣ ንብ የማነብና ዓሳ የማጥመድ ወዘተ። 
የመዝናኛ ልምድ እንደነበራቸው ይታወቃል። 
ሠዓሊና የሥነ ጥበብ መምህሩ አለ ፈለገሰላም 
ከባለቤታቸው ወ/ሮ አስቴር ክፍለእግዚእ የአንድ 
ሴት (መሠረት አለ) እና የአንድ ወንድ ልጅ 
(ቴዎድሮስ አለ) አባት ሲሆኑ፣ የሦስት የልጅ 
ልጆችና የአንድ ልጅ ቅድመ አያት ነበሩ። መወድስ 
አዲስ አበባ ዩኒቨርሲቲ ከስድስት ዓመት በፊት፣ 
አለ ፈለገሰላም ላበረከቱት የሥዕል አለኝታነት 
ክብር ለመግለጽ፣ የመሠረቱትን ትምህርት ቤት 
በስማቸው እንዲጠራ አድርጓል።

ዓለም አቀፍ
አዲስ ዘመን   እሁድ ሐምሌ 24 ቀን 2014 ዓ.ም

 የአሜሪካ  ኢኮኖሚ በተከታታይ ለሁለተኛ የሩብ 
ዓመት አሽቆለቆለ። እስከ ሐምሌ ባሉ ሦስት ወራት 
ኢኮኖሚው በዓመታዊ 0.9% ማሽቆልቆሉ ሰፊ ትኩረትን 
ስቧል። ይህ በሌሎች አገራት እንደ ኢኮኖሚያዊ ድቀት 
ተደርጎ ይቆጠራል። በአሜሪካ ከእአአ 1981 ዓ.ም. ወዲህ 
የሸቀጣ ሸቀጥ፣ የነዳጅ እና የሌሎች መሠረታዊ ቁሶች ዋጋ 
በከፍተኛ ፍጥነት እየጨመረ ነው።

የሕዝብ አመኔታቸው እየቀነሰ የመጣው ፕሬዚዳንት 
ጆ ባይደን ኢኮኖሚው ጤናማ መሆኑን ለማሳየት የሥራ 
አጥነት መጠን ከ3.6 በመቶ እንዳልተሻገረ እና ቅጥርም 
ከፍተኛ ሆኖ መቀጠሉን ገልጸዋል። “የእኛን የሥራ ዕድል፣ 
የሸማቾች ወጪን፣ የንግድ ኢንቨስትመንትን ከተመለከትን 
የኢኮኖሚ መሻሻል ምልክቶችን እናያለን” ሲሉ ባይደን 
አሜሪካ ከኮሮናቫይረስ ወረርሽኝ በኋላ ያስመዘገበቻቸውን 
ውጤቶች ጠቁመዋል።

   በፈረንጆቹ 2022 የመጀመሪያዎቹ ሦስት ወራት 
የአሜሪካ ኢኮኖሚ በ1.6 በመቶ ቀንሷል። የምጣኔ ሀብት 
ባለሙያዎች ለጠቅላላ የአገር ውስጥ ምርት (ጂዲፒ) 
ማሽቆልቆል ምክንያት ነው ሲሉ በወቅቱ ገልጸው ነበር። 
ሐሙስ የወጣው ዘገባ ግን ኢኮኖሚው በመኖሪያ ቤት 
ገበያ፣ በኢንቨስትመንት እና በመንግሥት ወጪ ማሽቆልቆል 

ይበልጥ መቀዛቀዝ አሳይቷል። ሰዎች በጤና፣ በመኖሪያ ቤት 
እና በምግብ ዙሪያ ይበልጥ ወጪ ስለሚያወጡ የሸማቾች 
ወጪ አንድ በመቶ የሆነ ዓመታዊ እድገት አስመዝግቧል።

 የሃርቫርድ ዩኒቨርሲቲው ፕሮፌሰር ጄፍሪ 
ፍራንኬል ብዙ የሥራ ዕድል በመፈጠሩ በዓመቱ 
መጀመሪያ ላይ የኢኮኖሚ ድቀት የጀመረ 
አይመስለኝም ይላሉ። “ነገሮች ተቀዛቅዘዋል። ስለዚህ 
ሁሉም ነገር ጥሩ ነው እያልኩ አይደለም። ወደፊት 
የኢኮኖሚ ድቀት የማጋጠም ዕድሉ በጣም ከፍተኛ 
ነው” ብለዋል።

በሰኔ ወር የአሜሪካ የዋጋ ግሽበት 9.1 በመቶ 
ደርሷል። ይህም ከአራት አስርት ዓመታት የታየ ፈጣን 
የዋጋ ንረት ነው። ረቡዕ ዕለት የአሜሪካ ማዕከላዊ 
ባንክ ለችግሩ ምላሽ ለመስጠት የወለድ ምጣኔን 
ከፍ አድርጓል። ይህም በመጋቢት ዋጋ መጨመር 
ከጀመረበት ጊዜ አንስቶ ሁለተኛው እርምጃ ነው።

የብድር ወጪዎችን የበለጠ ውድ በማድረግ፣ 
የፌዴራል ግምጃ ቤቱ እንደ ቤት እና መኪና ባሉ ዕቃዎች 
ላይ የሚወጣውን ወጪ ለመቀነስ ተስፋ አድርጓል። የቅርብ 
ጊዜ ሪፖርቶች እንደሚያሳዩት የሸማቾች እምነት እየወደቀና 
የቤቶች ገበያ መቀዛቀዝ እያሳየ መሆኑን ቢቢሲ ዘግቧል።

    የኢራን ባለሥልጣናት ባሎቻቸውን በመግደል 
የተወነጀሉ ሦስት ሴቶችን ረቡዕ ዕለት በሞት መቅጣታቸውን 
የሰብዓዊ መብት በጎ አድራጎት ድርጅት አስታወቀ። የኢራን 
የሰብዓዊ መብት ቡድን እንደገለጸው ሦስቱ ሴቶች ባለፈው 
ሳምንት ብቻ ከተገደሉት 32 ሰዎች መካከል ናቸው።

 ከተገደሉት መካከል ያለዕድሜዋ በ15 ዓመቷ ያገባችውን 
ባል በመግደል ወንጀል የተፈረደባት ሴትም ትገኝበታለች። 
ባለሥልጣናቱ የሞት ቅጣትን በከፍተኛ ሁኔታ አጠናክረው 
ቀጥለዋል ተብሎ ይታመናል። በዚህም ካለፈው ዓመት በእጥፍ 
የሚበልጡ ሰዎችን ገድለዋል።

የመብት ተሟጋቾች እንደዘገቡት ኢራን ከየትኛውም 
አገር በበለጠ ብዙ ሴቶችን ትገድላለች። ከእነዚህም መካከል 
አብዛኛዎቹ ባሎቻቸውን በመግደል ጥፋተኛ ሆነው ተገኝተዋል 
ተብሎ ይታሰባል።የኢራን የሰብአዊ መብት ተሟጋች ቡድን 
ረቡዕ ዕለት እንዳስታወቀው ያለዕድሜዋ ያገባችው ሶሄይላ 
አባዲ እስር ቤት ውስጥ ነው በስቅላት የተቀጣችው። ሶሄይላ 
ከ10 ዓመት በፊት በ15 ዓመቷ ያገባች ሲሆን ባሏን ገድላለች 
በሚል ነው ፍርዱ የተላለፈባት።

   የቅጣት ውሳኔን ያስተላለፈው ፍርድ ቤት ግድያው 
የተፈጸመበትን ምክንያት “የቤተሰብ አለመግባባት ነው” ሲል 
አሳውቋል። ረቡዕ ዕለት የተገደሉ ሌሎች ሁለት ሴቶችም 
በተመሳሳይ ባሎቻቸውን በመግደል ወንጀል ተከሰው ቅጣት 
ተፈርዶባቸዋል ሲል ቡድኑ ገልጿል። አንቂዎች እንደሚሉት 
ብዙዎቹ ምክንያቶች የቤት ውስጥ አለመግባባትን ቢያካትትም 

የኢራን ፍርድ ቤቶች ይህንን ግምት ውስጥ አያስገቡም።
የኢራን ባለሥልጣናት የተፈጸሙትን የሞት ፍርድ 

ውሳኔዎች በይፋ ስለማያሳውቁ ትክክለኛውን አሃዝ አይገኝም። 
በሚያዝያ ወር በሁለት የመብት ተሟጋች ቡድኖች የታተመ 
ጥናት እንደሚያሳየው ባለፈው ዓመት ኢራን ውስጥ 
ከተፈጸሙት የሞት ፍርዶች 16.5 በመቶዎቹ ብቻ ይፋ ሆነዋል። 
በዚህ ዓመት የወጡ መረጃዎች ደግሞ የሞት ቅጣት ቁጥሩ ከፍ 
ማለቱን ገልጸዋል።

ኢራንን በቅርብ ወራት ውስጥ “አሰቃቂ” የሞት ቅጣት 
ፈፅማለች በማለት የሰብዓዊ መብት ተሟጋቹ አምነስቲ 
ኢንተርናሽናል በዚህ ሳምንት ከሷል። በ2022 የመጀመሪያዎቹ 
ስድስት ወራት ከ250 በላይ ሰዎችን ግድያ ተፈጽሞባቸዋል። 
ይህም ካለፈው ዓመት ተመሳሳይ ወቅት ጋር ሲነጻጸር በእጥፍ 
ይበልጣል።

የአምነስቲ ኢንተርናሽናል ምክትል ዳይሬክተር የሆኑት 
ዲያና ኤልታሃዊ “የመንግሥት አካላት በመላ አገሪቱ በሕይወት 
የመኖር መብት ላይ አስጸያፊ ግድያዎችን እየፈጸሙ ነው” 
ብለዋል። ጥፋተኛ ተብለው ከተፈረደባቸው መካከል 
የተወሰኑት በጅምላ በሞት እንዲቀጡ መደረጉን የመብት 
ቡድኑ ዘግቧል።

ሰኔ 6 ከአንድ እስር ቤት በደርዘን የሚቆጠሩ ሰዎች በሞት 
ተቀጥተዋል። ሰኔ 15 በሌላ እስር ቤት በተመሳሳይ በደርዘን 
የሚቀጠሩ ግለሰቦች የሞት ፍርዱ ተፈጻሚ ሆኖባቸዋል ሲል 
ቢቢሲ ዘገባ ያመለክታል።

የአሜሪካ ምጣኔ ሀብት እያሽቆለቆለ መሄድ 
የኢኮኖሚ ድቀት ስጋት ፈጠረ

በኢራን ባሎቻቸውን ገድለዋል የተባሉ ሦስት ሴቶች 
በአንድ ቀን በሞት ተቀጡ

 የጨረታ ሽያጭ ማስታወቂያ 
ቁጥር 09/2012 

በኢትዮጵያ ጉምሩክ ኮሚሽን የሞያሌ ቅርንጫፍ ጽ/ቤት በቅ/ጽ/ቤቱ እና በስሩ የሚገኙ መ/ጣቢዎች ተይዘው እና 
ተወርሰው የሚገኙ አልባሳት፣ የተሽከሪካሪ መለዋወጫዎች፣ ልዩ ልዩ  ዕቃዎች ፣ኮስሞቲክስ ዕቃዎች፣ ኤሌክትሮኒክስ 
ዕቃዎች፣ የህንፃ መሣሪያዎች እና ሞተር ሳይክሎችን በግልጽ ጨረታ ተጫራቾችን አወዳድሮ ለመሽጥ ይፈልጋል:: 
በዚህ መሠረት ከዚህ በታች የተዘረዘሩትን የጨረታ ቅድመ ሁኔታዎች እና መስፈርቶች ማሟላት የሚችሉ ተጫራቾች 
መወዳደር የሚችሉ መሆኑን እንገልጻለን፡፡ 
1. ለጨረታ የቀረቡት ዕቃዎች ላይ ለመወዳደር የሚፈልግ ማንኛውም ተጫራች በጨረታ ከሚሸጡት ዕቃዎች ጋር 
ተዛማጅነት ያለው የታደሰ የንግድ ፈቃድ የተጨማሪ እሴት ታክስ ምዝገባ ሰርተፊኬት፣ የዘመኑን ግብር የከፈለ 

ስለመሆኑ ክሊራንስ እና የተጨማሪ እሴት ታክስ እንቅስቃሴያቸውን ያሳወቁበት በቅርብ ጊዜ የተሰጣቸው 
የምስክር ወረቀት እና መለያ ቁጥሩን ከመጫረቻ ሰነዱ ጋር አያይዞ በኤንቨሎፕ በማሸግ ለጨረታ በተዘጋጀው 
ሳጥን ውስጥ ማስገባት ይኖርበታል፡፡ 

2. ተጫራቾች የግልጽ ጨረታ ሰነድ ዘወትር በስራ ሰዓት ከሰኞ እስከ አርብ ከ2፡00- 12፡00 ሰዓት እና ቅዳሜ ከጠዋቱ 
2:00-6፡00 ሰዓት የማይመለስ ብር 100.00 (አንድ መቶ ብር) በመክፈል በጽ/ቤታችን የዕለት ገቢ ገንዘብ 
ሰብሳቢ ቢሮ ቁጥር 16 በመገኘት ይህ የጨረታ ማስታወቂያ አየር ላይ ከዋለበት ቀን ጀምሮ እስከ መዝጊያው ቀን 
ድረስ የጨረታ ሰነዱን መግዛት ይችላሉ፡፡ 

3. በግልጽ ጨረታው ለመሳተፍ ተጫራቾች ለሚወዳደሩባቸው ዕቃዎች የሰጡትን ዋጋ አምስት በመቶ (5%) 
ዋስትና (CPO) በጉምሩክ ኮሚሽን በሞያሌ ቅርንጫፍ ስም በኢትዮጵያ ንግድ ባንክ ማስያዝ ይኖርባቸዋል፡፡

4. ጨረታው የሚካሄደው በሞያሌ ቅ/ጽ/ቤት ሲሆን፤ ተጫራቾች (ህጋዊ ወኪሎቻቸው) ባሉበት ወይም ታዛቢ ፊት 
ይከፈታል፡፡  

5. ተጫራቾች ማስታወቂያው በጋዜጣ ከታተመበት ቀን ጀምሮ የሚቆጠር እስከ 7ተኛው ቀን ድረስ ለጨረታ የቀረቡ 
ዕቃዎች ናሙና በሞያሌ እና በሁሉም መ/ጣቢያ የሚገኙ መጋዘኖቻችን እየሄዱ መመልከት ይችላሉ፡፡ 

6. ጨረታው የሚካሄደው ይህ ማስታወቂያ በአዲስ ዘመን ጋዜጣ ታትሞ ከወጣበት ቀን ጀምሮ በሚቆጠር በ8ኛው 
ቀን ሲሆን ጨረታው ከጠዋቱ 3፡45 (ሶስት ሰዓት ከአርባ አምስት ደቂቃ) ተዝግቶ 4፡00 ሰዓት (አራት ሰዓት) 
ላይ ይከፈታል፡፡ 

7. ከላይ በተራ ቁጥር 6 በተገለጸው መሰረት ጋዜጣው ከታተመበት ቀን ጀምሮ የሚቆጠር 8ኛው ቀን የሥራ ቀን 
ሳይሆን ቢቀር የጨረታው መዝጊያ እና መክፈቻ ቀን በሚቀጥለው የሥራ ቀን በተመሳሳይ ሰዓት ይሆናል፡፡

8. ለጨረታው አሸናፊ ተጫራቾች ለጨረታው ያስያዙት ሲ.ፒ.ኦ (CPO) ከሚከፍሉት ዋጋ ጋር የሚታሰብላቸው 
ሲሆን ተሸናፊ ተጫራቾች ደግሞ የጨረታው ውጤት በተገለጸ በ 3 ቀናት ውስጥ ተመላሽ ይደረግላቸዋል፡፡ 

9. አሸናፊ ተጫራቾች ማሸነፋቸው በደብዳቤ ወይም በማስታወቂያ ከተገለጸላቸው ቀን ጀምሮ በ 5 ቀናት ውስጥ 
ያሸነፉበትን ገንዘብ ገቢ በማድረግ ዕቃውን መረከብ ይኖርባቸዋል፡፡ 

10. ከላይ በተራ ቁጥር 9 በተገለጹት ቀናት ውስጥ ክፍያውን ገቢ ያላደረገ ተጫራች ለጨረታ ማስከበሪያ ያስያዘው 
CPO ለመ/ቤቱ ገቢ ሆኖ ዕቃው በድጋሚ ለሽያጭ ይቀርባል፡፡

11. ጽ/ቤቱ የተሻለ አማራጭ ካገኘ ጨረታውን በከፊልም ሆነ በሙሉ የመሰረዝ መብቱ የተጠበቀ ነው፡፡ 
ለተጨማሪ መረጃ በስልክ ቁጥር 0464440383/0464440375/0464441564 ደውለው 
መጠየቅ ይችላሉ፡፡

በኢትዮጵያ ጉምሩክ ኮሚሽን የሞያሌ ጉምሩክ 
ቅርንጫፍ ጽ/ቤት

 ለሁለተኛ ጊዜ የወጣ የጨረታ 
ማስታወቂያ

መ/ቤታችን በ2014 በጀት ዓመት አገልግሎታቸውን የጨረሱ ጋዜጦችን በግልጽ ጨረታ 

አወዳድሮ በሽያጭ ማስወገድ ይፈልጋል፡፡

በመሆኑም፡-

1. የታደሰ ንግድ ፈቃድ ያላቸው ተጫራቾች በጨረታው መወዳደር ይችላሉ፡፡ 

2.ተጫራቾች የማይመለስ ብር 50 /ሃምሳ ብር ብቻ/ በመክፈል ይህ ማስታወቂያ 

ከወጣበት ቀን ጀምሮ ባሉት 5 ተከታታይ የሥራ ቀናት ውስጥ የግዥና ፋይናንስ 

አስተዳደር ዳይሬክቶሬት ቢሮ በመቅረብ መግዛት ይቻላሉ፡፡

3. ማንኛውም ተጫራች ለጨረታ ማስከበሪያ የሚውል ብር 15,000 (አስራ አምስት ሺህ 

ብር) ብቻ CPO ወይም በባንክ የተረጋገጠ ቢድቦንድ ማቅረብ ይጠበቅባቸዋል፡፡

4. ጨረታው በ6ኛው የስራ ቀን በ4፡00 ሰዓት ተዘግቶ በዕለቱ በ4፡30 ሰዓት   

ይከፈታል፡፡

5. የጨረታው አሸናፊ አሸናፊነቱ በፅሑፍ ከተገለፀለት በኋላ በ5ቀን ውስጥ ውል 

ተዋውሎ ያሸነፈበትን ጠቅላላ ዋጋ ክፍያ ፈጽሞ ዕቃውን ሙሉ በሙሉ ማንሳት 

ያለበት ሲሆን በተባለው ጊዜ ባያነሳ ለጨረታ ማስከበሪያ ያስያዘው ገንዘብ 

ይወረስበታል፡፡

ድርጅታችን ጨረታውን አስመልክቶ የተሻለ አማራጭ ካገኘ በከፊልም ሆነ ሙሉ 

በሙሉ የመሠረዝ መብቱ የተጠበቀ ነው፡፡

ለተጨማሪ መረጃ ስልክ 011-8-111289

የኢትዮጵያ ፕሬስ ድርጅት

ስፖርት
ቦጋለ አበበ

ሁሌም በዓለም ታላላቅ የስፖርት መድረኮች 
ኢትዮጵያን የሚያኮሯት ጀግኖች አትሌቶች ድል 
አድርገው ወደ አገራቸው ሲመለሱ ሕዝብና መንግሥት 
ደማቅ አቀባበል ያደርግላቸዋል። የአቀባበሉ ድምቀት 
አትሌቶቹ እንዳስመዘገቡት የውጤት ደረጃና ክብደት 
ልዩነት ቢታይበትም አቀባበልና ሽልማት ቀርቶ 
አያውቅም። በ18ኛው የዓለም አትሌቲክስ ቻምፒዮና 
አራት ወርቅ፣አራት ብርና ሁለት የነሐስ ሜዳሊያ 
በማስመዝገብ አሜሪካን ተከትሎ ከዓለም ሁለተኛ 
ከአፍሪካ ደግሞ ቀዳሚ ሆኖ ያጠናቀቀው የኢትዮጵያ 
አትሌቲክስ ቡድን ከኦሪገን ሲመለስ ባለፉት ጥቂት ቀናት 
የተደረገለት አቀባበል በታሪክ እጅግ ደማቅ ተብሎ 
የሚታወስ ነው። ኢትዮጵያውያን አትሌቶች ከድላቸው 
ማግስት እንዲህ አይነት ደማቅ አቀባበል ሲደረግላቸው 
የዘንድሮው በግዝፈቱና በድምቀቱ ሁለተኛ ደረጃ ላይ 
ሊቀመጥ እንደሚችል ብዙዎች ይስማማሉ። ይህ የሰሞኑ 
ደማቅ አቀባበል በታሪክ ሁለተኛ ከሆነ በቀዳሚነት 
የሚጠቀሰው የትኛው ነው? ሁሉም ኢትዮጵያዊ በአንድ 
ድምጽ ምላሹ የሲድኒ ኦሊምፒክ አቀባበል እንደሚሆን 
አያጠራጥርም። በዛሬው የስፖርት ማህደር አምዳችንም 
ያንን ታላቅ የጀግኖች አትሌቶች አቀባበልና በወቅቱ 
የነበረውን አንዳንድ ኩነት በጥቂቱ እንመልከተው። 

    እለቱ አርብ ነው፡፡ ከሃያ ሁለት ዓመታት 
በፊት። አዲስ አበባ በአረንጓዴ፣ ቢጫ እና ቀይ ሰንደቅ 
ዓላማዎች አሸብርቃለች፡፡ ሚሊዮኖች ወደ አደባባይ 
ወጥተዋል፡፡ መንግሥት ይህንን ቀን ሰራተኞች ወደ ስራ 
እንዳይሄዱ ፈቅዷል፡፡ ትምህርት ቤቶች እና ኮሌጆችም 
ተዘግተዋል፡፡ ሁሉም ላይ የአሸናፊነት፣ የትኛውንም 
ነገር መከወን ይቻላል የሚል ስሜት ይነበባል፡፡

በአውስትራሊያ ሲድኒ ኢትዮጵያን ወክለው 
የሄዱት 28 አትሌቶች፣ ሶስት ቦክሰኞች እና ሌሎች 
ልዑካንን የያዘው አውሮፕላን በልዩ ጉጉት እየተጠበቀ 
ነው፡፡

   አራት ወርቅ፣ አንድ ብር እና ሶስት ነሀስ የምንጊዜም 
የኢትዮጵያ ትልቁ የኦሊምፒክ ድል ነው፡፡ በአፍሪካ 
ቀዳሚ ሆናለች፤ በአትሌቲክስ የሜዳሊያ ሰንጠረዡ 
ኢትዮጵያ አሜሪካንን ተከትላ ከዓለም ሁለተኛ ደረጃን 
ይዛ አጠናቃለች፡፡ ብዙ ዋጋ ከፍለው፣ አንብተው፣ 
ቆስለው፣ ወድቀው እና ተነስተው ሰንደቅዓላማዋን 
በስስት ለብሰው የአሸናፊነትን እና የይቻላል መልዕክትን 
ለኢትዮጵያውያን ጽፈው አትሌቶቻችን ግዳጃቸውን 
ተወጥተዋል፡፡

  ይሔንን ውለታ መመለስ የፈለጉ ኢትዮጵያውንም 
አዲስ አበባን ጠጠር መጣያ እስኪጠፋ ትንፋሽ 
አሳጥተዋታል፡፡ ባለድል አትሌቶችን የያዘው አውሮፕላን 
ወደ ቦሌ አውሮፕላን ማረፊያ እየተቃረበ ነው፡፡ ተዋጊ 

ጀቶች ለክብራቸው ከፍ ብለው በመብረር አውሮፕላኑን 
ያጅቡ ጀመር፡፡ ሁለት ሔልኮፕተሮችም የአየሩን ሰልፍ 
በክብር ከፊት እየመሩት ነው፡፡

 አትሌቶቹ በሚወዷት ሀገራቸው ይሄን አይነት 
የክብር አቀባበል እንደሚጠበቅባቸው የጠረጠሩ 
አይመስልም፡፡ ከአውሮፕላን ከወረዱባት ደቂቃ ጀምሮ 
የማይደገም የሚመስል አቀባበል ነበር የጠበቃቸው፡፡ 
ከከፍተኛ ባለሥልጣናት፣ ከቤተሰቦቻቸው እና ከሚዲያ 
ባለሙያዎች ጋር በአውሮፕላን ማረፊያ ከተገናኙ በኋላ፤ 
በፕሬዚዳንታዊ ሊሞዚኖች እና በክፍት አውቶብሶች 
ታጅበው ስሜቱን መግለጽ ወዳቃተው ሕዝብ ጉዞ 
ጀመሩ፡፡

ከዚያ በኋላ ያለውን እያንዳንዱን ትዕይንት 
መግለጽ እጅግ ከባድ ነው፡፡ “ይቻላል!” የሚለውን 
የማሸነፍ ስሜት የፈጠረውን፣ ሀገር መውደድን፣ 
ኢትዮጵያዊነት ያለውን ውድ ዋጋ ያንጸባረቀውን ያንን 
ድል እና የተመልካቹን ስሜት በምንም መንገድ መግለጽ 

አይቻልም፡፡
ባለድል ኮከቦችም የሚያዩትን ማመን 

አልተቻላቸውም፡፡ በሚሊዮን የሚቆጠረው ሕዝብም 
አትሌቶችን የሚገልጽበት ድምጽም ትንፋሽም 
አጥሮታል፡፡ “ይሔንን ማመን ያቅታል፡፡ አቀባበል 
ጠብቄያለሁ፣ እንዲህ ይሆናል ብዬ ግን በፍጹም 
አልገመትኩም፡፡ የኢትዮጵያ ሕዝብ እና ኢትዮጵያ 
ለእኔ ሁሉም ነገሬ ማለት ነው፡፡ እኛ ዕደለኞች ነን!” ሲል 
ከባለድሎቹ አንዱ የነበረው ጀግናው አትሌት ኃይሌ 
ገብረስላሴ ታላቁን አቀባበል ያስታውሰዋል።

    ሁሉም የሆነው ለኢትዮጵያ እና ለኢትዮጵያዊነት 
ክብር ነው፡፡ በኦሊምፒክ የቅብብሎሽ ታሪክ 
ሁሉ የማይቻለው የተቻለው፣ የማይፈጸመው 
የተፈጸመው… ሀገርን ለማንገስ በተደረገ ፍልሚያ 
ነው፡፡

ከህመም ጋር ታግለው ያሸነፉት፤ ሆዳቸውን ይዘው 
የሮጡት፤ ለመሮጥ ብቻ አይደለም፣ ለመቆም የሚከብድ 
የዕግር ህመም ችለው አንገት ለአንገት ተናንቀው የድል 
ክር የበጠሱት፡ ለኢትዮጵያዊነት ከፍ ማለት ነው፡፡ 
የአትሌቲክስን ረጅሙንም ፈታኙንም ውድድር በባዶ 
እግር ሮጠው ያሸነፉት ሀገራቸውን የአሸናፊነት ምልክት 
ለማድረግ ነው፡፡

ከአበበ ቢቂላ የአሸናፊነት ታሪክ የተነሳ፣ 
የአትሌቲክስ የማሸነፍ መንፈስ ሲድኒ ላይ እስካሁንም 
አቻ ወዳላገኘ ከፍታ ተንደረደረ፡፡ ሚሊዮኖች በሲድኒ 
ገድል ከጫፍ ጫፍ ከማንባታቸው ቀድሞ… ኢትዮጵያ 
ከጎረቤት ሀገር ኤርትራ ጋር ካደረገችው ደም አፋሳሽ 
ጦርነት እና ባጋጠማት ረሀብ  ከተፈጠረባት ድብታ 
በሲድኒ ኦሊምፒክ ድል ፈገግ ከማለቷ አስቀድሞ… 
የአሊምፒክ ልዑክ ቡድኑም ወደ አውስትራሊያ 
ከማቅናቱም አስቀድሞ… ብዙ ነገሮች ሆነዋል፡፡

የሲድኒ ኦሊምፒክ የአትሌቶች አቀባበል በታሪክ ደማቁና ትልቁ ሆኖ ይታወሳል፣

ታላቁ የአትሌቶች አቀባበል ሲታወስ

ግልፅ የጨረታ ማስታወቂያ
የውጭ ጉዳይ ኢንስቲትዩት ከዚህ በታች የተዘረዘሩትን አገልግሎቶች በብሄራዊ ግልጽ ጨረታ አወዳድሮ መግዛት ይፈልጋል፡፡ 
በመሆኑም፡-
•	 የተሽከርካሪ ጥገና አገልግሎት ግዥ በጨረታ ቁጥር IFA/NCB/001/2015 ለ አንድ አመት ኮንትራት ውል በመያዝ 

አገልግሎቱን ማግኘት
•	 ብራንድ ቡክ ዝግጀት ግዥ በጨረታ ቁጥር IFA/NCB/002/2015 (ለ2ኛ ጊዜ የወጣ) 
•	 የሆቴል የመስተግዶ አገልግሎት ግዥ ጨረታ ቁጥር IFA/NCB/003/2015 ለአዲስ አበባ ባለ 4 እና 5 ኮከብ ናዝሬት/አዳማ 

ባለ3 ፣4እና 5ኮከብ ደብረዘይት ባለ 3 4 እና 5ኮከብ ለመግዛት ያስችለው ዘንድ ብቃት ያላቸው እና ህጋዊ ድርጅቶችን 
በግልፅ ጨረታ በመጋበዝ ከአሸናፊዎች ለመግዛት ይፈልጋል፡፡ በመሆኑም ከዚህ በታች የተዘረዘሩትን የማወዳደሪያ 
መስፈርቶች የምታሟሉ ድርጅቶች፡-

1. ተጫራቾች የ2014/2015 የታደሰ የንግድ ፈቃድ፣ የአቅራቢነት ምዝገባ የምስክር ወረቀት፣ በጨረታ ለመሳተፍ የሚያስችል 
ከግብር ሰብሳቢ መ/ቤት የተሰጠ የድጋፍ ደብዳቤ፤ የተጨማሪ እሴት ታክስ / VAT/ ሰርተፍኬት፣ የግብር ከፋይ መለያ 
ቁጥር /TIN/ እና Anti bribery pledge form ሞልተው ማቅረብ የሚችሉ፡፡

2.  ከግብር ሰብሳቢ መ/ቤት የተሰጠ የድጋፍ ደብዳቤ ቢያንስ እስከ ጨረታው መክፈቻ ዕለት ድረስ የሚያገለግል የሚኖርበት 
ሲሆን የመጠቀሚያ ጊዜ ያለፈበትን የድጋፍ ደብዳቤ የሚያቀርብ ተጫራች ከጨረታው ይሰረዛል፡፡

3. ተጫራቾች የጨረታ ሰነድ ለአንዱ የጨረታ ሰነድ የማይመለስ ብር 200 /ሁለት መቶ ብር/ በመክፈል ይህ ማስታወቂያ 
ከወጣበት ቀን ጀምሮ ለመ/ቤቱ 2ኛ ፎቅ ላይ ከሚገኘው ከግዥ ቡድን ቢሮ መውሰድ ይችላሉ፡፡

4. ተጫራቾች የመጫረቻ ሰነዳቸውን ማስታወቂያ ከወጣበት ቀን ጀምሮ እስከ ጨረታው መዝጊያ ዕለት ከጠዋቱ 4፡00 
ሰዓት ድረስ በግዥና አቅርቦት ኬዝ ቲም በተዘጋጀው የጨረታ ሳጥን ውስጥ ማስገባት አለባቸው፡፡

5. ተጫራቾች ለጨረታ ማስከበሪያ ከዚህ በታች ለእያንዳንዱ ጥቅል (ሎት) የተቀመጠውን የገንዘብ መጠን በባንክ በተረጋገጠ 
CPO በ INSTITUTE OF FOREIGN AFFAIRS ስም አሰርተው ከጨረታ ሰነዳቸው ጋር ማቅረብ አለባቸው፡፡ ኢንሹራንስ 
ቦንድ ተቀባይነት የለውም፡፡ በትክክለኛው የመ/ቤታችን የእንግሊዝኛ ሙሉ ስም ያልቀረበ የጨረታ ማስከበሪያ 
ተቀባይነት የለውም፡፡

የጨረታ ማስከበሪያ
6.1 የተሽከርካሪ ጥገና አገልግሎት ብር 30,000.00፤
6.2 ብራንድ ቡክ ዝግጀት ብር 20,000.00
6. 3 የሆቴል የመስተንግዶ አገልግሎት ብር 20,000.00
ተጫራቾች የጨረታ ሰነድ የገዙበትን ደረሰኝ ኮፒ ከጨረታ ሰነዳቸው ጋር አያይዘው ማቅረብ አለባቸው፡፡
7. በመንግስት የተደራጁ ጥቃቅንና አነስተኛ ተቋማት የመንግስት ግዥ መመሪያ በሚፈቅድላቸው መሰረት ሰነድ ለመውሰድ 
ሲመጡ ከአደራጃቸው  ተቋም በመ/ቤታችን ስም የተጻፈ ህጋዊ ደብዳቤ ማቅረብ ይኖርባቸዋል:: እንዲሁም በጨረታ ማስከበሪያ 
ምትክ በመ/ቤታችን ስም የተጻፈ ዋናውን ህጋዊ ደብዳቤ ከመጫረቻ ሰነዳቸው ጋር አያይዘው ማቅረብ አለባቸው፡፡
8. ተጫራቾች የጨረታ ሰነዱን በጥንቃቄ ማንበብ አለባቸው፡፡
9. ጨረታው በአዲስ ዘመን ጋዜጣ ከወጣበት ቀን ጀምሮ ለ15 የስራ ቀን አየር ላይ የሚቆይ ሲሆን ጋዜጣው ከወጣበት በ16ኛው 
ቀን ቀን ከጠዋቱ 4፡00 ሰዓት ተዘግቶ በዚሁ ዕለት ከጠዋቱ 4፡30 ሰዓት በጨረታ መክፈቻ ስነሥርዓት ላይ ለመገኘት የሚፈልጉ 
ተጫራቾች ወይም ህጋዊ ወኪሎቻቸው በተገኙበት በመ/ቤቱ 2ኛ ፎቅ ላይ በሚገኘው የመሰብሰቢያ አዳራሽ ይከፈታል፡፡
10. የጨረታው መክፈቻ ቀን ቅዳሜ እና እሁድ እንዲሁም የበአል ቀን ከሆነ የመክፈቻው ቀን በሚቀጥለው የመንግስት የስራ 
ቀን ይሆናል፡፡
11. መ/ቤቱ ጨረታውን በከፊል ወይም ሙሉ በሙሉ የመሰረዝ መብቱ የተጠበቀ ነው፡፡
12. ለማንኛውም ማብራሪያ በአካል በመቅረብ ወይም በስልክ ቁጥር 011553-34-21 በመደወል መጠየቅ እንደሚችሉ እያሳወቅን 
የጨረታ ሰነዱን ከዚህ ሸኚ ደብዳቤ ጋር አያይዘን የላክን መሆኑን እናሳውቃለን፡፡
አድራሻ ጊዮን ሆቴል መግቢያ ኪዩንስ ሱፐር ማርኬት ህንጻ ላይ

የውጭ ጉዳይ ኢንስቲትዩት

የጨረታ ማስታወቂያ
በኢሉባቦር ዞን የመቱ ወረዳ ገ/ኢ/ትብብር ጽ/ቤት ለ2015 በጀት ዓ.ም የሚውሉ የተለያዩ የጽሕፈት መሳሪያዎች 

የቢሮ ዕቃዎች ፤የኤሌክትሮኒክስ ዕቃዎች ፤የጽዳት ዕቃዎች ፤የተለያዩ የመኪና ጎማዎች ፤ የሠራተኞች የደንብ 

ልብስ ፤የሞተር ሳይክል እስፔር ፓርቶች በግልጽ ጨረታ አወዳድሮ ለመግዛት ይፈልጋል ።

በዚሁ መሠረት ከዚበታች የተዘረዘሩትን መስፈርት የምታሟሉ ነጋዴዎች መወዳደር የምትችሉ መሆኑን 

እንገልፃለን ።

1 . በዘርፉ ህጋዊ የንግድ ፈቃድ ኖሮት የታደሰ የንግድ ፈቃድ የያዘና የዘመኑን ግብር የከፈለ፡፡

2 . በንግድ ሚኒስቴር በአቅራቢነት ዝርዘር የተመዘገበና ማስረጃ ማቅረብ የሚችል፡፡

3 . የሚያሸንፉበትን የዕቃ ዋጋ ከብር 100.000 በላይ ከሆነ የተጨማሪ እሴት ታክስ ተመዝጋቢ ለመሆኑ መረጃ 

ማቅረብ የሚችል፡፡

4 . ለጨረታ ማስከበርያ በጥሬ ገንዘብ ብር 5000 ወይም በሲፒኦ (CPO) ማስያዝ የሚችልና ጨረታውን ካሸነፈ 

በኋላ ለውል ማስከበርያ ያሸነፈበት ዕቃ የጠቅላላ ዋጋ 10% በባንክ ማስያዝ የሚችል፡፡

5. ተጫራቹ ጨረታውን ካሸነፈ ዕቃዎቹን በራሱ ወጪ እስከ መቱ ወረዳ ገንዘብና ኢኮኖሚ ትብብር ጽ/ቤት 

ማቅረብ የሚችል፡፡

6 .መ/ቤቱ ለሚጠረጥራቸውና ማጣራት ለሚፈልገው የዕቃ ናሙና ማቅረብ የሚችልሲሆን፤ነገር ግን፤ የሠራተኞች 

የደንብ ልብስን ፤በተመለከተ ፤ተጫራች ከየዓይነቱ ናሙና የማቅረብ ግዴታ አለባቸው፡፡

7 . ጨረታው ይህ ማስታወቂያ በአዲስ ዘመን ጋዜጣ ከወጣበት ቀን ጀምሮ ለ15 ተከታታይ የሥራ ቀናት በአየር 

ላይ የሚቆይ ሲሆን በ16ኛው ቀን 6፡00 ሰዓት ላይ የሚጠናቀቅ ሲሆን በዚሁ ቀን በ7፡00 ተጫራቾቹ ወይም 

ሕጋዊ ተወካዮቻቸው በተገኙበት በግልጽ ይከፈታል።

8 . ተጫራቹ የጨረታውን ሰነድ በማይመለስ 100 ብር በኢሉባቦር ዞን መቱ ወረዳ ገንዘብና ኢኮኖሚ ትብብር 

ጽ/ቤት ቢሮ ቁጥር 6 በመግዛት ዋጋቸውን ሞልተው ለዚህ ጨረታ በተዘጋጀው ሳጥን ውስጥ ቢሮ ቁጥር 6 

ማስገባት ትችላላችሁ ።

9 . ተጫራቾች ወይም ህጋዊ ተወካይ በጨረታው መክፈቻ ስነ-ሥርዓት ላይ ባይገኙ ፖስታውን መክፈት 

አያግደውም፡፡

10 . ተጫራቾች የመወዳደሪያ ፖስታ ኦርጅናልና ፎቶኮፒውን ማቅረብ አለባቸው፡፡

ማሳሰቢያ  መ/ቤቱ የተሻለ አማራጭ ካገኘ ጨረታውን በከፊል ወይም ሙሉ በሙሉ የመሠረዝ መብቱ የተጠበቀ 

ነው።

ለበለጠ መረጃ በስልክ ቁጥር 0913832237/0913276289/251471410069

በኢሉባቦር ዞን የመቱ ወረዳ ገ/ኢ/ትብብር ጽ/ቤት

ጽጌረዳ ጫንያለው

ልጆች እንዴት ናችሁ፤ እረፍቱ እንዴት ይዟችኋል? መቼም 
አሪፍ ነው እንደምትሉኝ አምናለሁ። ምክንያቱም በተለያየ 
መልኩ ክረምትን ከቤተሰቦቻችሁ ጋር እያሳለፋችሁ እንደሆነ 
መገመት አያቅተኝም። በዚያው ልክ ግን ቤተሰባችሁን በተለያየ 
ነገር እያገዛችሁ ነው አይደል? ይህንን ያላደረጋችሁ ካላችሁ ጥሩ 
አይደለም። ለእናንተ እነርሱ የማያደርጉት ነገር የለም። ስለዚህም 
ውለታቸውን በምትችሉት ሁሉ መክፈል የምትችሉበት ጊዜ 
ደግሞ ይህ የእረፍት ወቅታችሁ ስለሆነ ማገዝ አለባችሁ። 

ልጆች ዛሬ ምን ይዤላችሁ እንደመጣሁ ታውቃላችሁ? አፋር 
ሄጄ ነበርና ጎበዞቹን የአፋር ልጆች ተሞክሮ ነው የማቀርብላችሁ። 
በተለይም ረፍታቸውን በምን አይነት ሁኔታ እያሳለፉ እንደሆነ 
ይነግሯችኋል። ከእነርሱ የምትወስዷቸው ብዙ ተሞክሮዎች 
አሉና በሚገባ አንብቡት እሺ? ጎበዞች!

 መጀመሪያ ያናገርኩት ተማሪ አሊ መሀመድ ይባላል። 
በአፋር ክልል በዳርሳጊታ አንደኛና ሁለተኛ ደረጃ ትምህርቤት 
የሰባተኛ ክፍል ተማሪ ነው። እናትና አባቱ በመለያየታቸው የተነሳ 
እናቱን የሚያግዛቸው እርሱ ብቻ ነው። እናቴ ስትቸገር ማየት 
አልፈልግም በሚል ትምህርቱን ጭምር ለእርሳቸው ሲል አቋርጦ 
ነበር።  በዚህም እርሱ እርሳቸውን ለማገዝ የማይቆፍረው ድንጋይ 
አልነበረም። አንዱ ባጃጅ መንዳት ነው። 

   ልጆች አሊን ስታዩት በጣም ትንሽ ልጅ ነው። ነገር ግን 
በከተማዋ ጎበዝ  ከሚባሉት አሽከርካሪዎች ውስጥ ይመደባል። 
በጣም ጎበዝ ሹፌር ነው። ብዙ ጊዜውን ለሥራው ከመስጠቱ 
አንጻር በትምህርቱ ውጤታማ አልነበረም። በዚህም ከምወድቅ 
ትንሽ እናቴን ላግዝና የተሻለ ገቢ ሳገኝ ተመልሼ እማራለሁ 
በማለት ወስኖ ትምህርቱን አቋርጦ እናቱን ሲያስተዳድር ነበር። 
ሆኖም ትምህርቱን በማቋረጡ ሁልጊዜም ይቆጭ ነበር።

    መማር ያለውን ጠቀሜታ በደንብ ይረዳልና አሁን 
ወደ ትምህርቱ ተመልሶ የሰባተኛ ክፍል ትምህርት ማጠቃለያ 

ፈተናውን ወስዷል። ገና ባልጠነከረ ጉልበቱ ባጃጅ እየነዳ 
ቤታቸውን ሲደጉም ጎበዝ እንደሆነ እንጂ ዝቅተኛ ስሜት 
ተሰምቶትም አያውቅም። ትምህርቱ ላይ ብቻ የሚያተኩር ቢሆን 
ኖሮ ሁሉንም እንደሚበልጣቸውም ያምናል። እናም ልጆች 
የመማር ሙሉ እድል ካላቸው ትምህርታቸው ላይ ልዩ ትኩረት 
ማድረግ እንደሚገባቸው ይመክራል። በተመሳሳይ ለቤተሰባቸው 
የሚያደርጉትና የሚችሉት ነገር ካለ ለጉልበታቸው ሊሳሱ 
እንደማይገባም ያወሳል። 

 ተማሪ አሊ ባጃጅ ነድቶ በሚያገኘው ገቢ ብቻ አይደለም 
ቤተሰቡን የሚያግዘው  በቤት ውስጥ ሳይቀር የተለያዩ ሥራዎችን 
በመሥራት ያግዛቸዋል። ምክንያቱም ሴት ልጅ ስለሌላቸው 
በዚህ ማገዝ ግዴታው እንደሆነ ያምናል። እናም ለምሳሌ፡- 
ወጥ ይሰራላቸዋል፤ ከሰልም ያቀጣጥላል፤ ልብስ ማጠብና ገበያ 
መላላክም የእርሱ ኃላፊነቶች ናቸው።  በተጨማሪም የቤት ጽዳት 
ላይም በጣም ጎበዝ ነው። 

 ‹‹ልጆች የእኔ እጣ ባይደርሳቸው ደስ ይለኛል። ምክንያቱም 
ከጓደኞቼ ተለይቼ ትምህርቴን በማቋረጥ መማር ባለብኝ 

ጊዜ እንዳልማር ሆኛለሁ።  እንደልብ የምፈልገውን እንኳን 
ለማሟላትም እቸገራለሁ። በዚህ ውስጥም ቢሆን ግን ለመማር 
መጣሬን አደንቀዋለሁ። ምክንያቱም ተመልሼ መማር ችያለሁ›› 
ይላልም። ስለዚህም ለእናንተ የሚመክረው ነገር  ልጆች ሁልጊዜም 
ቢሆን ለትምህርታቸው ትኩረት መስጠት እንዳለባቸው ነው።

ሌላው ያናገርኩት ልጅ አብዱል ሀሰን ሲሆን፤ እንደ አሊ ሁሉ 
የሰባተኛ ክፍል ተማሪ ነው። የሚማረውም በዳርሳጊታ አንደኛና 
ሁለተኛ ደረጃ ትምህርቤት ነው። በትምህርቱ መካከለኛ ተማሪ 
ሲሆን፤ አሁን ተሸላሚና ጎበዝ ተማሪ ለመሆን ተግቶ በማጥናት 
ላይ ነው። በተለይ ትምህርቱ ማለቁ ለዚህ እድል እንደሚሰጠውም 
ይናገራል። ምክንያቱም ሰፊ ጊዜ ስለሚኖረው ከጨዋታ ይልቅ 
ማጥናቱ ላይ ያተኩራል። በዚያው ልክ ቤተሰቡንም ከማገዝ 
ወደኋላ አይልም። 

 እናቱ አዛውንት ሲሆኑ፤ በሸቀጣሸቀት ንግድ ላይ ተሰማርተው 
ለእርሱ የሚያስፈልገውን ያሟሉለታል። እናም አሁን በአለችው 
ጊዜ ከጥናቱ ጎን ለጎን ማድረግ የሚፈልገው እናቱን ማገዝ ነው። 
ለአዲሱ ዘመን ብዙ የሚያስፈልጉት የትምህር ቁሳቁስም ስለሚኖር 

እነርሱን ለመሸፈን እንደሚሯሯጥም አጫውቶናል።  
አማን ኑሩ ሰይድም እንዲሁ የሰባተኛ ክፍል ተማሪና 

በዳርሳጊታ አንደኛና ሁለተኛ ደረጃ ትምህርቤት ተማሪ ሲሆን፤ 
የእረፍት ጊዜውን በምን አይነት ሁኔታ እንደሚያሳልፍ ነግሮናል። 
እርሱ ዶክተር መሆን ይፈልጋል። ለዚህም ትምህርቱን በሚገባ 
ያጠናል። ለዚያ የሚያበቃውን ነገርም ከአሁኑ ጀምሮ እየሰነቀ 
እንደሆነ አጫውቶናል። 

እነ አማን በጦርነት አካባቢ ውስጥ ስለነበሩ እንደሌላው 
ክልል ተማሪዎች ትምህርታቸውን አላጠናቀቁም። እኛ ያገኘናቸው 
ጊዜም ፈተና ላይ ነበሩ። እናም በአካባቢያቸው ችግር ቢበዛም 
ውጤታማ መሆን እንዳለበት ያምናልና በፈተና ውስጥ ሆኖ ያነብ 
እንደነበር ነግሮናል። አሁን በወሰዱት ፈተናም የተሻለ ውጤት 
እንደሚያመጣ ይናገራል። ምክንያቱም ዶክተር ለመሆን ጎበዝ 
መሆን ያስፈልጋል ባይ ነው። 

   ልጆች አማን ዶክተር መሆንን ለምን እንደሚፈልግ 
ታውቃላችሁ? በጦርነቱ የተጎዱ በርካታ ሰዎችን በማየቱ 
እንደነዚህ አይነት ሰዎችን አክሞ መፈወስ ስለሚፈልግ ነው። 
ከዚያ ውጪ በትምህርት ቤት ውስጥ ችግኝ መትከል ይወዳል። 
ይህንንም ብዙ ጊዜ ይተገብረዋል። አሁን በዚህ ክረምት እንኳን 
በርካታ ችግኞችን ተክሏል። ከዚህ ቀደም የተከላቸውም 
እንደጸደቁለት ነግሮናል።  

   አማን ልዩ ችሎታ ያለው ልጅም ነው። ማለትም በስዕል 
ሙያ የተዋጣለት ነው። ለዚህም ማሳያው በትምህርት ቤቱ 
ውስት ከእንጨትና ከካርቶን ቀራርጾ የሰራቸው የመማሪያ 
ቁሳቁሶች ናቸው። ፊደላትን በካርቶንና በእንጨት ሰርቶ የሰጠ 
ጎበዝ ተማሪ ነውም። ልጆች ሶስቱም ልጆች በጣም ጎበዞችና 
አስተማሪ ሕይወት ያላቸው እንደሆኑ በደንብ እንደተገነዘባችሁ 
አስባለሁ። እናንተም ከእነርሱ ተምራችሁ ያላችሁን ችሎታ 
በማውጣት ትምህርት ቤታችሁንና ቤተሰባችሁን ማገዝ 
አለባችሁ እሺ? በሉ በሚቀጥለው በሌላ ጉዳይ ላይ ሌሎች 
ልጆችን ይዤላችሁ እስከምቀርብ ለዛሬ በዚህ እናብቃ ። 
መልካም ሳምንት ተመኘሁ!! 

የአፋሮቹ ጎበዝ ልጆች

ስልክ ቁጥር፡-      011-1-11-98-58/
                        011-1-11-97-77/011-1-11-11-57
                        011-1-57-51-07
ነጻ ስልክ ቁጥር ፡- 888/1/2/7
ፋክስ ፡-              +251 11 1 55 03 69

ድረ ገጽ፡-               www.poessa.gov.et
ኢ. ሜይል፡-            poessagency@gmail.com
ማኅበራዊ ድረ-ገጽ፡- www.Facebook.com/poessa
ፖ.ሳ.ቁ፡-                33921

አዲስ አበባ- ኢትዮጵያ

አድራሻ

  ከግል ድርጅቶች ሠራተኞች ማህበራዊ ዋስትና  ፈንድ  አስተዳደር ጋር በመተባበር
 በየሳምንቱ የሚታተም

   በኢትዮጵያ ፌዴራላዊ ዴሞክራሲያዊ ሪፐብሊክ ሕገ 
መንግሥት አንቀጽ 55 (1) መሠረት አዋጅ ቁጥር 1268/2014 
ስለታወጀው  “የግል ድርጅት ሠራተኞች ጡረታ አዋጅ   
1268/2014 ” ለግንዛቤ ይረዳ ዘንድ በየሳምንቱ በተከታታይ 
እያቀረብን እንገኛለን። በዚህ መሠረት በዛሬ እትማች አዲስ 
በተሻሻለው አዋጅ 1268/2014 ላይ የጡረታ መዋጮ 
ክፍያን የአከፋፈል ሥርዓትን እና መሟላት ስለሚገባቸው 
ቅድመ ሁኔታዎችን  በዝርዝር የምንመለከት ይሆናል።  

 የጤና ጉድለት ጡረታ አበል
   ቢያንስ አስር ዓመት ያገለገለ የግል ድርጅት ሠራተኛ 

በጤና ጉድለት ምክንያት ደመወዝ የሚያስገኝ ማናቸውንም 
ሥራ መሥራት የማይችል መሆኑ ተረጋግጦ ከሥራ ሲሰናበት 
የጤና ጉድለት ጡረታ አበል እስከ ዕድሜ ልኩ ይከፈለዋል። 
በዚህ አዋጅ አንቀጽ 23 መሠረት የሚከፈለው የጤና 
ጉድለት ጡረታ አበል በዚህ አዋጅ አንቀጽ 20 መሠረት 
ይታሰባል። ከአስር ዓመት ያነሰ አገልግሎት የፈጸመ 
የግል ድርጅት ሠራተኛ በጤና ጉድለት ምክንያት ለሥራ 
ብቁ ባለመሆኑ ከሥራ ሲሰናበት የጤና ጉድለት ዳረጎት 
ይከፈለዋል። በዚህ አዋጅ አንቀጽ 25 መሠረት የሚከፈለው 
ዳረጎት በዚህ አዋጅ አንቀጽ 22 መሠረት ይታሰባል።

ስለጉዳት ጡረታ አበልና ዳረጎት
  “በሥራ ላይ የሚደርስ ጉዳት” ማለት በሥራ ላይ 

የሚደርስ አደጋ ወይም በሥራ ምክንያት የሚመጣ በሽታ 
ነው። “በሥራ ላይ የሚደርስ አደጋ” ማለት የግል ድርጅት 
ሠራተኛው መደበኛ ሥራውን በማከናወን ላይ እንዳለ 
ወይም ከሥራው ጋር በተያያዘ ምክንያት በአካሉ ወይም 
በአካሉ የተፈጥሮ ተግባር ላይ በድንገት የሚደርስ ጉዳት 
ሲሆን የሚከተሉትን ይጨምራል፡-

    የግል ድርጅት ሠራተኛው ከመደበኛ ሥራው 
ወይም መደበኛ የሥራ ቦታው ወይም ሰዓት ውጭ ሥልጣኑ 
በሚፈቅድለት የሥራ ኃላፊ የተሰጠውን ትዕዛዝ በመፈጸም 
ላይ እያለ የደረሰን ጉዳት፤ ሥልጣኑ በሚፈቅድለት 
የሥራ ኃላፊ የተሰጠው ትዕዛዝ ባይኖርም የግል ድርጅት 
ሠራተኛው በግል ድርጅቱ ውስጥ የደረሰን ድንገተኛ አደጋ 

ወይም ጥፋት ለመከላከል በሥራ ሰዓት ወይም ከሥራ 
ሰዓት ውጭ በሚፈጽመው ተግባር ምክንያት የደረሰን 
ጉዳት፤ የግል ድርጅት ሠራተኛው ወደ ሥራ ቦታው ወይም 
ከሥራ ቦታው አሠሪው ለሠራተኞች አገልግሎት እንዲሰጥ 
በመደበው የመጓጓዣ አገልግሎት ወይም አሠሪው ለዚህ 
ተግባር በተከራየውና በግልጽ በመደበው የመጓጓዣ 
አገልግሎት በመጓዝ ላይ በነበረበት ጊዜ የደረሰን ጉዳት 
ያካትታል።

የግል ድርጅት ሠራተኛው ከሥራው ጋር በተያያዘ 
ግዴታ የተነሣ ከሥራው በፊት ወይም በኋላ ወይም ሥራው 
ለጊዜው ተቋርጦ በነበረበት ጊዜ በሥራ ቦታው ወይም በግል 
ድርጅቱ ጊቢ ውስጥ በመገኘት የደረሰበት ማንኛውንም 
ጉዳት፤ የግል ድርጅት ሠራተኛው ሥራውን በማከናወን 
ላይ ባለበት ጊዜ በአሠሪው ወይም በሦስተኛ ወገን ድርጊት 
ምክንያት የደረሰበት ጉዳት። “በሥራ ምክንያት የሚመጣ 
በሽታ” ማለት የግል ድርጅት ሠራተኛው ከሚሠራው 
የሥራ ዓይነት ወይም ሥራውን ከሚያከናውንበት አካባቢ 
የተነሣ በሽታውን ለሚያስከትሉ ሁኔታዎች ተጋልጦ 
በመቆየቱ ምክንያት የደረሰ የጤና መታወክ ሲሆን ሥራውን 
በሚያከናውንበት ቦታ የሚዛመቱና የሚይዙ ነዋሪ ወይም 
ተላላፊ በሽታዎችን አይጨምርም።

“መደበኛ ሥራ” ማለት የግል ድርጅት ሠራተኛው 
በተሰጠው ኃላፊነት ወይም የሥራ ውል መሠረት 
የሚያከናውነው ተግባር ነው። “መደበኛ የሥራ ቦታ” ማለት 
የግል ድርጅት ሠራተኛው የግል ድርጅቱን ሥራ ለተወሰነ 
ወይም ላልተወሰነ ጊዜ የሚያከናውንበት ሥፍራ ነው።

 . በራስ ላይ ጉዳት ስለማድረስ
  በዚህ አዋጅ አንቀጽ 26 የተመለከተው ተቀባይነት 

የሚኖረው የግል ድርጅት ሠራተኛው ጉዳቱ እንዲደርስበት 
ሆነ ብሎ ያላደረገው ሲሆን ነው። በተለይም ቀጥሎ 
በተዘረዘሩት ምክንያቶች የደረሰ ጉዳት የግል ድርጅት 
ሠራተኛው በራሱ ላይ ሆን ብሎ ያደረሰው ጉዳት ሆኖ 
ይቆጠራል፡-  በአሠሪው አስቀድሞ በግልጽ የተሰጡትን 
የደህንነት መጠበቂያ መመሪያዎች መጣስ ወይም የአደጋ 

መከላከያ ደንቦችን መተላለፍ፤ ወይም አካሉን ወይም 
አእምሮውን በሚገባ ለመቆጣጠር በማይችልበት ሁኔታ 
በመጠጥ ወይም በአደንዛዥ ዕጽ ሰክሮ በሥራ ላይ 
በመገኘት ይይዛል። 

የደረሰ ጉዳት
  በሥራ ምክንያት የሚመጣ በሽታና የአካል ጉዳት 

መጠን ሠንጠረዥ አስተዳደሩ አግባብ ካለው አካል ጋር 
በመመካከር ለዚህ አዋጅ አፈጻጸም፡- የአካል ጉዳት 
መጠን፤ እያንዳንዱን በሥራ ምክንያት የሚመጣ በሽታን 
በሚመለከት፡- የበሽታውን ምልክቶች፤ ለበሽታው መነሻ 
ይሆናል ተብሎ የሚታመነውን የሥራ ዓይነት ወይም 
አካባቢ፤ በሽታውን ለሚያስይዘው የሥራ ሁኔታ ለመጋለጥ 
የሚያስፈልገውን አነስተኛ ጊዜ፤ የያዘ ዝርዝር ሠንጠረዥ 
በመመሪያ ያወጣል። በዚህ አንቀጽ ንዑስ-አንቀጽ (፩) 
መሠረት የወጣው ሠንጠረዥ እንደ አስፈላጊነቱ በየጊዜው 
ይሻሻላል።

ግምት
   ከሥራው ቦታ ወይም ከሥራው ዓይነት ጋር የተያያዘ 

በሠንጠረዡ ውስጥ የተመለከተ በሽታ በተጠቀሰው የሥራ 
ቦታ ወይም የሥራ ዓይነት ላይ የተሰማራን የግል ድርጅት 
ሠራተኛ የያዘው እንደሆነ በሽታው በሥራ ምክንያት 
እንደመጣ ይቆጠራል።  በሥራ ምክንያት በሚመጣ በሽታ 
ተይዞ የዳነ የግል ድርጅት ሠራተኛ በሰንጠረዡ ውስጥ 
በበሽታው አንጻር በተመለከተው የሥራ ዓይነት ላይ 
ተመድቦ መሥራት በመቀጠሉ በዚያው በሽታ እንደገና 
ቢያዝ አዲስ በሽታ እንደያዘው ይቆጠራል።

ስለጤና ጉድለት ጡረታ አበልና ዳረጎት
  በዚህ አዋጅ አንቀጽ 26 ንዑስ አንቀጽ 3 

የተመለከተው ቢኖርም በመደበኛ ሥራው ምክንያት 
ተላላፊ ወይም ነዋሪ በሽታዎችን በማጥፋት ላይ የተሰማራ 
የግል ድርጅት ሠራተኛ በዚሁ በሽታ ከተያዘ በሥራ 
ምክንያት የመጣ በሽታ እንደያዘው ይቆጠራል።

 ማስረጃ ማቅረብ ስለመቻሉ
   በዚህ አዋጅ አንቀጽ 29 መሠረት በሚወጣው 

ሠንጠረዥ ውስጥ ያልተመለከተ በሽታ በሥራ ምክንያት 
የመጣ መሆኑን እንዲሁም በሠንጠረዡ ውስጥ 
የተመለከተ በሽታ በአንጻሩ ከተመለከቱት ምልክቶች 
በተለየ ሁኔታ የተከሰተ መሆኑን ለማረጋገጥ ማስረጃ 
ማቅረብ ይቻላል።

አደጋን ስለማስታወቅ
    አንድ የግል ድርጅት ሠራተኛ የሥራ ላይ ጉዳት 

የደረሰበት እንደሆነ የግል ድርጅቱ አደጋው ከደረሰበት 
ቀን አንስቶ ባሉት 30 ቀናት ውስጥ በጽሑፍ ለአስተዳደሩ 
ማስታወቅ አለበት። ይህ ባለመደረጉ በግል ድርጅት 
ሠራተኛው ላይ ለሚደርሰው ጉዳት የግል ድርጅቱ ኃላፊ 
ይሆናል።

   ስለአካል ጉዳት መጠን አወሳሰን ደግሞ  በሥራ 
ምክንያት የሚመጣ የጉዳት መጠን የሚወሰነው ሥልጣን 
በተሰጠው የህክምና ቦርድ ነው። ማንኛውም የህክምና 
ቦርድ በሥራ ላይ የሚደርስ ጉዳት መጠንን የሚተምነው 
በዚህ አዋጅ አንቀጽ 29 በሚወጣው ሠንጠረዥ መሠረት 
ይሆናል። አስተዳደሩ አስፈላጊ ሆኖ ካገኘው በአንድ 
የህክምና ቦርድ የተሰጠ ውሳኔ በሌላ ህክምና ቦርድ 
እንደገና እንዲታይ ሊያደርግ ይችላል።

በብርሃንና ሰላም ማተሚያ ድርጅት ታተመ

